
MINUTI 

Il-Minuti tas-Seduta Nru. 566 li saret fis-17 ta' Lulju, 1996 ġew konfermati.
MISTOQSIJIET-TWEĠIBIET ORALI

AWTORITA' MARITTIMA - POMPA TAL-PETROL 

34204.  L-ONOR. JOE MIZZI (f'isem l-Onor. Edwin S. Grech) staqsa lill-Ministru għat-Trasport, Komunikazzjoni u Teknologija:    Jista' l-Ministru jgħid jekk l-Awtorita' Marittima għandhiex il-ħsieb li tipprovdi pompa tal-petrol fuq barkun fil-viċinanzi tal-marina f'Ta' Xbiex?  Jekk fl-affermattiv, jista' l-Ministru jgħid jekk l-awtorita' għamlitx studju dwar l-impatt fuq l-ambjent li proġett bħal dan ikollu?  Jista' l-Ministru jgħid jekk l-awtorita' ikkonsultatx mal-Kunsill Lokali ta' Ta' Xbiex dwar dan il-proġett?

  ONOR.  MICHAEL FRENDO (Ministru għat-Trasport, Komunikazzjoni u Teknoloġija): Jien informat li l-Awtorita` Marittima m'għandha l-ebda ħsieb li tipprovdi pompa tal-petrol fuq barkun fil-viċinanzi ta' Ta' Xbiex.

  MR SPEAKER (Onor. Lawrence Gonzi):  L-Onor. Joe Mizzi, mistoqsija supplimentari.

  ONOR. JOE MIZZI:  Jista' l-Ministru jgħidli -  m'iniex se nitkellem fuq il-barkun imma se nitkellem fuq l-Awtorita' Marittima - jekk hemmx xi ħsieb li fil-bajja tal-Kalkara jew tar-Rinella hux se jiġi xi floating dock?  Peress li beda s-sajf u ħafna nies qed imorru jgħumu r-Rinella nixtieq nistaqsi lill-Ministru jekk jikkonsidrax li  jagħlaq nofs il-bajja.  Qed ngħid dan għaliex hemmhekk minbarra li m'hemmx fond ikun hemm it-tfal jgħumu u għalhekk ikunu fil-periklu. Fil-fatt in-nies tal-Kottonera qed imorru jgħumu r-Rinella għax id-dħul ta' Bighi Rocks - jien m'iniex se nistaqsi lill-Ministru fuq dan il-post għax ma jaqax taħt ir-responsabbilta' tiegħu -   jinsab fi stat perikoluż.  Qed nitlob li tingħalaq  il-bajja tar-Rinella qabel ma ssir xi diżgrazzja.

  ONOR. MICHAEL FRENDO:  Jien m'għandix informazzjoni dwar jekk fil-bajja tar-Rinella jew tal-Kalkara hux se jsir  floating dock.  Jekk l-Onor. Mizzi  jagħmilli mistoqsija bil-miktub inkun nista' nirriferiha lill-Maritime Authority u nġiblu l-informazzjoni direttament minn hemmhekk.  

  Rigward il-punt l-ieħor ngħid li nista' nirriferi dan is-suġġeriment lill-Maritime Authority wkoll.  Fil-fatt qed jiġi kkonsidrat li diversi bajjiet jagħmlu din it-tip ta' diviżjoni biex l-għawwiema jkunu iktar fis-sigurta'.

ISLA - RESERVED PARKING

34205.  L-ONOR.  JOE MIZZI (f'isem l-Onor. Edwin S. Grech) staqsa lill-Ministru għat-Trasport, Komunikazzjoni u Teknologija:    Jista' l-Ministru jirrispondi l-mistoqsija parlamentari numru 33582 li oriġinarjament kienet saret lill-Ministru ta' l-Intern  biex jara jekk hux possibbli li familja mill-Isla - dettalji tagħha kont bgħatthom taħt separate cover - tingħata spazju b' reserved parking billi din il-familja għandha tifel li jsofri minn diżabilita' severa?  Billi din il-parti tat-triq hija dejqa, jista' l-Ministru jara li l-awtorita' responsabbli tikkonsidra li talloka spazju għal reserved parking li diġa' jeżisti fl-istess triq quddiem id-dar Nru. 29 li m'huwiex qed jintuża?

  ONOR.  MICHAEL FRENDO: Jien informat li kull persuna b'diżabilita` li tixtieq tapplika għal reserved parking quddiem ir-residenza tagħha għandha tirrikorri għand il-Kummissjoni Nazzjonali Persuni b'Diżabilita`, Ċentru Ħidma Soċjali, Santa Venera.   Il-Bord għall-Kontroll tat-traffiku jieħu l-passi neċessarji wara li jirċievi r-rikkmandazzjoni tal-Kummissjoni.

TA' XBIEX - TRIQ ID-DEFFA - LIFT 

34206.  L-ONOR.  JOE MIZZI (f'isem l-Onor. Edwin S. Grech) staqsa lill-Ministru għall-Ikel, Agrikoltura u Sajd:    Peress li f'kull sular ta' Blokk E3, Triq id-Deffa, Ta' Xbiex hemm familja li għandha anzjan jew persuna bi bżonnijiet speċjali li kollha jsibuha diffiċli ħafna li jużaw it-taraġ, jista' għaldaqstant il-Ministru jikkonsidra l-possibbilta' li dan il-blokk jiġi provdut b'lift?

  ONOR.  CENSU GALEA (Ministru għall-Ikel, Agrikoltura u Sajd):  Jien informat li fil-preżent qed isiru lifts fi blokki ta' bini ġdid.

  MR SPEAKER: L-Onor. Mizzi.

  ONOR. JOE MIZZI: Jista' l-Ministru jieħu passi biex ix-xogħol li baqa' jsir fuq il-lifts tal-flats li hemm fil-housing estate tal-Kalkara - ix-xogħol fuqhom huwa kollu lest pero' kien jonqos li jiġi connected it-three phase - isir mill-aktar fis possibbli  biex in-nies tkun tista' tinqeda aħjar?

  Nixtieq infakkar ukoll lill-Ministru dwar mistoqsija parlamentari li kont għamiltlu  fuq blokk ta' appartamenti f'Bighi fejn ġie disconnected id-dawl tal-lift.  Jien nixtieq nappella lill-Ministru  biex jittieħdu passi sabiex id-dawl jerġa' jiġi connected.  

  MR SPEAKER:  Il-Ministru.

  ONOR. ĊENSU GALEA:  Rigward l-ewwel mistoqsija supplimentari jidhirli li diġa' hemm mistoqsija parlamentari li jista' jkun li fuqha għad trid tingħata tweġiba, pero' fir-realta' d-dipartiment li huwa responsabbli mill-bini - dan huwa l-istess dipartiment li huwa responsabbli wkoll mill-istallazzjoni tal-lifts - qed jaħdem ma' l-Enemalta biex  iwasslu l-kurrent elettriku li hemm bżonn għal dan il-blokk.

SKEJJEL - TA' XBIEX

34207.  L-ONOR.  JOE MIZZI (f'isem l-Onor. Edwin S. Grech) staqsa lill-Ministru ta' l-Edukazzjoni u Riżorsi Umani:  Jista' l-Ministru jgħid jekk id-Dipartiment ta' l-Edukazzjoni hux qed jikkonsidra li tinfetaħ skola primarja u kindergarten f'Ta' Xbiex?  Jekk fin-negattiv, jista' l-Ministru jara li jsir studju dwar il-bżonn ta' dawn il-faċilitajiet f'dan il-lokal?

  ONOR.  MICHAEL FALZON (Ministru ta' l-Edukazzjoni u Riżorsi Umani): Jien informat li kien sar studju mid-Diviżjoni ta' l-Edukazzjoni dwar il-possibbilta' li tinfetaħ kindergarten u skola primarja f'Ta' Xbiex. Minħabba li madwar 85 tifel u tifla biss jattendu skejjel ta' l-Istat minn din il-lokalita', mhux fl-interess tat-tfal stess li tinfetaħ skola għalihom biss.  Barra minn dan, iċ-ċensiment li sar fl-1995 jindika li l-popolazzjoni niżlet għal 1,729, tnaqqis ta' 226 fuq dik ta' l-1985.

  Il-maġġoranza kbira tat-tfal jattendu l-iskola primarja ta' l-Imsida fejn għandhom il-faċilitajiet u l-ispazji kollha meħtieġa.

VALLETTA - ST. BARBARA BASTIONS - KIOSK

34295.  L-ONOR.  JOE MIZZI (f'isem l-Onor. Edwin S. Grech) staqsa lill-Ministru għall-Ambjent:    Jista' l-Ministru jgħid jekk hux veru li fuq il-bastjun ta' Santa Barbara fil-Belt Valletta se jinbena kjosk jew restaurant?  Jekk fl-affermattiv, jista' l-Ministru jispjega kif se jiġi protett il-valur storiku tal-post?  Jista' jgħid lil min ġie mogħti l-permess u x'inhuma l-kondizzjonijiet ta' dan l-iżvilupp?

  ONOR. FRANCIS ZAMMIT DIMECH (Ministru għall-Ambjent):   Ninsab informat li fil-bastjun ta' Santa Barbara, is-Sur Paul Chetcuti ngħata permess sabiex juża l-Gardjola sabiex ibigħ souvenirs iżda mhux affarijiet ta' l-ikel.

  MR SPEAKER:  L-Onor. George Vella.

  ONOR. GEORGE VELLA:  Mr Speaker, jista' l-Ministru jgħidilna jekk kienx hemm xi forma ta' call for applications?   Jekk fil-pożittiv, kemm kien hemm applikazzjonijiet u kif saret l-għażla biex dan l-individwu jingħata l-permess li juża l-Gardjola ħalli jbigħ is-souvenirs?    It-tieni nett, il-Ministru jaf jgħidilna jekk hemmx xi postijiet oħra fid-dinja fejn  il-gardjoli fis-swar, minbarra li jintużaw  biex  iħarsu lejhom u jammirawhom it-turisti, jintużaw ukoll biex ibigħu l-affarijiet minn ġo fihom?  Jekk nimxu bil-kejl ta' kontrolli fuq x'jagħmlu l-kiosks, x'kontroll se jkun hemm biex  dan li qed jinbeda - skond il-Ministru -  bħala bejgħ ta' souvenirs, ma jispiċċax bħala outlet għall-bejgħ ta' hotdogs, hamburgers u affarijiet oħra kollha?   

  MR SPEAKER: Il-Ministru għall-Ambjent.

  ONOR. FRANCIS ZAMMIT DIMECH:  Mr Speaker, l-ewwelnett ngħid li huwa fatt stabilit li wieħed mill-aqwa metodi biex inti tippreserva bini storiku jew bini antik huwa billi tallokalu użu - naturalment l-użu jrid ikun kompattibli.   Li inti tara postijiet li għandhom valur storiku u huma wżati għal skop ta' bejgħ m'hijiex xi ħaġa li ma teżistix madwar id-dinja.  (Interruzzjonijiet)  Fil-fatt kien hemm fortizza li fi żmien l-Amministrazzjoni preċedenti ngħatat bħala farm għall-qżieqeż!    Jiġifieri  min għadu jirraġuna b'dik il-mentalita' qed jinterpreta ħażin lil dan il-Gvern.  Safejn naf jien, intużat proċedura ta' sejħa pubblika biex naraw min kien interessat.  (Interruzzjonijiet)  Naturalment nesiġi li jsiru mistoqsijiet speċifiċi fuq dan is-suġġett.   

  Huwa fatt li madwar id-dinja din is-sistema ta' kif wieħed jalloka bini storiku, basta jkun hemm użu kompatibbli, hija wżata mbagħad jkun hemm kontroll permezz ta' l-istess liċenzja li tkun inħarġet.    

  MR SPEAKER:  L-Onor. Lino Spiteri.

  ONOR. LINO SPITERI:  Peress li l-Ministru għoġbu jdaħħal il-qżieqeż fin-nofs f'suġġett li naħseb li huwa relevanti ħafna - hawn min qiegħed jitqażżes, hawn min jagħmel il-qżież u hawn min qed jagħmel agħar - jistax jgħid ukoll, anke fil-kontest li qed jgħid "safejn naf jien" -  jiġifieri mhux qed jasserixxi xi ħaġa bħala fatt, imma safejn jaf hu  -  jekk ħarġitx sejħa għal applikazzjonijiet għal din il-gardjola?  Jistax jkun iżjed definit u jiddikjara hawnhekk li, iva, ħarġet call for applications?   

  It-tieni mistoqsija hija jekk jistax il-Ministru, minflok idaħħal il-qżieqeż, iwieġeb is-supplementary questions ta' sieħbi l-Onor. George Vella fejn staqsih jistax jgħid jekk ħarġitx call for applications u kemm attwalment intefgħu offerti.  

  Nibqgħu fuq l-istess suġġett u nistaqsi lill-Ministru wkoll jekk jistax jgħid lil din il-Kamra jew jekk huwiex f'qagħda li jikkummenta - hu jew xi ministru ieħor - li fil-każ tal-kiosks li ngħataw fl-Għadira ħarġux calls for applications.    Jista' l-Ministru wkoll jikkummenta fuq rapporti li kien hemm fil-weekend press - mhux dik Laburista imma media oħra;  il-press Laburista kkummentat ġimgħat ilu dwar dan - li jindikaw li saru għotji ta' concessions mingħajr ma kien hemm konsiderazzjoni wiesgħa għal ħaddieħor li jista' jkun interessat?  

  Jista' jieħu nota dan il-Parlament, Mr Speaker, li ġurnalisti tal-Partit Laburista li qed isegwu dan il-każ ġew mhedda b'telefonata li se jagħmlulhom bomba?  Ma naħsibx li nista' nitlob lis-Sinjorija Tiegħek li tinvestiga xi ħaġa li hija anonima, kif ġejt mitlub tagħmel dwar ittra anonima li kienet intbagħtet - u hemm verżjoni oħra; li setgħet ma ntbagħtitx  - lil wieħed mill-ministri.  Il-Ministru konċernat li qed jitkellem fuq il-qżieqeż jista' jinnota dan l-aġir ta' nies li ma tantx huwa aħjar mill-aġir tal-qżieqeż?  

  ONOR. FRANCIS ZAMMIT DIMECH:  Mr Speaker, il-każ ta' fortizza li kienet ingħatat biex tintuża bħala farm tal-qżieqeż naturalment huwa fatt li jirrifletti fuq l-Amministrazzjoni preċedenti.   Issa jekk dan jirriflettix ukoll li kien hemm min kellu dik il-mentalita' - mhux biss b'riferenza għat-tip ta' annimali li kienu jinżammu fil-fortizza - naturalment sta għall-ġudizzju ta' ħafna nies.  (Interruzzjonijiet)  

  MR SPEAKER:   Jekk jogħġobkom, il-Ministru.

  ONOR. FRANCIS ZAMMIT DIMECH:  Mr Speaker, dan huwa l-istess kliem li uża l-Onor. Spiteri, anzi b'doża iktar qawwija ta' prudenza.   (Interruzzjonijiet)  Jien naħseb li l-Onor. Vella għandu jżomm widnejh miftuħa l-ħin kollu.

    Issa għar-rigward kif kienet saret is-sejħa u kemm kien hemm applikanti jien lest ninformah bil-qalb kollha iżda bħalissa miegħi m'għandi l-ebda informazzjoni   Il-kwestjoni dwar x'tip ta' permess ingħata lis-Sur Chetcuti hija materja li bħala ministeru nkunu vverifikajniha ma' l-Awtorita' ta' l-Ippjanar u mhux mad-Dipartiment ta' l-Artijiet u allura t-tip ta' records li qed jitlob l-Onor. Spiteri jkunu għandhom.   Nerġa' ngħid li se nimpenja ruħi jien stess biex niġbor id-dettalji u m'għandi ebda diffikulta' li ngħaddilu l-informazzjoni mitluba.  

  Għar-rigward l-aħħar parti tad-domanda ngħid li m'għandi ebda informazzjoni li ngħataw xi konċessjonijiet li mhux suppost jew li hemm xi ħaġa irregolari.  Jiġifieri ma jirriżultali xejn minn dan kollu.

  MR SPEAKER:  L-Onor. George Vella.

  ONOR. GEORGE VELLA: Jista' l-Ministru għallinqas jgħidilna għandux xi reference number fil-file li għandu quddiemu ħalli nkunu nistgħu nagħmlu riferenza għalih?

  ONOR. FRANCIS ZAMMIT DIMECH:  Fil-file m'għandix ir-riferenza tal-Planning Authority.   (Interruzzjonijiet)   Ir-risposta hija eżawrjenti ħafna għaliex kienet mistoqsija partikolari fuq suġġett dwar jekk il-persuna in kwestjoni għandhiex tip ta' permess u fil-fatt jien weġibt x'tip ta' permess għandha din il-persuna.    Kull informazzjoni addizzjonali li għandu bżonn l-Onor. Vella jew xi Onor.  Membru ieħor ta' din il-Kamra jien dispost li nforniha, inkluż kwalunkwe riferenza - jekk hemm - ta' l-Awtorita' ta' l-Ippjanar u tad-Dipartiment ta' l-Artijiet, għaliex naħseb li din hija iktar relevanti għal dawk it-tip ta' domandi li  almenu  qed isiru bħalissa.   

  ONOR. GEORGE VELLA:  Mr Speaker, ma jqisx il-Ministru li l-mistoqsijiet li qed isiru huma strettament relatati mal-mistoqsija li rrisponda għaliha?   Issa jekk kemm-il darba jqis li huma strettament relatati, allura ma kienx imissu kellu l-informazzjoni lesta f'idejh biex ikun jista' jirrispondi jew forsi jirrivedi r-risposta oriġinali?  

  ONOR. FRANCIS ZAMMIT DIMECH:  Mr Speaker, m'għandi ebda interess nirrivedi t-tweġiba. Jien hawn ġew inwieġeb fuq ir-responsabbilta' tiegħi.   Il-file in kwestjoni qiegħed quddiemi u jekk l-Onor. Vella jixtieq jarah ma nsib l-ebda  diffikulta'.   (Interruzzjonijiet)   Mhux soltu li jkun hawn min jitlob anke n-numru ta' file.   (Interruzzjonijiet)  Ma rridx nidħol f'polemika, imma kien hawn min - forsi mhux hu personalment - ipproteġa l-files tal-Gvern qishom kienu l-ikbar sigrieti ta' l-Istat.   Nerġa' ngħid li jekk l-Onor.  Membru jrid in-numru tal-file nagħtihulu u jmur jindaga kemm irid.  Jiġifieri nġiblu l-files hawn, kemm tal-Lands kif ukoll tal-Planning Authority u jarahom.  M'għandi ebda diffikulta' ta' xejn dwar dan.  

  ONOR. LINO SPITERI:  Mr Speaker, ma taħsibx is-Sinjorija Tiegħek li minkejja li dieħel is-sajf m'hemmx għalfejn nisħnu daqshekk!    Meta l-Onor. Vella staqsa għan-numru tal-file m'għamilx hekk  b'xi kurżita' personali imma għax hu bħala bniedem li għandu ċerta kariga jħoss obbligu fuqu li jekk kemm-il darba għandu jindaga iżjed dwar dan is-suġġett allura jindaga.  Issa jekk kemm-il darba hawnhekk se nispiċċaw li nies maħtura minn dan il-Parlament biex iservu f'xi kariga  - f'dan il-każ fuq il-Planning Authority - iħossu obbligu li jindigaw xi ħaġa li tqajmet f'dan il-Parlament u jiġu shouted down - forsi "shouted down" mhux it-terminu preċiż għaliex l-Onor. Zammit Dimech ma jgħajjatx, imma leħnu biss jgħajjat - jew, biex ngħid hekk, jiġu ttrattati b'dan il-mod daqsxejn waħda żbozz - hawn ministri oħra li  m'humiex jitkellmu imma l-uċuħ li qed jagħmlu huma xi ħaġa li kieku għandna t-television f'dan il-Parlament żgur li l-poplu jiggustana ħafna!  - allura naħseb li m'aħniex qegħdin sew.    Għalhekk jista' l-Ministru - tieħu pjaċir tisimgħu jgħid li jrid iġorr hu r-responsabbilta' tar-risposta - għallinqas ikun preċiż u jgħid jekk mill-preparamenti li għamel biex iwieġeb din il-mistoqsija u l-mistoqsijiet supplimentari li wieħed seta' jantiċipa, kienx imħajjar jidħol hawn ġew - jiġifieri ħajjar lilu nnifsu - u jgħid preċiżament lil din il-Kamra jekk ħarġitx tender jew le u jekk ħarġet allura lill-Onor. Vella jgħidlu li t-tender ħarġet? Dak kulma staqsih l-Onor. George Vella, bla frilli, bla qżież, bla komplikazzjoni u bla ġbid ta' l-uċuħ.  Nerġa' ngħid li dak li staqsih.    Issa ħalli niġi għat-tieni punt.   

  Mr Speaker, meta lili weġibni fuq il-mistoqsija tiegħi li ma jirriżultalux dak li qalet il-press fi tmiem il-ġimgħa dwar il-qagħda li hemm l-Għadira - din ma qalithiex il-gazzetta "KullĦadd" imma gazzetti oħra li m'humiex tal-Labour Party, jiġifieri li ma jappoġġawx lill-Labour Party - dan ifisser li huwa  nvestiga u wara  sab li ma jirriżultalux, jew inkella jfisser li bħalissa, su due piedi, m'huwiex f'pożizzjoni li jgħid li jirriżultalu?  Jekk inhija t-tieni waħda - apparti li huwa politiku u naħseb li se jimxi iżjed fil-politika, il-Ministru huwa wkoll avukat u l-avukati għandhom metodu iżjed preċiż kif iqiegħdu l-kliem - ikun aħjar li kieku jweġibni b'mod preċiż.

  Il-Ministru qed jgħid ukoll li lest li jagħti l-informazzjoni.   Jien ngħidlu:  Iva, nixtieq l-informazzjoni; u ngħidlu wkoll:  Le, ma nħossx li hemm għalfejn noqgħod nagħmel mistoqsija bil-miktub.  Mela dan il-Parlament qiegħed biex meta nqumu u nagħmlu l-mistoqsijiet we have to emulate lil San Pawl u nagħmlu l-ittri lill-Korintin, jiġifieri rridu niktbu l-mistoqsijiet il-ħin kollu?!   Jien naħseb li hawn biżżejjed min jikteb ittri, le?!    Anke jien l-ewwel  wieħed li nikteb l-ittri, imma hemm għalfejn anke f'dan il-Parlament meta wieħed iqum u jagħmel punt irid joqgħod jagħmel transcription tiegħu biex il-Ministru jkun jista' jarah u hemm għalfejn nagħmlu follow-up?  Mhux biżżejjed isiru mistoqsijiet?!  Iva, nesiġi li jkun hemm risposta f'dan il-każ u jekk il-Ministru jrid jagħtiha jagħtiha u jekk ma jridx jagħtiha ma jagħtihiex.  Pero' nitlob li dik l-informazzjoni li tlabna minn hawnhekk - mhux jiena biss tlabt informazzjoni imma anke ż-żewġ kollegi tiegħi li għamlu l-intervent tagħhom - għandha tingħatalna u jekk jista' jkun, Mr Speaker, tingħatalna sas-seduta ta' nhar l-Erbgħa għaliex nafu li dan il-Parlament se jaġġorna għall-vaganzi tas-sajf.   Fil-fatt nafu li hemm affarijiet li m'humiex se jitkomplew, fosthom liġijiet li ilna nistennewhom u li ilhom abbozzati sena.   Pero' għal ħaġa bħal din, persważ li l-Ministru, jekk kemm-il darba jagħmel iżjed homework, fis-sens li jqabbad lil min jagħmillu l-homework, sa nhar l-Erbgħa jkun jista' jagħtina l-informazzjoni li tlabnih.   

  ONOR. FRANCIS ZAMMIT DIMECH:  Mr Speaker, nibda bl-aħħar parti ta' l-intervent ta' l-Onor. Spiteri u ngħidlu:  Iva, m'għandi  ebda diffikulta' li sa nhar l-Erbgħa nagħtih risposta;  anke lill-Onor. Vella nagħtih l-informazzjoni li qed jitlob, ċioe' kienx hemm  a call for tenders biex jitmexxa 

dan il-ħanut in kwestjoni, kemm applikaw u xi proċedura uża d-Dipartiment ta' l-Artijiet biex fil-fatt il-post jitmexxa bil-mod kif qed jitmexxa.  Fuq hekk ma għandi diffikulta'  ta' xejn.  

  Spjegajt aktar kmieni ukoll li meta jkollok kwantita' kbira ta' domandi -  jien ikolli xi 30 jew 40 domanda kuljum x'nirrispondi u l-Onor. Spiteri, li kien ministru, żgur li jaf il-proċedura tal-mistoqsijiet parlamentari mhux biss bħala parlamentari imma anke mil-lat ministerjali - waħda mill-ewwel affarijiet li ssir hija li tipprova tara liema dipartiment jew entita' irid jirrispondi għal dik il-mistoqsija.  U l-mistoqsija kif kienet ifformolata kienet tirriferi iktar għal materji mil-lat ta' Awtorita' ta' Ippjanar milli mil-lat tad-Dipartiment ta' l-Artijiet.  Għalkemm ħadna l-briga li nikkonfermaw li l-informazzjoni jaqbel magħha wkoll il-Kummissarju ta' l-Artijiet, naturalment  ma ġibtx ma' dan il-file l-informazzjoni b'dan il-mod eżawrjenti, - kif ma ġibtx għal dawn it-30 jew 40 mistoqsija oħra li għandi hawnhekk illejla - pero' sa nhar l-Erbgħa l-informazzjoni mitluba tilħaq tingħata.  

  Rigward kummenti jew osservazzjonijiet oħra li għamilt naħseb li hija kwestjoni dejjem li jkun hawn reċiproċita' fit-ton li nużaw fil-konfront ta' xulxin.  Jien m'għandix diffikulta' li l-Onor. Vella jistaqsi għal numru ta' file - aktar u aktar jekk il-file ikun ta' l-Awtorita' ta' l-Ippjanar - anke in vista tal-fatt li huwa membru fuq l-Awtorita' ta' l-Ippjanar u jagħmel kwalunkwe verifika li jixtieq.  Li rajt żejda kienu l-kummenti ta': L-informazzjoni ma jmessix qiegħda f'idejk biex tkun tista' tirrivedi r-risposta oriġinali?  Dawk huma kummenti żejda li imbagħad jitolbu tweġiba bl-istess ton.  Ma rridux noqogħdu npinġu l-affarijiet b'mod li jiena qisni  f'daqqa waħda bdejt ngħajjat ma' xi ħadd għaliex dan il-lejl irqadt ħażin  mingħajr ma jsiru kummenti li jiġġustifikaw it-tweġiba li jiena tajt.  

  Għar-rigward tal-kwestjoni ta' l-Għadira l-interpretazzjoni hija t-tieni waħda. Jiġifieri jiena m'għamiltx indaġini fuq il-materja u allura kwalunkwe ħaġa li dehret fi kwalunkwe sezzjoni ta' l-istampa fi tmiem il-ġimgħa ma tirriżultalix għaliex ma indagajtx fuq l-materja.

  MR SPEAKER:  Grazzi.  Il-ħin tal-mistoqsijiet issa skada.  Ngħaddi għal Tqegħid ta' Karti.  Il-Prim Ministru.

TQEGĦID TA' KARTI FUQ IL-MEJDA

  ONOR. EDDIE FENECH ADAMI (Prim Ministru):  Mr Speaker, inqiegħed fuq il-Mejda tal-Kamra:

Skedi li juru l-għadd ta' membri fil-Forzi Armati ta' Malta, skond id-diversi gradi, mqassma f'irġiel u nisa, fis-17 ta' Lulju 1996, bi tweġiba għall-mistoqsija parlamentari numru 34820.

  MR SPEAKER:  Grazzi.  Il-Ministru Galea.

  ONOR. LOUIS GALEA (Ministru għall-Iżvilupp Soċjali):  Mr Speaker, inqiegħed fuq il-Mejda tal-Kamra:

Tabella li turi n-numru ta' nies li bbenefikaw mill-1985 sa l-1995 minn diversi benefiċċji soċjali, bi tweġiba għall-mistoqsija parlamentari numru 34734.

  MR SPEAKER:  Grazzi.  Il-Ministru Falzon.

  ONOR. MICHAEL FALZON:  Mr Speaker, inqiegħed fuq il-Mejda tal-Kamra:

Avviż Legali Nru 137 ta' l-1996  -  Regolamenti ta' l-1996 għall-Kors tad-Diploma in Youth Studies - Dip. Youth St. - u tal-Grad ta' Bachelor of Arts in Youth and Community Studies  - B.A.

  MR SPEAKER:  Grazzi.  Il-Ministru Bonnici.

  ONOR. JOSEF BONNICI (Ministru għas-Servizzi Ekonomiċi):  Mr Speaker, inqiegħed fuq il-Mejda tal-Kamra:

Ir-Rapport Annwali u Accounts ta' l-Organizzazzjoni Nazzjonali tat-Turiżmu għas-sena 1995.

  MR SPEAKER:  Grazzi.  Stqarrijiet Ministerjali?  Mozzjonijiet.  L-Onor. Galea.

  ONOR. MARIO GALEA:  Mr Speaker, ippermettili niġbidlek ftit l-attenzjoni  għal inċident li ġara wara s-seduta parlamentari ta' nhar l-Erbgħa 17 ta' Lulju waqt li jiena u l-Ministru Louis Galea konna ħerġin flimkien mill-Parlament.  Kienet għadha kemm spiċċat is-seduta u qabel ma beda l-aġġornament, kif konna mexjin ġol-kuritur tal-Parlament, ġurnalist tas-Super 1 Radio - għidt apposta kemm fi stqarrijiet pubbliċi li għamilt u anke hawn li m'iniex se nsemmi ismu - beda miexi fil-viċinanzi tagħna u eventwalment sibnih jistenniena isfel kif tinżel it-taraġ, jiġifieri fil-bini tal-Parlament stess.  Dak il-ħin waqt li jiena u l-Ministru Louis Galea konna għadna mexjin flimkien u qed nitkellmu dan il-ġurnalist, b'pass imgħaġġel ġie għal fuqna - ma rridx ngħid li ġera -  imbotta lili bl-aktar mod arroganti, daħal hu ħdejn il-Ministru Louis Galea u ma nistax insib frażi oħra ħlief li ngħid li temmagħlu l-microphone ma' ħalqu u beda jirrikordja.  Kulma għamilt jien kien li għidtlu xi ħaġa fis-sens - ma niftakarx il-kliem eżatt imma huwa għandu rrikordjat għaliex kien qed jirrikordja - ta'  "mhux hekk, konna qegħdin nitkellmu".  

  Kieku dan l-inċident waqaf hemm jiena kont ngħid li dan il-ġurnalist aġixxa b'mod pastaż u forsi ftit selvaġġ u l-każ kien jieqaf hemm, minkejja li wara l-inċident jiena erġajt lura fil-Kamra u infurmajt lilek, Mr Speaker,  b'dak li kien ġara.  Pero' to add insult to injury,  l-għada jiġifieri fit-18 ta' Lulju, Super 1 Radio beda jxandar rapport u għamel ġurnata sħiħa jxandar rapport li fl-opinjoni tiegħi kien kollu fabbrikat u mimli gideb mill-bidu sa l-aħħar.   Fost affarijiet oħra Super 1 Radio beda jgħid li jien imbuttajt lill-ġurnalist - gidba - u  li jien żammejtu bil-forza milli jersaq lejn il-Ministru Louis Galea -  gidba  - għax  min jaf lil dan il-ġurnalist jaf li huwa fiżikament impossibbli li jien inżommu għax fih daqsi darbtejn.   Kieku ppruvajt inżommu kien jgħaddi minn fuqi.   Qal li jien żammejtu mill-bogħod milli jersaq lejn il-Ministru Galea u fost affarijiet oħra - m'iniex se noqgħod insemmi kollox - qal li jien saħansitra ipprovajt neħodlu l-microphone minn idu.

  MR SPEAKER:  Point of order l-Onor. Spiteri.

  ONOR. LINO SPITERI:   Mr Speaker, f'dawn l-aħħar jiem kelli diversi drabi l-okkażjoni biex infittex gwida għal x'jikkostitwixxi breach of privilege u naħseb li ġejt iggwidat korrettament li breach of privilege  hu meta xi ħadd jiġi kkwotat ħażin fuq dak li qal f'dan il-Parlament, fost affarijiet oħra.  Jekk dak li qiegħed jgħid l-Onor. Mario Galea huwa minnu, allura għandu dritt iqajmu f'dan il-Parlament u għandu dritt għar-redress,  imma jekk jitqajjimx bħala breach of privilege jew inkella jitqajjimx f'aġġornament hija ħaġa oħra.   Inkella what is sauce for the goose is sauce for the gander.

  MR SPEAKER:  Dak huwa preċiżament il-punt li rrid ninvestiga jien.   L-Onor. Mario Galea.

  ONOR. MARIO GALEA:  Kieku l-Onor. Spiteri kellu ftit paċenzja u ħallieni nispiċċa forsi kien jifhem x'għandi f'moħħi.   

 MR SPEAKER:  Ikkonkludi Onor. Galea, jekk jogġħbok.  L-Onor.  Spiteri point of order.

 ONOR. LINO  SPITERI:   Għandi ħafna paċenzja għax kieku m'għandix ħafna paċenzja ma għamiltx erba' leġislaturi - kieku tlaqt mill-ewwel waħda u mhux qiegħed naħsibha fuq il-ħames waħda - imma r-regolamenti ta' din il-Kamra jgħidu li jekk għandek tqajjem breach of privilege trid tqajmu b'mod speċfiku.  Jekk għandek raġun by all means qajmu u jekk saret xi ħaġa fil-kontest tiegħek bħala membru parlamentari jien lest li niddeplora miegħek, imma hemm il-mezz u l-manjiera kif jitqajjem, jekk hux bħala breach of privilege jew inkella bħala ilment li jiġi elaborat f'aġġornament jew f'xi ħin ieħor.  Kollox għandu ħinu,  anke x'ħin torqod u ma torqodx, kif fakkarna l-Onor. Francis Zammit Dimech ftit ilu!

  MR SPEAKER:  L-Onor. Galea, fil-qosor ħalli imbagħad ninvestiga l-każ u niddeċiedi jiena.

  ONOR. MARIO GALEA:  Aktar  ħa ħin jagħmel il-punt tiegħu l-Onor. Spiteri milli jien.

  MR SPEAKER: Onorevoli, agħmel il-punt tiegħek, jekk jogħġbok, ħalli mbagħad inkun nista' nagħti r-ruling fi stadju ulterjuri.

  ONOR. MARIO GALEA:  Mr Speaker, l-argument li rrid nagħmel u l-ilment tiegħi  - u proprjament għalhekk appellajt  lill-Onor. Spiteri biex jismagħni - huwa li dak li qed nitlob huwa 'l bogħod mill-privileġġi.   Biex infiehem ruħi aħjar,   jekk ikun hemm tnejn min-nies għaddejjin fi Triq ir-Repubblika l-Belt naħseb li ġurnalist ma jersaqx fuqhom, jimbotta wieħed minnhom u jtemma' l-microphone lill-ieħor.  Dak li ma jiġrix barra minn dan il-Parlament  - għax is-soċjeta' ma taċċettahx - imbagħad jiġri hawnhekk fil-Parlament stess!  L-appell tiegħi huwa - u dan li qed nitlob lilek tinvestiga u forsi b'xi mod tuża l-influwenza biex tirrimedja - li dan il-ġurnalist partikolari tas-Super 1 Radio u wħud minn sħabu, mhux kollha,  forsi jifhmu li ta' din in-naħa tal-Kamra - għax dan qed jiġri b'mod ripetut - qabel m'aħna membri parlamentari inzertajna li aħna nies u l-inqas ħaġa li nistgħu nitolbu hija li għallinqas hawn ġew jistmawna ta' nies u mhux ta' mogħoż,  Mr Speaker. 

   Naħseb li dak huwa l-qofol ta' l-ilment tiegħi.  Issa ovvjament nuża proċeduri oħra biex nieħu d-drittijiet tiegħi.

  MR SPEAKER:   Grazzi. Issa ninvestiga dan l-ilment anke fid-dawl tad-deċiżjonijiet li kienu ttieħdu mill-Kumitat Permanenti dwar ix-Xogħol tal-Kamra għar-rigward tal-ġurnalisti u jekk ikun il-każ nagħti ruling fi stadju ulterjuri.   Ngħaddi issa għal Mozzjonijiet.     L-Onor. Josef Bonnici.


MOZZJONIJIET

ABBOZZ TA' LIĠI LI JEMENDA L-ATT DWAR L-IŻVILUPP INDUSTRIJALI 

ONOR. JOSEF BONNICI:   Nipproponi l-Ewwel Qari ta' l-Abbozz ta' Liġi li jemenda l-Att dwar l-Iżvilupp Industrijali.

  MR SPEAKER:  Min jissekonda?

 ONOR. LOUIS REFALO:  Nissekonda.

 MR SPEAKER:  Il-mistoqsija hi li l-Abbozz ta' Liġi msejjaħ "Att biex jemenda l-Att dwar l-Iżvilupp Industrijali, Kap. 325" ikun moqri l-Ewwel Darba.  Dawk favur?  (Onor. Membri: Aye)  Dawk kontra?  Agreed.

Il-mozzjoni għaddiet nem. con. u l-Abbozz ta' Liġi ġie moqri l-Ewwel Darba.


ORDNIJIET TAL-ĠURNATA

ABBOZZ TA' LIĠI LI JEMENDA L-ATT DWAR IS-SIGURTA' SOĊJALI

SOCIAL SECURITY (AMENDMENT) BILL

L-ordni għat-Tieni Qari ġie moqri

Ikompli mis-17 ta' Lulju, 1996

Il-mistoqsijet reġgħet tqiegħdet.

  MR SPEAKER:   Hawn aktar rimarki?     (Onor. Membri: No)  Nistieden lill-Ministru jgħaddi għall-winding up.

  ONOR. LOUIS GALEA:  Sur President, x'aktarx dan ikun l-aħħar dibattitu fuq emendi għall-Att dwar is-Sigurta' Soċjali qabel l-elezzjoni ġenerali.  Għalhekk jien stennejt - u naħseb li bir-raġun - li l-Oppożizzjoni kienet mhux biss se tagħmel kritika lill-Gvern għall-operat u l-policy tiegħu f'dan il-qasam iżda wkoll tfisser b'mod ċar il-viżjoni u l-programm tagħha, ċioe' l-hekk imsejjaħ gvern Laburista modern u ġdid  x'qed joffri lis-soċjeta' tagħna. 

Pero' jiddispjaċini għaliex meta wieħed janalizza l-kontribut ta' l-Oppożizzjoni malajr jinduna kemm dan il-kontribut kien wieħed fqir u li, lejliet l-elezzjoni, jikxef lill-Partit Laburista bħala partit li għandu politika mibnija fuq ideat antikwati u konfużi għall-aħħar.  Xtaqt li fil-kors tat-tweġiba tiegħi nagħti xi risposti lill-Kap ta' l-Oppożizjoni li għażel li jintervjeni fuq dan l-abbozz ta' liġi, imbagħad anke nagħmel xi riflessjonijiet fuq kummenti oħra li saru minn kelliema oħra ta' l-Oppożizzjoni.  Allura jkun aħjar li mill-ewwel inwarrab minn nofs it-tweġiba li wieħed għandu jagħti lill-Kap ta' l-Oppożizzjoni. 

    Mr Speaker, irrid ngħid li meta nhar l-Erbgħa rajtu hawn fil-Kamra fuq il-bankijiet ta' l-Oppożizzjoni bejni u bejn ruħi għidt:  Ejja, il-lejla naħseb li l-Kap ta' l-Oppożizzjoni ħa l-pariri ta' l-anġli - naturalment biex  jirbaħ il-voti - u ser jgħidilna dan il-gvern ġdid u modern, li ser imexxi hu, x'policy ġdida u moderna għandu, x'viżjoni se joffri lill-Maltin u lill-Għawdxin fil-qasam tal-politika soċjali.   Iżda ma tantx għadda wisq ħin biex ninduna li ma kellu xejn f'moħħu li jieħu l-pariri ta' l-angli  għaliex beda billi stqarr li kien se jagħti impostazzjoni stramba lid-diskors tiegħu.  Qalilna li din id-darba l-pożizzjoni tiegħu se tkun bħal dawk li jgħidu:  Isma', aħna mhux kontra l-kanzunetta imma kontra l-għannej.  Donnu ried jgħidilna li mhux tant kontra l-liġi tas-sigurta' soċjali jrid jeħodha daqskemm kontra min qiegħed imexxiha.  Qalilna ċar u tond li ma kienx se jitkellem fuq il-liġi, lanqas kien se jitkellem fuq is-servizzi soċjali in ġenerali, imma proprju fuq il-Ministru personali, biex jagħmel evalwazzjoni tal-Ministru.  Kważi kważi ried jagħti l-impressjoni li l-policy m'hijiex daqstant ħażina  fiha nnifisha daqskemm hu ħażin min qed imexxiha.   

  Sur President, jien segwejt id-diskors tal-Kap ta' l-Oppożizzjoni b'tolleranza  u b'paċenzja proverbjali  u naħseb li din il-Kamra għandha tkun fair miegħi u tagħtini l-istess opportunita' biex inkun nista' inwieġeb. Jien nirringrazzjak  u ngħid li sewwa għamilt li ħallejtu jimraħ daqstant out of subject, fil-bogħod, għaliex wera li fil-fatt ma kellux x'jgħid fuq il-liġi innifisha.  Jien naħseb hekk jagħmel kull min ma jsib xejn xi jmaqdar fil-policy innifisha u aċċidentalment semma xi żewġ punti, li nirriferi għalihom aktar tard, imma mill-bqija stajt nistħajlu jirrakkma l-istrateġija ta' dan id-diskors ma' xi PR Amerikan.  Meta tagħsar id-diskors tal-Kap ta' l-Oppożizzjoni, xejn inqas minn kap, tara li dan ma qal xejn ħlief kemm il-Ministru Louis Galea huwa ħażin.  Meta tkellem il-Kap ta' l-Oppożizzjoni ħareġ li l-idea tiegħu ta' network skond hu hija għanqbuta u fiha jien il-brimba.  L-unika kwalita' li rrikonoxxieli hija l-maestrija u l-professjonalita'  - skond hu - fit-twettiq ta' media events, fl-advertising.   Jekk tippermettili ngħid li veru li l-ispizjar milli jkollu jagħtik!    

  Mr Speaker, nixtieq li bl-umilta' kollha u bla ma nistennih iħallasni ta' konsulent jew imqar jgħidli grazzi, nagħtih parir ċkejken f'dan il-qasam.   Veru li l-għajta nofs il-bejgħ, imma l-ewwelnett irid ikollok xi ħaġa xi tbiegħ.    Il-Kap ta' l-Oppożizzjoni qalli għal aktar minn darba kemm nitkellem bi kliem illellex.  Naħseb jixraq li nroddlu lura dan il-kumpliment u ngħidlu li m'hemmx dubju li d-diskors qagħad jibnih bir-reqqa, bi stil letterarju li naħseb li qed jintilef illum il-ġurnata, baqa biss forsi xi patri kapuċċin li jaf jinseġ kliem b'dak il-mod u kważi tistħajlek qed tisma' paneġierku, naturalment mhux bl-istil ta' paneġirista li jitkellem fuq San Nikola jew fuq xi qaddis ieħor imma l-paneġirista li jitkellem fuq ix-xitan innifsu!  Lill-Onor. Alfred Sant, kif stqarr hu, jien nafu u fil-fatt ili nsegwih u ilna nafu lil xulxin għal ħafna snin.  Hawnhekk irrid ngħid li l-Kap ta' l-Oppożizzjoni żgur li iktar għamel suċċess bħala kittieb tar-reċti li m'għandhomx x'jaqsmu mar-realta', bħala ħallieq tal-ħrejjef, milli bħala mexxej - żgur mhux ta' nazzjon - ta' impriżi li fdalu f'idejh l-Onor. Dom Mintoff fi żmienu.

  Mr Speaker, irrid ngħid ukoll li jidher ċar li l-Kap ta' l-Oppożizzjoni ma ħax ideat ġodda dwar il-politika soċjali li tista' tkun adatta għal pajjiżna mill-istudji tiegħu fl-Amerka iżda ħa t-teknika ta' l-advertising, tal-propaganda u tal-packaging.  Donnu sar jemmen li fil-politika tirbaħ billi tivvinta l-jingles u li dak kien il-kontribut tiegħi fir-rebħa tal-Partit Nazzjonalista fl-elezzjoni ta' l-1987.  Issa min jara l-affarijiet jaf li fil-fatt il-kontribut prinċipali tiegħi ma kien xejn minn dan għax jien li pprovajt nagħmel - mhux waħdi - ma' kwantita' kbira ta' Maltin u GĦawdxin taħt l-ispirazzjoni tal-Mexxej tal-Partit Nazzjonalista kien li nagħti l-kontribut tiegħi għall-iżvilupp ta' l-ideat u tal-policies li qed inwettqu llum.  Jien naħseb li huwa l-Kap ta' l-Oppożizzjoni s-surmast ta' l-arti tat-tgeżwir ta' pakkett vojt u f'dan irrid ngħid li huwa verament konsistenti għax jemmen li kollox jirnexxielek tbigħ bir-reklami, anke bottijiet ta' l-arja.  Mill-bqija l-Onor. Alfred Sant huwa wkoll is-surmast ta' l-awto-kontradizzjonijiet.

  Mr Speaker, il-Kap ta' l-Oppożizzjoni beda jitkellem kontra l-barunijiet b'ton imqit, donnu bl-esperjenza ta' baruni, u qal li huwa diżappuntat bija, bħallikieku kien mhux missieri imma xi ħaġa aqwa minnu,  bħallikieku l-ideal li għandi nsegwi jien huwa li nogħġob lill-Kap ta' l-Oppożizzjoni u bħallikieku l-kejl tas-suċċess huwa dan!  Sewwa sew it-ton tiegħu kien ta' persuna li tħossha superjuri tant li tista' tippoża li hija aħjar minn kulħadd, proprju t-ton tal-barunijiet li jqisu rwieħhom aqwa minn ħaddieħor għax twieldu hekk.  Imma dan żgur li huwa ton u stil li xejn ma jaqbel mal-fidi Soċjalista u mas-sentiment demokratiku ta' l-ugwaljanza bejn kulħadd, stil għal kollox paternalistiku.  U l-Onor. Alfred Sant qed jadotta dan it-ton issa meta għadu Kap ta' l-Oppożizzjoni, aħseb u ara li kieku kellu ikun il-kap tal-gvern!  Mexxej ieħor qablu kien kultant iħobb jadotta dan it-ton ta' paternaliżmu imma dan kien jagħmlu meta qorob lejn is-sebgħin sena.   Mela jagħmel hekk  xi ħadd li jrid jagħti l-impressjoni li hu modern!  

  Il-Kap ta' l-Oppożizzjoni qalilna wkoll li jħossu diżappuntat għax ilu jafni miż-żmenijiet ta' l-Universita' u kellu tama li aħna - jiġifieri jien u oħrajn bħali u hu u oħrajn bħalu - kellna nirrappreżentaw il-ġenerazzjoni l-ġdida tal-politika.  Imma, skond hu, ma rriżultax li aħna segwejna dawn il-valuri li jgħaqduna bejnietna għax, dejjem skond hu, jien abbandunajt din it-triq, naturalment bl-implikazzjoni li filwaqt li jien - li fija kellu t-tama li se nġib ġenerazzjoni ġdida ta' politika - ma komplejtx, hu implika li hu qiegħed fil-fatt jirrappreżenta din il-ġenerazzjoni ta' politika ġdida.  Mela filwaqt li għandna lill-Kap ta' l-Oppożizzjoni li qed jirrappreżenta lilu nnifsu bħala xi mudell u xi xempju ta' politika ta' ġenerazzjoni ġdida - mhux bħal Louis Galea li jirrappreżenta l-mudell fewdali, tal-barunijiet, li ddiżappuntajtu u ffrustrajtu - ikun tajjeb li nistaqsu x'inhuma l-fatti li jisiltu lill-Onor. Alfred Sant, li qiegħed jaspira li minn hawn u ftit ieħor ikun il-prim ministru ta' pajjiżna, bħala politiku ta' ġenerazzjoni ġdida.  GĦax kif diġa' għidt huwa jpoġġi lilu nnifsu bħala mudell.

  Mr Speaker, il-Kap ta' l-Oppożizzjoni semma ż-żmenijiet ta' l-Universita'; dak iż-żmien meta jien kont nieħu sehem fiċ-charity campaigns; meta kont nikkampanja fi ħdan il-Kunsill Rappreżentattiv għall-Istudenti biex ikollna universita' b'xejn u biex l-istudenti jingħataw grants meta ħadt sehem ewlieni fil-kampanja soċjali "Djar għall-Maltin"; u iktar tard, fi żmien Dahrendorff, meta kont attiv ħafna dwar ir-riformi li kienu qed isiru fl-Universita'.  U tul dawn l-inizjattivi kollha, meta jien kont l-Universita', l-Onor. Alfred Sant fejn kien?  Fil-fatt naħseb li nsibu li dak iż-żmien l-Onor. Alfred Sant kien qed jikteb il-plays - fosthom "Kastell fuq ir-Ramel", fejn anke jien kont sibt il-ħin biex nieħu sehem fiha  - novelli u ħrejjef oħra.

  Mr Speaker, hawnhekk ikun tajjeb jekk infakkar ukoll li l-Kap ta' l-Oppożizzjoni kien qalilna li s-suċċess u l-kisba tiegħu jrid jibnihom fuq il-kredibilita'.  L-ewwel kien qalilna li l-bażi ta' l-azzjoni tiegħu hija l-prammatiżmu, li jagħmel li jaqbillu skond iċ-ċirkostanzi, u mbagħad qalilna li l-kwalita' tiegħu hija l-kredibilita'.  Fl-opinjoni tiegħi, min jgħid li l-Kap ta' l-Oppożizzjoni, bħala l-mexxej tal-Partit Soċjalista Malti, tilef il-kredibilita', sejjer żball; jien ma naqbilx ma' min jgħid hekk.  Naħseb li min qed jgħid hekk qed jinsa li  Alfred Sant kien il-president tal-Partit Laburista fi żmenijiet oħra -  forsi fl-agħar żmenijiet tiegħu - qed jinsa s-sehem tal-Kap ta' l-Oppożizzjoni fil-Korporazzjoni Maltija ta' l-Iżvilupp fi żmien ta' ekonomija staġnata, qed jinsa s-sehem tal-Kap ta' l-Oppożizzjoni bħala chairman tal-Metalfond Ltd. -  kumpannija li falliet b'dannu kbir għall-ispiża pubblika - u qed jinsa wkoll li dan kien iċ-chairman tal-bord li jagħżel min jidħol fl-Universita' ta' Malta u min jibqa' barra.  GĦalhekk anke hawn naraw li dak iż-żmien il-Kap ta' l-Oppożizzjoni ma kienx jemmen - kif kien qed jgħidilna u issa niġi għal dan iktar tard - fil-prinċipju ta' l-universalita' tal-benefiċċji.  

  Ta' min jgħid ukoll li min jaħseb li l-Onor. Alfred Sant qatt kellu kredibilita' qed jinsa saħansitra li dan għamel snin sħaħ president ta' partit li meta kien fil-gvern, jekk qorti kienet taqta' sentenza li ma togħġobx lill-Gvern, kien jhedded lill-ġudikatura jew ibiddel lill-imħallfin.  Jekk irridu nitkellmu fuq il-kredibilita', l-Onor. Alfred Sant huwa l-istess bniedem li kien jikteb artikli f'rivisti barranin, jitħallas tagħhom u jagħti l-impressjoni li ma kitibhomx hu.  Min jaħseb li Alfred Sant qatt kellu kredibilita' jkun qed jinsa li tul ħames snin sħaħ dan proprju m'għamel xejn meta l-poplu Malti fil-maġġoranza tiegħu kien ivvota favur il-Partit Nazzjonalista u l-Partit Laburista baqa' kkakmat mas-siġġu tal-poter; ikun qed jinsa li dan huwa l-istess bniedem li proprju qabel l-aħħar elezzjoni bassar rebħa ta' 10,000 vot - biex immedjatament wara tilfu bi 13,000 vot - u jkun qed jinsa wkoll li dan huwa l-istess bniedem li lest li anke jisma' mix-xitan biex jirbaħ il-voti.  Jien ngħid li biex titlef xi ħaġa l-ewwel irid ikollok dik il-ħaġa. Allura biex Alfred Sant jitlef il-kredibilita' l-ewwel rid ikollu din il-kredibilita'.

  Mr Speaker, fl-opinjoni tiegħi, jekk irridu naraw x'politiku ta' ġenerazzjoni ġdida jirrappreżenta Alfred Sant irridu nħarsu biss lejn il-mod kif aġixxa meta l-partit li tiegħu kien president kien fil-poter u rridu neżaminaw il-mod kif jaġixxi llum bħala Kap ta' l-Oppożizzjoni, biex imbagħad naraw kemm dak il-mod u kemm dak l-istil jirrappreżenta l-politika ta' ġenerazzjoni Soċjalista.  Irridu naraw ukoll kif il-Kap ta' l-Oppożizzjoni qed juża l-poter li għandu bis-saħħa tal-gazzetti tiegħu -  illum dawn jistgħu jippubblikaw bla ma jikkonfondu li tista' ssirilhom xi vendikazzjoni jew li jistgħu jinħarqu - u rridu naraw ukoll il-mod kif juża l-poter li għandu tar-radju u tat-television li llum jista' jxandar bil-liberta' u mhux bħal żmenijiet oħra meta xi ħadd bħall-Onor. Richard Muscat kellu jsofri l-eżilju għal snin sħaħ b'konsegwenzi gravi għall-familja tiegħu.  

  Mr Speaker, irridu nifhmu l-mod kif l-Onor. Alfred Sant jippretendi li huwa 'l fuq minn kull ġudikatura, li huwa imħallef fuq l-imħallfin ta' dak li jiġri f'pajjiżna, u allura rridu nifhmu kif nistgħu nagħrfu, f'min għandu din il-pretensjoni, sens ta' responsabbilta' li jħares l-istituzzjonijiet demokratiċi ta' pajjiżna.  Jien proprju rrid ngħid li l-mod ta' l-imġiba u l-mod tal-komportament tal-Kap ta' l-Oppożizzjoni llum huwa tassew konsistenti mal-mod kif uża l-poter li kellu sa l-1987 meta l-partit tiegħu kien fil-gvern.

  Mr Speaker, meta l-Kap ta' l-Oppożizzjoni jitkellem fuq kredibilita' u fuq politiċi ta' ġenerazzjoni ġdida tajjeb li nfakkru li dan ma tilifx din il-kredibilita' għax qatt ma kellu.  Forsi kieku l-Onor. Alfred Sant għamel ċerti ġesti, bħal per eżempju, talab skuża lil dawk l-istudenti li sofrew u li ma setgħux jibqgħu jistudjaw għax baqgħu barra mill-Universita'; 

kieku forsi talab skuża għall-atroċitajiet li saru mill-Gvern tiegħu meta hu kien president tal-partit; kieku forsi kellu l-ħila jiġi fil-Parlament u jiddiskuti bis-serjeta' l-abbozz ta' liġi li jemenda l-Att dwar is-Sigurta' Soċjali u jissuġġerixxi alternattivi għal dak li aħna qed nipproponu jew jgħidilna x'inhi l-viżjoni u  l-policy l-ġdida u x'hemm modern fil-programmi tal-Partit Laburista ...  Li bniedem jinduna li żbalja hija xi ħaġa tajba, imma bniedem li jippersisti fl-iżball hu sinjal ta' immaturita' personali u politika, kif ukoll sinjal li l-poplu Malti u Għawdxi ma tantx se jagħtih kredibilita'.  Dan huwa wieħed mill-punti li għamel.  

  Imbagħad il-Kap ta' l-Oppożizzjoni għamel eżordju sħiħ fuqi.  Jien naħseb li inti, Mr Speaker, bdejt tistħajjel li kien ġej xi ritratt  tiegħi bil-kulur taż-żejt jew ta' l-acrylic!  Il-Kap ta' l-Oppożizzjoni qalilna li ilni disa' snin nokkupa ċ-ċavetta tad-direzzjoni tal-politika soċjali u li se jagħmel analisi tal-komportament personali tiegħi.  Jien stennejt li se nsir naf lili nnifsi aħjar u bdejt ngħid min jaf x'se joħroġ minn din il-psiko-analisi ta' 'l fuq minn disa' snin sħaħ ta' studju u analisi tal-komportament tiegħi.  Il-Kap ta' l-Oppożizzjoni għamel attakk pero' din id-darba ma kellux it-ton ta' a wild brutal attack, minkejja li kien daqstant ieħor premeditat u unfair.  Dan reġa' daqq id-diska u tambar fuq l-FMSS u l-Inġinier Farrugia - minkejja l-istqarrijiet u l-pubblikazzjonijiet tad-dokumenti - fuq l-ETC u l-Awżiljarji - minkejja ż-żewġ rapporti tal-kummissjoni li jikkondividu l-konklużjonijiet fundamentali tagħhom - u fuq l-hekk imsejħa ikla tal-Milied f'St Vincent de Paule u issa għandna the latest addition fid-dramatis personae tal-karattru ta' "ix-xafra".  Wara jitlaq dawn is-suġġetti u aċċidentalment jerġa' jagħmel żewġ punti  fuq l-universalita' tal-benefiċċji u l-ieħor fuq il-kwestjoni tar-regolamenti, pero' ma tantx dam jitkellem fuqhom u reġa' għamel l-istess sensila, jiġifieri l-FMSS u l-Inġinier Farrugia, l-ETC u l-Awżiljarji, ħaġa u oħra, bil-Kap ta' l-Oppożizzjoni jirrepeti l-akkużi u jgħaddi ġudizzju irrevokabbli ta' ħtija b'attakki fuq l-imħallfin, fuq il-kummissjoni u fuq iċ-chairman.  Dan tkellem fuq iċ-chairman tal-Kummissjoni, Dr Albert Camilleri, u qagħad jgħid li dan huwa "għama, trux u mutu" mingħajr ma joqgħod jagħti  kas li m'huwiex sewwa li kap ta' l-oppożizzjoni jirriferi għad-diżabilita' ta' xi persuna.  Dan lanqas għandu d-diċenza li fil-mixja u fl-attakk ġugulari tiegħu jħalli barra r-riferenza għad-diżabilita' taċ-chairman tal-Kummissjoni.  Mur ġib lil xi ħadd minn din in-naħa jagħmel xi riferenza ta' xi tip ta' natura personali!  Ara kif iqumu l-irwiefen kollha!  Imbagħad wara li jagħmel dawn l-attakki kollha, wara li dan ipoġġi lilu nnifsu bħala l-prosekutur, l-akkużatur, l-imħallef u l-ġurija  u jiddeċiedi hu -  bħal dak li jrid jilgħab logħba football u jrid ikun il-player, il-goaler, il-linesman u r-referee f'daqqa - dan jgħidilna li meta l-Gvern jisma' dawn l-affarijiet jibqa' sieket qisu ma ġara xejn u semma l-kelma "stonewalling" - skiet jaqta' daqs xafra.  

  L-Oppożizzjoni li għandha din il-fabbrika ta' propaganda u ta' brainwashing, li kuljum ittambar l-allegazzjonijiet u l-akkużi fuq l-istess ħaġa, imbagħad  tgħidilna li ma tistax tifhem kif aħna ma nirrispondux.  U x'risposta ħaqqu min jagħmilha ċara li jemmen li jitfa' t-tajn għax  xi ħaġa teħel?  X'risposta ħaqqu min għalih jgħoddu biss il-konklużjonijiet u l-prekonċetti li jasal għalihom minn qabel? Xi tweġiba tista' tagħti lil min għalih, addio l-prinċipju fundamentali tal-preżunzjoni ta' l-innoċenza u ta' ġudizzju li jrid ikun fair,  raġunevoli u imparzjali?  Xi tweġiba tista' tagħti  lil min jiddikjara bil-quddiem li jekk il-qrati u l-kummissjonijiet ma jsibux ħtija skond l-att ta' l-akkuża kif jiddefinih hu, allura bilfors li huma mixtrija?  Kif tista' twieġeb lil min b'arroganza jinsisti li jkun hu l-prosekutur, il-ġurija u l-imħallef fuq kull imħallef ieħor?  X'jiswa li tweġibhom nies bħal dawn?  X'jiswa li tingaġġa f'diskussjoni jekk il-parametri m'humiex ta' riċerka oġġettiva għall-verita' imma fil-verita' huma l-parametri tal-frame-up?  

  Mr Speaker, jien m'iniex se noqgħod nidħol fid-dettall ta' ħafna affarijiet li semma hu.  Kif diġa' għidt, fuq dawn l-affarijiet jien nissottometti ruħi għall-istħarriġ kollu meħtieġ.  Illum sar ħafna stħarriġ;  hemm ir-rapporti u l-konklużjonijiet u nħalli lill-poplu jiġġudika.  Pero' m'għandux jiġi l-Kap ta' l-Oppożizzjoni u jitkellem bħallikieku m'hawn ħadd iktar fuqu.   Qalu li jien  gdibt lill-Kummissjoni.  Qalu wkoll li  dak li qed isostnu jinkludi biss il-fatti u li dak li qed jgħidu m'huwa xejn ħlief is-sewwa kollu.  Min irid verament jara x'inhi l-verita' mhux talli jsib li mhux talli m'humiex qed igħidu s-sewwa kollu talli jsib li l-affarijiet li hemm fir-rapport qegħdin igħawġuhom u qed joħorġu barra mill-parametri.  Qed igħidu li hemm kontradizzjoni bejn li jien ngħid li nibża' minn ċerta persuna imbagħad inkun għamiltlu xhud, u  bejn li ngħid li niskarta ċerta persuna imbagħad  f'dimostrazzjoni nintrefa' minnu.  Jien ngħid li dawn l-affarijiet m'humiex kontradittorji.  Dawn huma affarijiet rikonċiljabbli ma' dak kollu li ġie pprovat b'xiehda quddiem il-kummissjoni.  Naturalment fir-rapport li jidher fil-ġurnal u  fir-rapport tal-kummissjoni tinqabad biss biċċa mill-evalwazzjoni ta' dik ix-xiehda għax min isegwi x-xiehda kollha li kien hemm quddiem il-kummissjoni jsib li fl-ebda mument jien ma kont qed ngħid li din il-persuna ma nafhiex,  li din il-persuna ma ġietx meetings magħna jew li ma avviċinatnix.  Fil-fatt din il-persuna  kienet klijenta tiegħi u forsi għalhekk kelli ħafna iktar raġunijiet għal xiex irrid noqgħod attent.  Għalhekk jien ngħid li dawn huma affarijiet mill-iktar diżonesti u bla diċenza.  

  Il-kummissjoni u r-rapport minoritarju għamlu l-evalwazzjoni ta' dak kollu li ntqal, waslu għall-konklużjonijiet tagħhom u fuq din il-materja ż-żewġ rapporti jinzertaw jaqblu.   Jien irrid ngħid li biex tagħmel libell -  qalu li għandi nagħmel libell -  trid tħossok disprezzat u redikolat.   Jien ngħid li Malta żgħira u kulħadd jaf lil kulħadd;  kulħadd jaf lili u kulħadd jaf lil ħaddieħor u  n-nies li jafuni mhux lili jiddisprezzaw u jirredikolaw imma lil min jikteb dawk l-affarijiet.   Imbagħad jiġi l-Kap ta' l-Oppożizzjoni  jsemmilna lil Dreyfus u jieħu t-titlu tal-ktieb ta' Emile Zola' u jgħid "J'accuse".  Il-Kap ta' l-Oppożizzjoni nesa li l-każ ta' Dreyfus kien każ ta' frame-up.  Huwa tajjeb li nsemmu lil Dreyfus f'dawn iċ-ċirkostanzi, huwa tajjeb li naraw lil Emile Zola' u huwa tajjeb li lill-Kap ta' l-Oppożizzjoni ngħidulu "J'accuse" imma rridu  nfakkruh li "J'accuse" huwa ispirat mill-frame-up ta' Dreyfus.  Fuq dan tajjeb li wieħed jifhem.  Mela jiġina l-Kap ta' l-Oppożizzjoni u b'indiċenza  u b'irresponsabbilta' kbira - hija għarukaża li din hija  persuna li qiegħda tippretendi li tkun il-prim ministru ta' pajjiżna -  jagħmel attakki inġusti fuq imħallfin, fuq kummissjonijiet, fuq istituzzjonijiet, fuq kummissarju tal-pulizija, fuq chairmen ta' kummissjonijiet u fuq kull min jieħu xi attitudini jew xi pożizzjoni li ma taqbilx perfettament ma' dak li jkun qed jgħid hu!  Dan huwa l-politiku tal-ġenerazzjoni l-ġdida li kull min ma jaqbilx miegħu, kull min ma jasalx għall-konklużjonijiet tiegħu u kull min ma jiffittjax fil-frame li jagħmel  hu allura dak huwa mixtri, dak huwa farsa u dik hija xi ħaġa li wieħed għandu jżeblaħha.    Tajjeb li nerġgħu ngħidu li dan kollu qed jiġri meta l-Onor. Alfred Sant għadu Kap ta' l-Oppożizzjoni, aħseb u ara meta jkun xi darba kap tal-Gvern!   Nerġa' ngħid li l-metodu ta' l-Onor. Alfred Sant jew l-istil tiegħu huwa konsistenti biss ma' dak il-metodu ta' gvernar li dan il-pajjiż kellu esperjenza tiegħu għal 16-il sena sħaħ.   

  F'ċertu mument fid-diskors tiegħu, il-Kap ta' l-Oppożizzjoni qalilna li fuq dawn il-każijiet li qed isemmi u fuq il-mod ta' kif il-Gvern qed jirreaġixxi hawn ċertu "disquiet" fil-pajjiż.   Hawn qed juża l-kelma "disquiet" u fil-fatt użaha xi ħames jew sitt darbiet;  dejjem użaha bl-Ingliż u naturalment m'huwiex qiegħed Tas-Sliema għax kieku l-Kap ta' l-Oppożizzjoni qiegħed Tas-Sliema allura nifhem li juża din il-kelma bl-Ingliż!   Għaliex ma qalx il-kelma "inkwiet" mill-ewwel u għaliex f'din il-Kamra l-Kap ta' l-Oppożizzjoni ma qalilniex li fil-pajjiż hawn l-inkwiet?  Ma qalx hekk għaliex jaf li kieku qal li hawn l-inkwiet ma kien se  jiblagħha ħadd u ħadd ma kien se jemmen li f'pajjiżna llum hawn l-inkwiet li kien hawn fi żmien il-gvern tagħhom.   Qalilna - araw il-frażi kif jużaha, eh! -  li "hawn biża' fin" għax ovvjament m'hawnx il-biża' goff li kien hemm fi żmienhom meta lanqas ġewwa din il-Kamra l-Membri ta' l-Oppożizzjoni ma kienu mħarsa u  lanqas ġewwa din il-Kamra l-Membri ta' l-Oppożizzjoni ma kellhom il-liberta' sħiħa li jesprimu l-fehmiet tagħhom.  Ma kienx biża' fin imma kien biża' goff tal-ħruq tal-gazzetti u ta' l-istamperiji, tat-tkissir tad-dar tal-Kap ta' l-Oppożizzjoni ta' dak iż-żmien li llum huwa l-Prim Ministru, tal-ħruq u t-tkissir tal-każini kollha, tas-swat waqt id-dimostrazzjonijiet ta' l-Indipendenza, u ta' xandir żbilanċjat, preġudikat u  fabbrika ta' brainwashing daqskemm huwa s-Super I llum.  Jien lin-nies tal-lum ngħidilhom hekk, Mr Speaker:  Jekk tridu tkunu tafu kif imexxi l-Labour toqogħdux tiftakru kif mexxa meta kien fil-gvern imma ħarsu kif imexxi l-istazzjon tiegħu.   Min jirrealizza kif jitmexxew l-istazzjonijiet tar-radju u tat-televiżjoni tal-Labour Party għandu l-isbaħ eżempju ta' kif se tkun it-tmexxija mimlija partiġjaniżmu, mimlija ġlieda kontra l-verita', mimlija preġudizzji u mimlija  prekonċetti.   Hekk se tkun it-tmexxija ta' gvern ieħor Laburista, Mr Speaker.    Għalhekk jien ngħid li staħa juża l-kelma "inkwiet" u minflok uża l-kelma "disquiet" għaliex jaf li llum fil-pajjiż m'hawnx inkwiet u  uża l-frażi "biża' fin" għaliex jaf li m'hawnx il-biża' goff.  

  Iva, Sur President, hawn id-disquiet fil-pajjiż u hawn l-inkwiet fil-pajjiż!   Il-poplu Malti nkwetat u għandu biex ikun inkwetat għaliex meta jiġi l-Prim Imħallef u jgħidlek li l-ġudikatura tismerr l-attakki li jolqtu l-ġudikatura u l-indipendenza tagħha li  huma l-aqwa garanzija tad-drittijiet taċ-ċittadin  ....  Hawn id-disquiet fil-pajjiż u għalfejn hawn dan id-disquiet ma qalux il-Partit Nazzjonalista imma qalu l-editorjal tal-ġurnal "The Malta Independent" li m'għandux xi fama li l-ħin kollu it pampers lill-Partit Nazzjonalista jew li jimbotta lill-Partit Nazzjonalista fil-gvern.   Dan l-editorjal  li jismu "Brute Force" ikkummenta dwar id-diskors ta' l-Aġġornament tal-Kap ta' l-Oppożizzjoni u qal hekk:

"It was, one should not shirk words, a wild and brutal attack ..."

- imbagħad kompla hekk:  

"...  the likes of which have rarely been heard in the hallowed halls of the House of Representatives."

 Dan l-editorjal qal ukoll: 

"What is now at issue ..."

 - dan huwa d-disquiet li hawn fil-pajjiż, Mr Speaker - 

"... is whether the country can afford to have as its Prime Minister a man capable of such an onslaught as that unleashed by the Leader of the Opposition last Monday.  It was totally unprovoked.  It must have been premeditated.  It was totally unfair."

  Xi jgħid iktar dan l-editorjal, Mr Speaker?   Dan jgħid ukoll hekk:

"This is the second time something    

like this happened.".

Ma kenitx l-ewwel darba, Mr Speaker, għax the other time kien meta l-Onor. Kap ta' l-Oppożizzjoni deher f'dibattitu mal-Prim Ministru u Dr Sant ma staħax "jiddiggja" bla ebda diċenza u bla ebda skruplu, anke biex jipprova jferi lill-familja tal-Prim Ministru Fenech Adami. That was the second time, Mr Speaker.  

  Dan l-editorjal jgħid ukoll: 

"the Leader of the Opposition ... jumping to conclusions that are unwarranted by the evidence".  

Anke fil-każ tiegħi, Mr Speaker, he is jumping to conclusions that are unwarranted by the evidence.   Hekk qallu lill-Kap ta' l-Oppożizzjoni l-editorjal ta' "The Malta Independent" meta għamel dan l-attack fuq il-Ministru Frendo - 

"jumping to conclusions that are unwarranted by the evidence".  

  L-editorjal qal ukoll li l-Kap ta' l-Oppożizzjoni 

"was unable to exercise any form of self-control".  

Immaġinaw prim ministru who is "unable to exercise any form of self-control"!  Il-politiku tal-ġenerazzjoni l-ġdida, Mr Speaker, is "unable to exercise any form of self-control"!  Fuq sieħbi l-Ministru Frendo għamel "a wild and brutal attack", pero' fil-każ tiegħi m'għamilx a wild and brutal attack imma għamel diskors premeditat u unfair.   Fil-fatt għamel kważi siegħa jitkellem fuq l-imġiba, il-komportament u l-performance tiegħi.  

  L-editorjal ikompli jgħid hekk: 

"Given his performance and behaviour in the House last week, those who were present and were thus able to see and hear him could be justified in concluding that all Dr Sant's exterior well-behaved calm is just a cover-up for a turmoil-filled inner person, just waiting for an occasion to reach for the  jugular.".   

Dan huwa l-politiku tal-ġenerazzjoni l-ġdida, Mr Speaker.   Diżappuntat miskin f'Louis Galea li miż-żmenijiet ta' l-Universita' sal-lum ma segwiex it-tamiet u l-aspirazzjonijiet tiegħu ta' politika ta' ġenerazzjoni ġdida!  Mr Speaker, illum qiegħed hawn magħna, mhux biss bir-record ta' meta kien hu l-president tal-Labour Party, ta' meta kien attiv u segretarju tal-propaganda tal-Labour Party u  ta' meta kien eżekuttiv u chairman - u ma nafx xiex iktar! - ta' sistemi ekonomiċi statali taħt Gvern Laburista.   Anke llum qegħdin naraw,  Mr Speaker,  li huwa ġustifikat kull min jikkonkludi li  dan is-sens ta' kalma  ta' l-imġiba esterna tal-Kap ta' l-Oppożizzjon huwa cover-up.  Mr Speaker  l-ispiżjar minn dak li jkollu jagħtik;  jgħajjar lil kulħadd bil-cover-ups, imbagħad ma jgħidx li din l-imġiba tiegħu hija cover-up!   

  Dan l-editorjal - ismagħha din, Sur President - kompla jgħidilna hekk:

"That a member of Parliament, more so a leader, does so from the opposition benches is just a small chilling sign of what that same person can do once he finds power in his hands".  

Li membru tal-Parlament u wisq iktar kap ta' oppożizzjoni jimxi b'dan il-mod mill-bankijiet ta' l-Oppożizzjoni, Mr Speaker, huwa sinjal li jkexkxek ta' kif dik l-istess persuna se taġixxi ladarba jkollha l-poter f'idejha, Mr Speaker.   Fil-fatt  l-editorjal jitħassar lill-Partit Laburista għaliex qed jgħid li: 

"The Left  deserves better".  

Veru, Mr Speaker, anke dan il-pajjiż deserves better.   

  Dan l-istess editorjal ikompli jgħidilna dwar il-mod kif ġab ruħu, il-mod kif għamilha ta' prosekutur, ta' imħallef u ta' akkużatur il-Kap ta' l-Oppożizzjoni u jgħid hekk:

"But this country cannot have the court of the star chamber back and trial by the media and Parliament turned into a circus again."  

  Imbagħad, Mr Speaker, dan l-editorjal jispiċċa jgħid hekk:

"Only then will citizens be in a position to determine whether they would want the present Leader of the Opposition to be their Prime Minister.".

Għalhekk fuq din l-ewwel parti ta' l-attakk li għamel fuqi l-Kap ta' l-Oppożizzjoni m'iniex se nagħmel il-ġudizzji fuqi nnifsi.  Il-Kap ta' l-Oppożizzjoni għamel il-ġudizzju fuqu nnifsu u ppreżenta lilu nnifsu bħala l-mudell tal-ġenerazzjoni tal-politika l-ġdida u ppreżenta lilu nnifsu bħala safi, pur u bħala mħallef fuq kulħadd, pero' jien m'iniex se jkolli l-arroganza u n-nuqqas ta' diċenza li nassumi jien x'jiena u x'm'iniex. Ir-rwol tiegħu fil-Gvern nafuh u r-rwol tiegħu fl-Oppożizzjoni nħalli f'idejn l-istorja biex titkellem dwaru.  Huwa verament  bniedem iddisprat għal ħaġa waħda biss, iddisprat li jkollu l-poter.  Mhux ta' b'xejn jgħidilna li biex jikseb il-voti lest anke jieħu l-pariri tax-xitan!  Mela fl-ewwel parti tad-diskors tiegħu l-Kap ta' l-Oppożizzjoni jakkuża, jagħmilha ta' prosekutur, jagħmel il-ġudizzju universali fuqi, ġudizzju assolut u inappellabbli u mbagħad jgħaddi biex jitkellem fuq il-performance tiegħi  bħala ministru u jgħid li r-realta' tal-ħidma li wettaqna fil-ministeru hija differenti mill-image li nippreżentaw.  Imbagħad beda jitkellem fuq in-network fewdali, in-network tal-barunijiet. 

  Hawnhekk irrid nibda dieħel għas-suġġett tal-politika soċjali imma rrid inwassal biex nuri li l-Kap ta' l-Oppożizzjoni mhux biss qed jifhem x'qed jipprova jagħmel dan il-Gvern fil-qasam tal-politika soċjali imma rrid nuri tassew, bir-realta' u bil-fatti, x'qegħdin nipprovaw nagħmlu f'dan il-kamp.  M'hemmx dubju li l-Kap ta' l-Oppożizzjoni, anke jekk din jipprova jaħbiha, jifhem sewwa l-isforzi li qed jipprova jagħmel dan il-Gvern.  Qalilna li l-ministeru tiegħi jippreżenta image, u tkellem dwar kif jiena bħala l-ministru responsabbli nidher f'dan l-image.  Mela l-image qed jifhimha.  Huwa qal - u hawnhekk qed nikkwotah - li jiena nippreżenta image  ta':   

 ".....  ministru modern li qed imexxi bl-aktar mod professjonali u bi strutturi madwaru li huma organizzati u artikolati b'mod trasparenti;  qisu għandek ministru  li qiegħed ifassal politika ġdida u wiesgħa li hemm ingranat fiha l-aktar elementi moderni ta' x'qed jiġri f'pajjiżi Ewropej moderni u fl-Istati Uniti;"

Dan il-messaġġ li l-ministeru tiegħi pprova jagħti l-Kap ta' l-Oppożizzjoni fehmu u stqarru, iżda mbagħad qalilna li r-realta' m'hijiex hekk imma hija wisq differenti.   Meta wieħed jeżamina din il-parti tad-diskors tal-Kap ta' l-Oppożizzjoni malajr toħroġ il-kwalita' tal-politika u ta' l-istrateġija ta' l-Oppożizzjoni u tal-kap tagħha u malajr wieħed jifhem eżattament x'qed jiġri u x'qegħdin nipprovaw nagħmlu aħna.  Qalilna li qed nuri strutturi moderni li ma huma strutturi xejn imma huma networks fewdali.  U kif iddeskrivihom dawn?  Dawn iddeskrivihom bħala l-ministru, ix-xufier u d-diretturi ġenerali!  Din hija verament idea stramba ta' x'inhu network;   hija verament idea żbaljata  għaliex network la huwa xi ħaġa ta' dan it-tip u lanqas xi ħaġa fewdali.  Hawnhekk toħroġ il-konfużjoni ta' l-ideat antikwati tal-Kap ta' l-Oppożizzjoni fuq il-konċett tiegħu tas-sistema statali.  Jiena naħseb li tajjeb li nuru li l-verita' li qegħdin nipprovaw noħolqu bil-fatti u bil-komunikazzjoni - għaliex hu jgħid li jagħmel il-komunikazzjoni, jagħmel il-media, jagħmel il-public relations - ....   Jiena ngħid:  Kif jista' wieħed jisvolġi politika soċjali differenti, kif jista' joħloq networks differenti mingħajr il-komunikazzjoni?  Aħna rridu nuru li qegħdin noħolqu network personalizzat li jrid iġib bidla fil-mod kif nagħmlu l-politika soċjali f'pajjiżna.  Il-Kap ta' l-Oppożizzjoni dan jifhmu.  Ma jistax ikun li m'huwiex jifhem,  imma qiegħed biss jipprova jħawwad lill-oħrajn.  

  Il-Kap ta' l-Oppożizzjoni jitkellem dwar sistema ta' management modern pero' meta tanalizza u tagħsar issib li dak li huwa jqis li huwa modern fil-verita' huwa antikwat.  GĦalhekk jiena qed ngħid:  Imma kif qed jitkellem hekk il-Kap ta' l-Oppożizzjoni?  Dan huwa gvern Laburista ġdid u modern?  Il-Kap ta' l-Oppożizzjoni għadu  bl-idea li dak li hu meħtieġ huwa dipartiment tal-gvern li jaħdem bl-advertising bl-istil tal-business.  Dak li jrid il-Kap ta' l-Oppożizzjoni jista' forsi jinkwadra ruħu fil-konċett ta' welfare state  imma żgur li ma jinkwadrax ruħu fl-ideal ta' welfare society.  Kif jiddeskrivi hu l-istrutturi moderni mhux ħsieb modern issib, mhux gvern Laburista modern u ġdid issib, imma ssib ideat verament antikwati li m'humiex konformi mal-ħteġijiet tal-lum, u se nispjega.  

  Il-Kap ta' l-Oppożizzjoni ħafna drabi jidher li jaqbel ma' l-imbuttatura, mat-thrust tal-bidliet li qed jagħmel il-Gvern u li pajjiżna jenħtieġ iżda mbagħad jinsisti fuq strutturi antiki.  U x'joħroġ minnu dan?  Joħroġ ċar li għandna bniedem li huwa mdorri jopera f'sistemi ċentralizzati ta' poter u jitkellem dwar il-ġdid imma ma jridx li jinbidel bis-serjeta'.  Mill-attakk li għamel fuqi joħroġ ċar li l-konċett ta' l-empowerment taċ-ċittadin ma jifhmux.  Jekk irid dawn il-kontrolli allura  ma jemminx fir-rwol tal-gvern bħala catalyst għal bidla, bħala dak li jikkrea l-ispazju u li jsaħħaħ iċ-ċittadini fil-mixja tagħhom lejn il-bidliet meħtieġa.  Mill-mod kif jattakka n-networking, is-sħubija li jiena qed nipprova noħloq bejn dipartimenti, aġenziji, għaqdiet volontarji u ċittadini, joħroġ ċar li għandna Kap ta' l-Oppożizzjoni li għadu jemmen perfettament f'sistema statali u mhux fin-networks li jistgħu jipprovdu għall-bżonnijiet tan-nies bi problemi soċjali.  Huwa jrid dipartimenti, irid ġerarkiji, irid li jkollna dawk l-istrutturi ta' kontroll fil-qasam tal-politika soċjali li jaħsbu f'kollox, li jipprovdu kollox bi preċiżjoni robotika, nieqsa minn kull personalizzazzjoni.  

  Dan huwa li rrid nipprova noħroġ minn bejn il-versi tad-diskors tal-Kap ta' l-Oppożizzjoni.  Huwa għamel diskors biex jattakka lili personalment bid-dikjarar u bil-quddiem, imma huwa dan li joħroġ minn dan id-diskors bħala ħaġa li hija tassew ċara.  Dan huwa bniedem li huwa maqbud fl-ideoloġiji tal-passat, fil-konflitt ta' bejn ix-xellug u l-lemin, fil-konflitt bejn il-kapitalist u l-ħaddiem, fil-konflitt bejn il-komdi u l-iskomdi u issa fil-konflitt bejn il-barunijiet u s-servi.  Dan huwa konflitt li huwa jrid isolvih fil-qafas tal-ħsieb soċjalista, fil-qafas tal-fdalijiet tat-teoriji marxisti, ta' analisi politika u soċjo-ekonomika taż-żmien li għadda.  Mela gvern ġdid u modern se jkollna bil-Partit Laburista fil-gvern!  Ftit ilu konna qegħdin ngħidu li l-Partit Laburista ma nbidilx, pero' jiena naħseb li mhux biss nistgħu ngħidu li ma nbidilx imma nistgħu ngħidu anke li mar lura! 

  Tajjeb li ngħidu li meta l-Kap ta' l-Oppożizzjoni jsemmi n-networks, dawn huma n-networks li huwa mar iżur bil-pompa kollha, bil-pubbliċita' kollha, bil-cameras tat-television  u l-ġurnalisti warajh.  Hawnhekk qed nirriferi għas-SEDQA, il-Kummissjoni Nazzjonali Persuni b'Diżabilita', l-Eden Foundation u Dar il-Kaptan.  Dawn huma n-networks fewdali li huma magħmula mill-barunijiet!  Is-sistema moderna f'dan il-kamp - aktar tard nispjega għaliex qed ngħid f'dan il-kamp - ma tirrikjedix is-sistema ta' dipartimenti li qed isemmi hu imma tirrikjedi sistema ta' networks li hija l-oppost ta' struttura fewdali, ta' struttura ġerarkika, ta' struttura piramidali.  GĦas-servizzi soċjali aħna rridu networks personalizzati u mhux dipartiment għaliex kulħadd jaf li fil-politika soċjali hemm varjeta' kbira ta' persuni, ta' aġenziji, ta' għaqdiet li jifformaw għoqod differenti li jenħtieġu li jirrelataw ma' xulxin.  

  GĦalhekk il-ħidma tiegħi f'dawn l-aħħar snin kienet f'din id-direzzjoni.  Dan ridt nagħmlu mhux b'xi invenzjoni tiegħi imma għaliex meta ġejt rinfaċċat mar-realtajiet u bdejt nara kif id-dipartimenti bl-istrutturi riġidi tagħhom iridu jibdew jittekiljaw il-problemi tal-mard, tad-droga, tad-diżabilita',  tal-priġunieri, ta' saħħa mentali u tant  affarijiet oħra, ħareġ ċar daqs il-kristall li jekk ma konniex se nsibu l-metodu ta' kif se noħolqu din is-sħubija intelliġenti, dawn l-ismart partnerships li jippermettu l-kollaborazzjoni bejn is-settur pubbliku u l-privat, il-ħaddiema volontarji u l-ħaddiema professjonali li jkunu full-time, ma konniex se nkunu nistgħu niżviluppaw il-welfare society, is-servizzi soċjali b'tifsila personali li huwa l-pern ta' l-ideali tal-viżjoni ta' dan il-Gvern fil-qasam tal-politika soċjali.  

  M'hemmx dubju li l-metodoloġija tan-networking li l-Kap ta' l-Oppożizzjoni kkritika bħala xi ħaġa fewdali - għaliex għalih dak li jgħodd huwa d-dipartiment - illum hija l-qofol tal-mod kif wieħed għandu jopera.  Wieħed irid jgħid ukoll li l-ħtieġa fil-qasam tas-servizzi soċjali m'hijiex li nitilqu minn din it-triq - kif beħsiebu jagħmel il-Kap ta' l-Opożizzjoni meta jsir prim ministru - imma li din l-isħubija ntelliġenti rridu nkomplu niżviluppawha.  Jiena għandi din l-esperjenza.  Kulħadd jaf li jiena ppruvajt noħloq diversi strutturi li 'l quddiem nagħmel riferenza għalihom.  B'dan ma rridx ngħid li dak li għamilt jien għamiltu perfett, bla difetti jew bla żbalji.  Mhux l-ewwel darba li għamilt għażliet anke ta' nies li ma kenux daqshekk azzeccati.  Mhux l-ewwel darba li ħadt żball u min jaf kemm ġieli ġejt hawnhekk u rrikonoxxejt li ħadt żball.  Jekk qegħdin ngħidu li din hija d-direzzjoni kif irridu nagħtu s-servizz fil-qasam tal-politika soċjali, mhux bid-dipartimenti governattivi, mhux b'dawk il-ġerarkiji - issa ngħid x'għandu jkun l-iskop tad-dipartimenti fil-politika soċjali - allura għandna noħolqu din is-sħubija ntelliġenti.  Imbagħad x'irridu nagħmlu?  

  Aħna qegħdin immiddu l-ewwel passi pero' għad fadlilna x'nagħmlu għaliex dawn irridu nitgħallmu nħaddmuhom b'mod etiku, irridu nagħmluhom b'mezzi effettivi għall-kreattivita' u l-innovazzjoni ta' l-organizzazzjonijiet.  F'soċjeta' li qiegħda tiżviluppa b'mod hekk mgħaġġel, qed isir dejjem aktar diffiċli li tagħti servizzi b'dipartiment.  Kull min għandu l-esperjenza  ta' amministrazzjoni  fejn jidħlu s-servizzi dejjem isib id-diffikulta' u l-frustrazzjoni kif jagħti dawn is-servizzi li jolqtu lill-bnedmin, li jolqtu l-bżonnijiet differenti ta' nies li jvarjaw minn xulxin.  Dawn is-servizzi ma tantx tista' tagħtihom b'dawn id-dipartimenti, b'dawn is-sistemi formali u ġerarkiċi, sistemi ta' command control.   Kif qal il-Kap ta' l-Oppożizzjoni jiena qiegħed nipprova noħloq dan in-networking, qiegħed nipprova noħloq din is-sħubija ntelliġenti b'mod ta' network f'kooperattivi nformali u deċentralizzati fejn il-ħaddiema, il-volontarjat u l-għaqdiet jingħaqdu.   U jingħaqdu madwar l-opportunitajiet, madwar il-problemi, madwar l-issues involuti  biex jipprovdu servizz bl-aktar mod effettiv, b'sistemi ntelliġenti li kapaċi jirrispondu bi flessibilita' skond kif jevolvu l-problemi u li jagħtu - u dan huwa importanti -  l-akbar ċans għall-empowerment ta' l-individwi nvoluti,  xi ħaġa li d-dipartment żgur ma jistax jagħtihielek  Niġi issa għall-punt l-ieħor.  

  Meta jiena qiegħed ngħid li biex nagħmlu servizzi soċjali b'tifsila personali għandna bżonn dan in-networking, għandna bżonn dawn l-istrutturi, ma nkunx qiegħed ngħid li dawn għandhom jissostitwixxu l-ġerarkiji, il-burokraziji u d-dipartimenti.  Dan mhux l-ewwel darba li għidtu f'din il-Kamra.  Anzi jien dejjem sostnejt li aktar kemm niżviluppaw biex is-servizzi nagħtuhom b'dawn il-metodi ta' networks informali, ta' sħubija bejn il-pubbliku, il-privat u l-volontarjat, aktar kemm nimxu f'din it-triq, aktar għandna bżonn dipartimenti u  istituzzjonijiet ċentrali u burokratiċi li huma b'saħħithom.  F'dawn iċ-ċirkostanzi d-dipartimenti jsiru aktar kruċjali.  F'dan is-scenario d-dipartiment isir aktar importanti; ma jibqax id-dipartiment li jagħti s-servizzi imma jsir id-dipartiment li jirregola, li jassigura  l-istandard, li jassigura l-fair play, il-moralita', l-etika, l-onesta', id-dipartiment li kapaċi jagħmel l-auditing  veru u li jassigura l-accountability.  B'hekk nagħmlu d-differenza - u 'l hawn irridu nimxu - biex fejn jidħlu s-servizzi nibdew nagħmlu distinzjoni bejn il-funzjoni essenzjali u regolatorja tad-dipartiment u l-għoti tas-servizzi min-networks b'mod personalizzat.  Din irridu nifhmuha.  Jekk lukanda ma tistax tinjora l-persuna, jekk fil-business ta' lukanda l-aktar affarijiet importanti huma l-burdati, il-bżonnijiet partikolari, it-tastes partikolari, il-lifestyle ta' kull resident li jkun hemmhekk, allura kemm aktar irridu nagħtu kas lil kull persuna anke fis-servizzi soċjali?  

  Id-differenza ta' l-istampa li ta l-Kap ta' l-Oppożizzjoni mill-verita' tirrigwarda l-qofol tan-network għax  jgħid li dawn huma networks li huma leali lejn il-Ministru.  Jiena nsostni, Mr Speaker, illi dawn m'humiex nies leali lejn il-Ministru imma huma nies leali lejn il-policy li adottajna, lejn l-ideal li ħaddanna, lejn l-ideal tal-konverżjoni minn welfare state għal welfare society, il-bini u l-empowerment ta' timijiet li għandhom l-istess ideali.  X'jippretendi l-Kap ta' l-Oppożizzjoni?  Li fl-operat ta' din il-policy  li hu jirredikola, li hu ma jaqbilx magħha u li jrid iżarma,  nagħmlu nies li ma jaqblux magħha jew inkella li jkollna nies li jemmnu f'dawn l-affarijiet? Naturalment id-differenza bejni u bejnu hija li hu jrid jiddefendi s-sistemi burokratiċi, is-sistemi ċentralizzati u s-sistemi statali u jien nikkonferma li b'esperjenza ta' disa' snin  dawn m'humiex adatti għat-tmexxija tas-servizzi soċjali.  U dak li qiegħed nipprova niżviluppa - nerġa' ngħid, mhux bla difetti u  mhux bla żbalji  għaliex dawn ma tistax tevitahom għax trid tirriskja f'dan il-qasam ukoll - huwa proprju din is-sħubija.  Għal dan kollu, il-Kap ta' l-Oppożizzjoni u dan il-gvern Laburista ġdid u modern m'għandux alternattiva. Jgħidilna biss li se jżarmahom, se jżarma s-SEDQA.  Biex inkun korrett ma qalx li jżarma s-SEDQA, imma qalilna li s-servizz li qed tagħti s-SEDQA jista' daqstant ieħor jingħata minn dipartiment.  Irid iżarma dawn in-networks biex joħloq minflok is-sistema antikwata u statali li hu qed jgħid li hija mibnija fuq id-dipartiment.  U jiena ngħid, iva, aħna bdejniha t-triq li noħolqu dawn in-networks; għadna ma wasalniex biżżejjed u għad jonqosna ħafna u rridu nagħmlu ħafna iktar xogħol biex aħna nkunu nistgħu nżidu l-accountability, l-auditing ...  

  Anke fejn jidħol l-auditing, Mr Speaker, dawn għandhom bżonn verifika u għandhom bżonn reviżjoni li hija iktar esiġenti minn dik li jipprovdi l-Gvern.  Ir-reviżjoni tal-Gvern hija mibnija fuq il-cash basis, jiġifieri kemm daħħalt u kemm ħriġt.  Li għandna bżonn f'dawn in-networks huwa li jkollna l-management accounts, il-bażi ta' l-accrual system, fejn l-istrutturi jridu jiżviluppaw biex ikunu kapaċi to live up għat-tip ta' auditing li jsir fil-business.  L-istrutturi li jrid il-Kap ta' l-Oppożizzjoni m'humiex l-istrutturi idonei għall-isptarijiet, għad-djar tat-tfal, għad-djar ta' l-anzjani, għas-servizzi ta' persuni b'diżabilita' u għal dawk bi problemi tad-droga.  Jien infakkar li biex sibna manager ta' ħabs domna sena u nofs. Biex kultant joħorġu ċerti appointments ta' nies oħra ndumu ħafna.  

  Mr Speaker, in-networks li ħloqna, il-Kap ta' l-Oppożizzjoni qed isejħilhom networks fewdali.  Il-Kummissjoni Nazzjonali Persuni b'Diżabilita'  hija network fewdali?  Il-Fondazzjoni Trasport Pubbliku għall-Persuni b'Diżabilita' hija network fewdali?  Il-Fondazzjoni tar-Respite Care hija network fewdali?  Il-Kummissjoni Nazzjonali Saħħa Mentali hija network fewdali?  Il-Fondazzjoni Richmond ta' Villa Chelsea hija network fewdali?  Il-Kummissjoni għall-Abbuż tad-Droga u l-Akoħol hija network fewdali?  Qalilna li s-SEDQA is a case in point għaliex ix-xogħol tagħha jista' u seta' jsir faċilment fuq bażi ta' struttura dipartimentali.  Nesa l-Kap ta' l-Oppożizzjoni li biex aħna ħloqna s-SEDQA kien hawn kumitat ta' evalwazzjoni li kien fih rappreżentant tal-Gvern, rappreżentant tal-Kap ta' l-Oppożizzjoni u rappreżentant tal-Knisja.  U wara li dawn għamlu r-rapport qalulna:  Jekk tridu tagħmlu iktar progress fil-qasam tal-kura u r-riabilitazzjoni tad-drogati ma tistgħux tibqgħu taħdmu b'dipartiment tal-gvern. Ir-rappreżentant tiegħu qalilna:  Ma tistgħux tkomplu taħdmu bis-sistema li qed jipproponi l-Onor. Alfred Sant.  Hemm bżonn taraw x'tagħmlu biex toħolqu aġenzija.  U wara li ħloqna din l-aġenzija jiġi l-Kap ta' l-Oppożizzjoni - ir-rappreżentant tiegħu kien parti minn dan it-team - u jgħidilna li xogħol is-SEDQA jista' u seta' jsir faċilment fuq bażi ta' struttura dipartimentali.  

  X'inhuma dawn in-networks fewdali?  Il-Programm ta' Ħidma Soċjali?  L-Aġenzija Vjolenza Domestika?  Il-Ħarsien tat-tfal?  L-Aġenzija Żvilupp Komunita'?  Il-Kumissjoni għall-Avvanz tal-Mara?  Is-sehem li għandu l-ministeru tiegħi fl-Istitut ta' l-Iżvilupp Soċjali u l-Istitut għall-Kura tas-Saħħa fl-Universita'?  Dawn huma n-networks  li jiena f'dawn iż-żmenijiet imbuttajt; mhux waħdi u mhux bil-ħila tiegħi,  anzi  bil-ħila ta' ħafna nies oħra li hu jsejħilhom il-barunijiet.  Il-Kap ta' l-Oppożizzjoni, wara li mar bil-cameras tat-television miegħu u bil-ġurnalisti tal-gazzetti miegħu jżur is-SEDQA,   l-Eden Foundation u l-Kumissjoni, lanqas staħa imbagħad  jiġi hawnhekk fil-Parlament u jgħidilna li l-politika soċjali f'dan il-pajjiż qed titmexxa permezz ta' "għadd ta' barunijiet" - forsi nesa jgħid  "u barunessi"! - "li għandhom lealta' personali lejn is-sovran, il-Ministru".    Ħalli nsemmi wħud minn dawn in-nies li hu qed jgħidilhom li huma barunijiet; nies importanti li qed imexxu l-politika soċjali f'pajjiżna.  

  Dawn huma Dr. Anthony Macelli, Nora Macelli, is-Sur Joe Gerada, Dr. George Grech, Edgar u Christine Galea Curmi, Dr. Tony Abela, is-Sinjorina Angela Callus.  Dawn huma biss uħud mill-ismijiet għax hemm lista twila ħafna.  Hemm ħafna minnhom jaħdmu u għandhom sehem ukoll fil-politika soċjali.  Dawn huma l-barunijiet?   Jew inkella l-Kap ta' l-Oppożizzjoni għandu frame-up ġo moħħu tan-network fewdali - il-Ministru, ix-xufier u d-diretturi ġenerali?  Naħseb li dan kollu, Mr Speaker, juri kemm il-Kap ta' l-Oppożizzjoni huwa persuna li hija preġudikata, li m'għandhiex ideat ġodda,  li hija ggranfata f'dan il-kamp ma' l-ideat antikwati u li m'hi qiegħda toffri xejn tassew ġdid u nnovattiv li  kapaċi jħares 'il quddiem u jilqa' għall-isfidi tas-soċjeta' tagħna kif qiegħed jagħmel dan il-Gvern.  Imbagħad x'jagħmlilna?  

  Imbagħad fl-opinjoni tiegħi, b'mod mill-iktar fariżajku, il-Kap ta' l-Oppożizzjoni semmilna numru minn dawn in-networks.  Mela l-ewwel jgħid li n-networks li ħloqt jien huma networks fewdali u jgħidilna li x-xogħol tas-SEDQA jista' jsir mid-dipartiment, imbagħad jattakka lill-Gvern għaliex il-Gvern mhux qiegħed jagħti fondi biżżejjed lil dawn in-networks.  Qed jgħidilna li m'aħniex qed nagħtu biżżejjed.  L-ewwelnett, il-Kap ta' l-Oppożizzjoni anke hawn qed ikun kontradittorju  għaliex f'ċerti mumenti jgħid li huwa jaqbel li għandu jkun hemm din is-sħubija bejn il-Gvern u l-volontarjat u li l-Gvern jgħin; juża l-frażi "u l-Gvern jgħin".  Ma jgħidilniex il-Gvern joħroġ kollox hu, imma  jgħidilna "u l-Gvern jgħin".  U veru, Mr Speaker, bejn Gvern u volontarjat irid ikun hemm il-kontribut tal-volontarjat.  Qatt ma kien hemm l-idea li l-Gvern joħroġ kollox hu.  Anke l-Kap ta' l-Oppożizzjoni jaqbel li l-Gvern jgħin.  Kieku tagħti dak kollu li jintalab naħseb trid bir bla qiegħ!  L-esperjenza hija li qatt ħadd m'hu kuntent bil-budget li tagħtih.  L-Onor. Alfred Sant qalilna għax  jogħlew l-expectations.  Dażgur li jogħlew l-expectations!  Imma jiena appellajt kemm-il darba lil kull min hu nvolut f'dan il-qasam li, filwaqt li l-Gvern irid li jissieħeb u jrid li jiżviluppa, kulħadd għandu jkollu s-sens ta' responsabbilta' li ma jgħollix l-expectations iktar milli jipprogramma u jaf illi jista' jasal.  U din tpoġġi responsabbilta' kbira anke fuq l-għaqdiet volontarji u fuq in-non-governmental organisations li għandna f'pajjiżna.  

  Il-Kap ta' l-Oppożizzjoni jitkellem fuq Dar il-Kaptan u ċertament jaf bil-Fondazzjoni Respite Care, imma xorta għoġbu jirredikola l-konċett ta' fondazzjoni għax qal li din issir b'att notarili.  Irredikolah dan il-konċett l-Onor. Alfred Sant, imbagħad jiġi jappella għal Dar il-Kaptan!  Nesa li Dar il-Kaptan hija mmexxija mill-Fondazzjoni Respite Care, il-fondazzjoni magħmula bejn l-Għaqda tal-Ġenituri Persuni b'Diżabilita' u l-Kumissjoni Nazzjonali Persuni b'Diżabilita, bl-għajnuna ta' l-Awtorita' tad-Djar.  U b'mod fariżajku l-Kap ta' l-Oppożizzjoni jiġi jgħidilna: Imsieken lil dawk m'intomx qegħdin tagħtuhom biżżejjed!  Tajnihom daqskemm stajna nagħtu f'dawk iċ-ċirkostanzi.  

  Il-Kap ta' l-Oppożizzjoni jgħidilna fuq il-Fondazzjoni Eden.  Anke din.  L-ewwel jirredikola l-konċett tal-fondazzjonijiet imbagħad imur iżur il-Fondazzjoni Eden u again jgħidilna, b'mod fariżajku: M'intomx tagħtuha biżżejjed lill-Fondazzjoni Eden.  Dażgur li m'aħniex nagħtuha biżżejjed lill-Fondazzjoni Eden!  U hawn, nerġa' ngħid, fejn wieħed irid joqgħod attent, għax il-problema issa hija li l-proċess ta' networking qiegħed jaqbad fil-pajjiż u mhux kif qiegħed jgħid il-Kap ta' l-Oppożizzjoni.  Ħadd m'hu qed joħloq dipartimenti riġidi, ħadd m'hu qed joħloq dipartimenti ġerarkiċi.  B'networking qegħdin nimxu fil-pajjiż tagħna u l-proċess qiegħed jinfirex mal-pajjiż kollu.  Issa l-problema għall-Gvern hija kemm se jħalli l-inizjattiva tieħu r-riedni tagħha u kemm se jħalliha timxi. Mr Speaker, irrid ngħid, li l-Fondazzjoni Eden, minkejja li  hija  a non-governmental organisation  li nħolqot tliet snin ilu, żgur li ħadet għajnuna sostanzjali.  Ma rridx noqgħod nivvalorizzaha f'termini finanzjarji reali, imma l-poplu  jista' jiġġudika li l-kontribut tal-Gvern, anke jekk mhux qiegħed ilaħħaq ma' l-ispiża kollha tal-fondazzjoni, kien kontribut li fiċ-ċirkostanzi kien wieħed   reali.   Imbagħad daħħal is-SEDQA u l-Caritas. 

   Anke hawn, kulma ried jagħmel Alfred Sant huwa li jitkellem mar-rappreżentanti li kellu fuq il-bord ta' l-evalwazzjoni u imbagħad kien jifhem id-diffikultajiet x'inhuma u x'jistgħu jkunu. Huwa  mportanti li hawnhekk mhux jilgħab il-logħba -  fl-opinjoni tiegħi żbaljata  u jiżbalja min jipprova jikkoopera f'dik il-logħba - fejn jipprova jdaħħal kunjard biex mingħalih jaqla' lis-SEDQA u jidħol hu għall-finijiet ta' voti.  Kull min hu involut f'dan il-kamp tal-volontarjat jaf li l-Gvern, u b'mod partikolari l-ministeru tiegħi, irrispetta b'mod sħiħ l-identita' u l-awtonomija ta' dawn l-għaqdiet.  Jien dejjem żammejt posti, dejjem bqajt fejn qegħduni u meta dan jiġi u jgħidli li qisna ħloqna s-SEDQA b'kompetizzjoni mal-Caritas ikun qiegħed jagħmel disservice kbir lill-pajjiż, disservice lill-Caritas innifisha għax hu jaf li s-SEDQA nħolqot wara rapport bir-rakkmandazzjoni ta' bord nazzjonali, chaired mill-Maġistrat Meli u li fuqu kien hemm ir-rappreżentant sew tiegħu u sew tal-Knisja, li tagħha l-Caritas hija organizzazzjoni integrata.   Għalhekk jien naħseb li dan iġib fix-xejn din l-idea tiegħu li n-network li qed nipprova nagħmel jien huwa network fewdali, pero' lilu jikxfu bħala bniedem li qiegħed jitkellem kontra dawn l-affarijiet.  Qed jgħidilna li hu jippretendi u jippreferi li juża l-istrutturi tad-dipartimenti u meta qed jgħid hekk, għal kull bniedem li jrid jifhem x'qed jiġri f'dan il-pajjiż, ikun qiegħed jgħid li hu jrid strutturi antikwati, strutturi tal-bieraħ u strutturi li ma japplikawx għall-mod kif qiegħda tevolvi s-soċjeta' tagħna u kif qed jevolvu l-problemi tagħha.

  Niġi għall-aħħar parti tat-tweġiba tiegħi biex nagħti risposta fuq iż-żewġ punti li tkellem fuqhom b'riferenza għal dak li qed nagħmlu f'din il-liġi tas-sigurta' soċjali.  L-ewwelnett kkritika l-fatt li l-Gvern 'il quddiem se jintroduċi emenda li biha qed ngħidu  li ż-żidiet li jitħabbru fil-budget  - u nenfasizza li "żidiet" -  se jibda jkollhom saħħa ta'  liġi wara l-ħruġ ta' regolament jew avviż legali appena jitħabbar  fil-Gazzetta tal-Gvern.  Dan ikkritikah għaliex qal li b'xi mod aħna se nnaqqsu l-possibbilta' ta' aktar diskussjoni.  Jien ngħid li mhux se nnaqqsu l-possibbilta' tad-diskussjoni.  L-ewwelnett l-Oppożizzjoni, kif għadna kif rajna l-ġimgħa l-oħra, dejjem għandha l-opportunita' li għal kull avviż legali tista' tressaq mozzjoni fi żmien 28 ġurnata biex issir diskussjoni ad hoc fil-Parlament u  m'hu veru xejn li ma tkunx tista' ssir diskussjoni fil-Parlament jekk l-Oppożizzjoni jidhrilha li għandu jsir hekk.  Ir-record ta' dan il-Gvern huwa li f'ħafna każijiet jilqa' l-mozzjonjiet ta' l-Oppożizzjoni u jiddiskutihom.  Nerġa' ngħid li se nkunu nistgħu nagħtu forma legali b'mod immedjat għaż-żidiet li jiġu mħabbra fil-budget - u mhux kif qed nagħmlu llum sitt xhur jew disa' xhur wara l-budget -  u meta mbagħad niġu biex niddiskutu l-liġi tas-sigurta' soċjali u t-tibdil fiha allura nkunu nistgħu nagħmlu diskussjoni dwar il-prinċipji u t-tħaddim tagħha, dwar il-mod kif din il-liġi tkun qiegħda tilħaq jew ma tilħaqx l-obbjettivi tagħha, dwar kif din il-liġi żżid il-ġustizzja soċjali f'pajjiżna u mhux diskussjoni dwar fatti li fil-fatt ikunu diġa' ġew deċiżi fil-budget.  Għalhekk naħseb li dan l-argument huwa argument li fl-opinjoni tiegħi ma jġorrx piż.  

  Imbagħad għamel it-tieni punt b'mod aċċidentali u qalilna li qed jirriferi għall-introduzzjoni tat-test tal-mezzi bbażat fuq id-dħul annwali skond id-dikjarazzjoni tat-taxxa u li dan se jwassal biex jiżdied il-patrunaġġ politiku.  Issa jien li ili nsegwi dan is-suġġett sew u smajt ħafna argumenti dwar l-eżami tal-mezzi qatt ma smajt l-argument li ġab il-Kap ta' l-Oppożizzjoni li din is-sistema tal-means test se żżid il-possibbilta' tal-patrunaġġ.  L-ewwelnett ikun tajjeb jekk ngħid li f'dawn l-affarijiet m'hemm l-ebda diskrezzjoni ministerjali jew dipartimentali.  Jista' jkollok lil min jevadi b'qerq, jista' jkollok lil min jagħmel dikjarazzjoni biex jevadi, imma l-liġi taħseb ukoll għal dan l-abbuż li jista' jkun hemm.  Pero' jien qatt ma smajt b'din il-possibbilta' tal-patrunaġġ għax jekk tieħu l-argument tal-Kap ta' l-Oppożizzjoni għall-konklużjoni loġika tiegħu ... Jekk is-sistema tal-means test iġġib possibbilta' ta' patrunaġġ mela allura rridu li kull benefiċċju jingħata lil kulħadd.  Biex niżguraw li ma jkunx hawn dak li l-Kap ta' l-Oppożizzjoni qed isejjaħlu "patrunaġġ politiku", allura rridu naqbdu kull benefiċċju li jeżisti, nibdlu l-liġi u nagħmlu lil kulħadd eliġibbli.  Allura l-pensjoni tad-diżabilita'  nagħtuha lil kulħadd ħalli żgur ma jkunx hawn patrunaġġ, u skond dan ir-raġunament, l-istess irridu nagħmlu fil-qasam ta' l-assistenza soċjali u anke  nagħtu l-pensjoni tax-xjuħ lil kulħadd!

  Mr Speaker, il-biża' tal-patrunaġġ politiku qiegħed f'moħħ l-Onor. Alfred Sant għax naħseb li dan jifhem il-possibbilta' tal-patrunaġġ billi fi żmien meta l-partit tiegħu kien fil-gvern u hu kien il-president tiegħu, il-patrunaġġ politiku kien il-ħobżna ta' kuljum, kien il-patrunaġġ istituzzjonalizzat.  Biex wieħed jifhem x'qed ngħid biżżejjed insemmi l-mod kif kienu jingħataw it-telephones u t-televisions, kif wieħed kien jidħol l-Universita', kif kienu jinħarġu l-permessi tal-bini u kif wieħed kienu jinħarġulu l-permessi biex jimporta xi oġġett jew ieħor.  Mhux ta' b'xejn li lill-Onor. Alfred Sant jinkwetah il-patrunaġġ politiku għax jaf għalxiex wasslet dik is-sistema li fiha huwa kien preżenti, parteċipant u attiv.  Naturalment id-differenza bejn dak iż-żmien u llum hija li l-Gvern Nazzjonalista waqqaf diversi istituzzjonijiet li għalkemm jistgħu ma jkunux perfetti, żgur li jservu ħafna iktar ta' salvagwardja minn qabel.  Biżżejjed insemmu l-istituzzjoni ta' l-Ombudsman, il-Kummissjoni għall-Investigazzjoni ta' Inġustizzji, il-Kummissjoni Permanenti kontra l-Korruzzjoni u l-Kumitati Permanenti tal-Kamra, anke jekk dawn ikunu għaddejjin minn diffikulta', kif inhu għaddej minn diffikulta' bħalissa l-Kumitat dwar il-Kontijiet Pubbliċi.  Pero' dan huwa t-tibdil li għandu bżonn il-pajjiż u wieħed m'għandux jitkellem b'dak il-mod li tkellem bih il-Kap ta' l-Oppożizzjoni.  

  Mr Speaker, jien xtaqt li kieku l-Kap ta' l-Oppożizzjoni ta xi kontribut dwar kif għandna nħaddmu l-prinċipju għax hu qalilna li huwa favur l-universalita' fejn jidħlu ċ-children's-allowance u xtaqt nisma' wkoll iktar dwar kif għandna nħaddmu dan il-prinċipju jew inkella għandniex nadottaw il-prinċipju li qed jadotta l-Gvern, jiġifieri li anke fiċ-children's allowance għandna nagħmlu distinzjoni bejn min hu sinjur, bejn min għandu mezzi tajbin u bejn Ċikku l-poplu.  X'jiswa li aħna mmorru fil-pjazez u ngħidu lill-poplu x'ġustizzja soċjali rridu nagħmlu.  Jien inħoss li għandha ssir din id-diskussjoni għax naħseb li wieħed irid jeżamina kif ġo pajjiżna se nassiguraw il-prinċipju bażiku tal-ġustizzja soċjali, jiġifieri li l-attenzjoni ta' l-Istat u tas-soċjeta' għandha tmur l-ewwel għand dawk li huma l-iktar fil-bżonn.  Din hija d-differenza li wieħed irid jagħmel bejn dak li l-Kap ta' l-Oppożizzjoni qed isejjaħlu s-sistema universali u dak li din in-naħa qed tgħid fuq l-idea ta' selettivita', fejn allura l-allokazzjoni soċjali hija skond il-bżonnijiet individwali li trid tiġi determinata permezz ta' l-eżami tal-mezzi.  Jien nifhem li hemm xi tgħid favur u kontra l-means test.  

  Jekk wieħed jistaqsi x'inhuma l-merti tal-benefiċċji li jingħataw lil kulħadd indipendement mill-mezzi tagħhom, naturalment irridu nifhmu li kulħadd jirċievi l-istess benefiċċji u allura m'hemmx distinzjoni ta' żewġ gruppi ta' nies, dawk li jieħdu u dawk li ma jeħdux.  Jekk tneħħi l-means test hemm ukoll inqas stigma marbuta mal-benefiċċju partikolari u nsibu wkoll li hemm inqas ċans li jkun hemm għajta min-nies biex benefiċċju jitneħħa għax meta benefiċċju jkun qed jieħdu kulħadd, anke jekk m'għandux bżonn dan il-benefiċċju, ma tantx se jkollok lil min se jgħid li dak il-benefiċċju ma jridux.  Forsi jekk ikollok sistema li biha tagħti l-benefiċċji lil kulħadd across the board b'mod universali jista' jkun li tiffranka xi ħaġa fl-amministrazzjoni, pero'  x'argumenti hemm favur is-selettivita' fl-allokazzjoni ta' benefiċċji soċjali?  M'hemmx dubju li jkollok aktar cost effectiveness għax il-benefiċċji jkunu ndirizzati lejn min veru għandu bżonnhom u tkun tista' tikkonsidra possibbilta' ta' benefiċċji ogħla għal ċerta kategorija ta' familji li jkunu fi bżonn mingħajr ma żżid in-nefqa għax il-ħafna jkun jinqasam bejn numru li verament għandu bżonn.  Meta jkollok is-sistema ta' selettivita' li nerġa' ngħid tieħu bħala kriterju lil dawk li huma l-iktar fil-bżonn, allura tkun qed tieħu passi biex tassigura s-sustainability u tkun qed tipprova tagħti qafas finanzjarju aktar sod u fit-tul.  B'din is-sistema tista' tagħmel il-vera ridistribuzzjoni tar-riżorsi finanzjarji lejn dawk li l-iktar għandhom bżonn.   

  Jien verament nimmeravilja ruħi kif jiġi jgħidilna l-Kap ta' l-Oppożizzjoni, il-Kap tal-Partit Laburista, il-Kap tal-Partit Soċjalista' - hekk għamel il-bieraħ -  kemm irid iġib ġustizzja soċjali meta ftit ġranet qabel  fil-Parlament tkellem kontra r-riforma li qed jagħmel il-Gvern fil-qasam ta' l-income tax  u fil-qasam tas-sigurta' soċjali u jgħidilna li hu ma jaqbilx li għandu jkun hawn il-means test, ma jaqbilx li ċ-children's allowance għandna nżiduha lil dawk li l-iktar għandhom bżonn.  Jien nimmeravilja ruħi kif dan il-Kap ta' l-Oppożizzjoni jippreżenta ruħu bħala xi leader ta' xi ġenerazzjoni ġdida u kif jippreżenta lill-partit tiegħu bħala partit ġdid u modern.  X'ġara dak iż-żmien meta ntroduċejna s-sistema ta' benefiċċju universali, jiġifieri meta ntroduċejna s-sistema ta' children's allowance għal familji kollha?  Ir-riżultat kien li min kellu l-iktar bżonn, ibbenefika l-inqas.  Issa jekk din hija l-ġustizzja soċjali kif jifhimha l-Kap ta' l-Oppożizzjoni u sħabu allura tajjeb li dan ikun ċar għal kulħadd.   Il-Partit Nazzjonalista għandu viżjoni differenti ta' xi tfisser ġustizzja soċjali fit-tħaddim tal-politika fiskali soċjali tiegħu.  

  Aħna nemmnu li l-benefiċċji soċjali għandhom jindirizzaw il-bżonnijiet veri ta' dawk li huma l-iktar minn taħt u dan it-twemmin huwa differenti minn dak tal-Kap ta' l-Oppożizzjoni li jgħid li għandu jinħareġ benefiċċju wieħed għal kulħadd.   Dan it-twemmin diġa' wettaqnih f'waħda mill-ewwel riformi li għamilna meta ħadna t-tmexxija tal-pajjiż fl-1987, jiġifieri meta dak iż-żmien daħħalna emenda biex iċ-children's allowance   tingħata lit-tfal kollha.   GĦalhekk bis-saħħa ta' din il-miżura, familja  b'sebat itfal bdiet tieħu benefiċċju li jieħu in konsiderazzjoni l-bżonnijiet aktar ta' dik il-familja milli ta' familja b'inqas tfal.   Ma' din il-miżura ċ-children's allowance  ma baqgħetx titħaddem fuq il-prinċipju ta' universalita' għall-ewwel ftit tfal biss imma bdiet titħaddem fuq il-prinċipju ta' universalita' għat-tfal kollha.   U fil-liġi li qegħdin ngħaddu llum qed nibdew naraw xi jfisser dan il-prinċipju.  Dan il-prinċipju jfisser li familja li għandha t-tfal u li d-dħul tagħha huwa baxx se taqla' iktar.  Meta taqbad ir-riforma ta' l-income tax  u r-riforma taċ-children's allowance ssib il-veru direzzjoni ta' kif għandna nagħmlu l-ġustizzja soċjali għax issib li anqas kemm taqla' familja u iktar kemm huma l-bżonnijiet tagħha, iktar qiegħda tieħu żidiet.   Irrid ngħid li meta wieħed jara l-kategoriji li hawn isib li hawn diversi benefiċċji li huma importanti.   In-numru ta' familji li se jibbenefikaw qed jiżdied.  

  Rajna li madwar 8,500 familja li d-dħul dikjarat tagħhom huwa ta' Lm48 fil-ġimgħa jew inqas se jirċievu żieda ta' bejn Lm157 u Lm261, apparti ż-żieda ta' Lm2 ta' l-għoli tal-ħajja.  Madwar  30,000 familja li d-dħul tagħhom huwa inqas minn Lm5,400 se jieħdu żieda li tlaħħaq sa Lm260 fis-sena.  Madwar 9,500 familja oħra li d-dħul tagħhom huwa iktar minn Lm5,400 se jibdew jieħdu children's allowance b'rata  xi ftit imnaqqsa iżda kumpensata għax se jkollhom tnaqqis fit-taxxa.  Jekk niġu għal dawk il-familji li d-dħul tagħhom jaqbeż l-Lm10,000 fis-sena naraw li dawn se jkollhom kumpens fl-income tax li jħallsu.  Tajjeb ngħid li li min id-dħul dikjarat tiegħu se jkun ta' Lm3,500, se jiffranka Lm63 fl-income tax plus iż-żieda fiċ-children's allowance.  Min id-dħul tiegħu huwa ta' Lm4,500 se jiffranka Lm263 fl-income tax plus id-dħul taċ-children's allowance. Min id-dħul tiegħu dikjarat ikun ta' Lm5,500 se jiffranka Lm390 taxxa plus iċ-children's allowance.   U min se jaqbeż l-Lm10,000 dan se jiffranka Lm825 f'taxxa, liema ammont jirrappreżenta ċ-children's allowance li wieħed jista' jieħu plus  xi ħaġa magħhom ukoll.  L-istess ħaġa jekk nieħdu familja b'żewġt itfal li taqla' Lm4,000 fis-sena.  Din se tiffranka Lm200 fis-sena f'taxxa u over and above se tieħu Lm127 bħala children's allowance iżjed.  Mela din il-familja minbarra ż-Lm2 ta' l-għoli tal-ħajja se tiggwadanja Lm327.  Jekk imbagħad  id-dħul tagħha huwa ta' Lm5,000   fis-sena - dejjem qed nitkellem fuq familja b'żewġt itfal - se tiffranka Lm325 fis-sena bħala taxxa u bħala children's allowance se tieħu Lm37 iżjed. Mela b'kollox il-gwadann nett tagħha se jkun ta' Lm362.  Mela dawn il-miżuri qed jittieħdu proprju biex ħadd ma jibqa' lura.

  Mr Speaker, hawnhekk tajjeb li nfakkar ukoll fil-benefiċċji l-oħrajn fil-qasam tal-pensjonijiet, qasam li dan il-Gvern ħadem ħafna  fih u li ta kontribut biex itejbu u biex ineħħilu l-anomaliji.  Dan il-Gvern ħa ħsieb biex għal  dawk li rtiraw qabel l-1979 u m'għandhomx pensjoni taż-żewġ terzi issa qed ngħaddu l-liġi biex fi tliet stadji nkunu nistgħu nwassluhom għall-pensjoni ta' żewġ terzi.  Aħna qed nirrelataw iż-żieda ta' diversi benefiċċji soċjali b'mod uniformi biex ma nibqgħux nagħmlu ħafna varjazzjonijiet fiż-żidiet li jingħataw minn benefiċċju għal ieħor.  Qed inżidu diversi pensjonijiet u lill-pensjonanti tas-Servizzi Ingliżi qed ngħidulhom li ż-żidiet li se jieħdu mill-Ingilterra fil-pensjoni tas-servizz tagħhom mhux se jeffetwawlhom iktar il-pensjoni tagħhom, plus li dawk li kkommutaw dik il-pensjoni  kollha se tiġi njorata 50% ta' dik il-pensjoni. Naturalment issa jiġu  jgħidulna li lil tas-Servizzi Ingliżi se jagħtuhom iż-żewġ terzi!  

  Mr Speaker, lill-Kap ta' l-Oppożizzjoni, li fl-istess nifs li  jgħid li jrid ineħħi l-VAT,  inaqqas  it-taxxi u jnaqqas ħafna affarijiet  jgħid ukoll li jrid jagħti dawn il-pensjonijiet lil dawn il-kategoriji ta' nies,  ngħidlu li din hija xi ħaġa li ma tagħmilx sens.  Min irid jemminha jemminha.  Min irid jemmen li l-istess partit li meta kien fil-Gvern kien neħħa drittijiet akkwiżiti ta' eluf kbar ta' pensjonanti u kien neħħa d-dritt li l-pensjonanti jkollhom il-pensjoni tas-servizz, min irid jemmen li Gvern li kellu politika li żarmat l-iskemi kollha tal-pensjonijiet tas-servizz fejn ħadd ma seta' jkollu pensjoni ta' iktar minn żewġ terzi u fejn il-pensjonanti tal-Gvern Ingliż ċaħħadhom mir-retirement pension għaliex ħafna minnhom kienu spiċċaw li lanqas ir-retirement pension ma kienu jieħdu,  u  min irid jemmen li issa la jerġa'   jkun fil-gvern lil dawk il-pensjonanti  tal-gvern Ingliż - għax għal dawk biss qed jgħid u  qed jgħidilna li din se jagħtihielhom għal raġunijiet ta' politika  għax dawn kienu n-nies li ntlaqtu meta ngħalqet il-bażi tal-Gvern Ingliż f'Malta - se jittratta magħhom b'mod aħjar, min irid  jemmen dan jemmnu.  Biss min  jaħseb li dan il-partit jekk ikun fil-gvern se jagħmel din il-biċċa xogħol,  imbagħad irid jistaqsi lilu nnifsu kif dan il-gvern Laburista ġdid se jagħmel biex  jiġġustifika ruħu mhux man-numru ta' pensjonanti tal-Gvern Ingliż  imma ma' l-eluf ta' pensjonanti li għandhom pensjoni tas-servizz tal-Gvern Malti,  tat-Tarzna, ta' xi bank jew ta' xi kumpannija oħra   u  ma' dawk li għadhom jaħdmu llum u li għad għandhom dritt għall-pensjoni tas-servizz kif għandhom is-suldati - ħaġa li tahielhom dan il-Gvern - kif għandhom il-pulizija, kif għandhom il-ħaddiema tal-ħabs u kif għandhom ħafna mpjegati tal-gvern.  Jien irrid nara kif se jiġġustifikaw ruħhom ma' dawn in-nies li min għandu pensjoni tas-servizz mod jingħata ċerti benefiċċji u min m'għandux ma jingħatax.  Dan il-każ jidher ċar li l-għażla u l-miżura hija ntenzjonata sempliċement biex tipprova tkun miżura ta' propaganda elettorali, ta' cheap propaganda. Fil-fatt anke jekk jgħaddi ż-żmien u wieħed jiskopri li l-ispiża għal dawn l-affarijiet hija inġenti,  ma tistax titkellem fuq tneħħija ta' VAT jekk trid tagħmel dawn l-affarijiet u  ma tistax titkellem fuq welfare gap jekk trid tagħmel dawn l-affarijiet.  Hawnhekk hawn kontradizzjoni fundamentali.  

  F'dan il-kamp il-Gvern mexa 'l quddiem;  f'dan il-kamp il-Gvern wiegħed li jagħti l-pensjoni ta' l-irtirar - pensjoni li kienet fil-liġi fl-1978 qabel ma daħlet is-sistema l-ġdida -   u dik il-wegħda dan il-Gvern żammha. Dan il-Gvern wiegħed li l-pensjoni taż-żewġ terzi tkun l-inqas u  din il-wegħda dan il-Gvern żammha għaliex illum għandna kwantita' enormi ta' pensjonanti li bejn iż-żewġ pensjonijiet jaqbżu ż-żewġ terzi - ħaġa li ma kenitx tista' tiġri taħt is-sistema tagħhom. Dan il-Gvern wiegħed li ma jibqax jagħti kas tal-gratuity - wegħda li dan il-Gvern żammha - u wiegħed ukoll li jagħti drittijiet li kellhom il-pensjonanti fl-1978 qabel ma daħlet is-sistema l-ġdida u dan il-Gvern żamm dawn il-wegħdiet, anzi mar oltre minn hekk.  Kieku l-Gvern Nazzjonalista waqaf hemm kien ikun żamm il-wegħdiet tiegħu,  imma dan il-Gvern mar iktar minn hekk u żied ir-retirement pension biex illum ir-retirement pension tal-bolla hi għolja u baqa' jżid l-increased retirement pension u tista' tgħid li ta l-pensjoni tas-superstiti lir-romol kollha b'tali mod li llum il-pensjonijiet tar-romol ma jintgħarfux minn kif kienu taħt il-Gvern Soċjalista.  Dan il-Gvern se jkompli jaħdem billi  daqqa jtejjeb  ħaġa u daqqa jtejjeb ħaġa oħra u mhux billi nagħmlu wegħdiet li ma jistgħux jitwettqu imma billi naġixxu ta' gvern responsabbli li nsewwu l-inġustizzji u l-anomaliji u  hekk kif wasalna biex għidna li issa wasal iż-żmien li l-pensjonanti ta'  qabel l-1979 inwassluhom biex jieħdu ż-żewġ terzi -  pass wara pass u fi tliet stadji  - u bħalma sibna rimedju għal diversi anomaliji, il-Gvern jibqa' jfittex x'inhi l-iktar triq ġusta u x'inhi l-iktar triq sostenibbli ekonomikament ħalli jkompli jsewwi l-inġustizzji u l-anomaliji fejn dan isibhom.  

  Mr Speaker, jiddispjaċini li forsi ħadt ftit taż-żmien tal-Kamra iktar milli xtaqt imma fiċ-ċirkostanzi ta' kif żviluppat id-diskussjoni jien naħseb li dan kien meritat.  Hemm diversi ħwejjeġ li wieħed ikun jista' jagħmel riferenza għalihom fl-istadju tal-Kumitat u hemm  xi emendi bżonnjużi x'jitressqu.  F'dan l-istadju nerġa' ngħid  li l-Gvern bil-politika soċjali tiegħu, bis-sensila ta' miżuri li ħa fuq firxa ta' snin ġab wens u sedqa u  qiegħed miexi fid-direzzjoni t-tajba.  M'iniex ngħid li m'hemmx difetti u  m'iniex  ngħid li m'hemmx x'wieħed jirranġa.  Meta tibda taċċetta l-konċetti u meta tibda taċċetta ċerti affarijiet tibda tirrealizza kemm it-triq hi twila, kemm għad fadlilna x'nimxu fil-qasam ta' persuni b'diżabilita', kemm għad fadlilna x'nimxu fil-qasam ta' l-anzjani, kemm għad fadlilna x'nimxu fil-qasam tas-saħħa u  kemm għad fadlilna x'nimxu fil-qasam tal-prevenzjoni tal-kura tar-riabilitazzjoni tad-drogati.  M'iniex qed inpoġġi quddiem il-Kamra xi programm li twettaq perfettament, xi programm li sab tarf tas-soluzzjonijiet kollha u m'iniex qed inpoġġi quddiem il-Kamra il-perfezzjoni,  imma poġġejt quddiem il-Kamra l-isforzi ġenwini ta' Gvern li mexa biex għamel bidla fid-direzzjoni ta' kif inħarsu lejn din il-politika soċjali;   bidla li jien nemmen li hi rikonoxxuta wkoll fil-fond ta' qalb l-Oppożizzjoni -  anke jekk hi tibqa' miġbuda mil-linja naturali ta' l-ideoloġija tagħha lejn direzzjoni kompletament differenti -  bidla li ġabet ħafna ġid u li jekk titkompla ġewwa pajjiżna għandha għax tkompli twettaq ġustizzja soċjali.  Grazzi.  

  THE DEPUTY SPEAKER (Onor. Michael Bonnici):  Il-mistoqsija hi li l-Abbozz ta' Liġi msejjaħ "Att biex jemenda l-Att dwar is-Sigurta' Soċjali, Kap 318,  ikun moqri t-Tieni Darba. Dawk favur? (Onor. Membri: Aye) Dawk kontra?  (Onor. Membri: No) Carried. 

Il-mozzjoni għaddiet u l-Abbozz  ta' Liġi ġie moqri t-Tieni Darba.


PERMESS TAL-KAMRA

  ONOR. LOUIS GALEA:  Mr Speaker, nitlob il-permess tal-Kamra biex ngħaddu għall-istadju ta' Kumitat ta' dan l-abbozz ta' liġi li għadu kemm għadda mit-Tieni Qari.

  THE DEPUTY SPEAKER:  Hawn talba biex minflok ma ngħaddu għat-tieni item li hemm fl-Ordnijiet tal-Ġurnata ngħaddu għall-istadju ta' Kumitat ta'  l-Abbozz ta' Liġi li jemenda l-Att dwar is-Sigurta' Soċjali.  Il-Kamra taqbel?   (Onor. Membri: Iva) 

Il-permess ingħata.


ABBOZZ TA' LIĠI LI JEMENDA L-ATT DWAR IS-SIGURTA' SOĊJALI

SOCIAL SECURITY AMENDMENT BILL
L-Ordni għal Kumitat ġie moqri.

FIL-KUMITAT

L-Onor. Michael Bonnici, President tal-Kumitati, jippresjedi.

Klawsola 2 - Emenda ta' l-artikolu 2 ta' l-Att prinċipali 

Clause    2 -  Amendment of section 2 of the principal Act
  THE CHAIRMAN:  Il-Ministru.

  ONOR. LOUIS GALEA:  Mr Chairman, għal din il-klawsola nipproponi emenda li tgħid hekk:

"A"
Minflok il-paragrafu (ċ) tas-subklawsola (1) tal-klawsola 2 għandu jidħol dan li ġej:

"(ċ)  minnufih qabel it-tifsira tal-kelma "regolamenti", għandha tidħol it-tifsira ġdida li ġejja:-

""qliegħ" tfisser dħul minn persuna li taħdem għaliha nnifisha minn attivita' kummerċjali (inkluż l-eżerċizzju ta' xi kummerċ jew professjoni), u għandha tiftiehem bħala duħul nett wara li jinqatgħu l-ispejjeż li jsiru direttament biex jinkiseb dak id-dħul, u ma tinkludix:

(i)  kull  dħul li jsir permezz ta' interessi minn xi depożiti (inklużi xi assi likwidi, time deposits, bonds, stocks, azzjonijiet jew titoli oħra), kirjiet riċevuti minn fuq proprjeta' jew

(ii)  kull dħul ieħor, jekk ikun hemm, li m'huwiex relatat ma' dik l-attivita' kummerċjali, jew

(iii)  f'kull każ, kull dħul tal-mara jew tar-raġel ta' dik il-persuna;";".

"A"
For paragraph (c) of subclause (2) of clause 2 there shall be substituted the following:

"(c)  immediately before the definition of the word "father", there shall be added a new definition, as follows:-

""earnings" means the income derived by a solf-occupied person from any economic activity (including the exercise of any trade or profession), and is to be taken net of expenses directly incurred in generating that income, and does not include:

(i)  any income derived by way of  any interests on any bank deposits (including any liquid assets, time deposits, bonds, stocks, shares or other securities), rents receivable on any property, or

(ii)  any other income, if any, which is not directly related to such economic activity, or

(iii)  in any case, any income belonging to the spouse of such person;";".

Din il-klawsola li qed temenda artiklu 2 ta' l-Att prinċipali tagħti definizzjoni ta' xi kliem li huwa wżat fil-kumplament tal-liġi.  L-ewwel definizzjoni li għandna f'din il-klawsola hija tal-kliem "Kontribuzzjoni tat-Tieni Klassi" u minn "bħala persuna li timpjega lilha nnifisha" qed inbiddluha għal "jew bħala persuna li timpjega lilha nnifisha, jew bħala persuna li taħdem għaliha nnifisha".  Hawnhekk qed nagħmlu d-distinzjoni bejn min hu self-employed u min hu self-occupied b'mod u manjiera li dawk li huma self-occupied se jħallsu kontribuzzjoni fuq il-qligħ biss.  Nafu li sal-lum kellna żewġ kategoriji, biex ngħid hekk; kellna dawk li huma impjegati u dawk li huma self-employed.  Dawk li huma impjegati jħallsu parti waħda minn tnax tas-salarju tagħhom mentri s-self-employed iħallsu parti waħda minn tmienja mhux biss ta' dak li huma jaqilgħu mill-attivita' ekonomika jew min-negozju tagħhom imma wkoll mill-unearned income jiġifieri  mid-dħul li jkun ġej minn imgħaxijiet,  kirjiet eċċ.  Issa għall-finijiet tal-liġi hawnhekk qegħdin nagħmlu d-distinzjoni li dawk li huma self-employed se jibdew iħallsu l-kontribuzzjoni fuq il-qligħ li jirriżulta mill-attivita' ekonomika tagħhom - m'aħniex se nibqgħu nikkalkolaw iktar il-kontribuzzjoni fuq l-unearned income - mentri dawk li m'humiex gainfully occupied, dawk li ma jaħdmux imma li għandhom dħul li ġej minn renti, minn imgħaxijiet eċċ., allura dawn iħallsu l-kontribuzzjoni fuq dak l-unearned income.  Din hija waħda mill-bidliet li hawn fil-liġi.  

  Barra minn hekk minflok  "ġenitur" li jkollu 'l fuq minn 60 sena qed ngħidu  "qarib".  Ir-raġuni hija li iktar 'il quddiem f'dan l-abbozz ta' liġi se naraw li l-pensjoni tal-wens se tiġi estiża għal ċerti qraba.  

  Qed indaħħlu wkoll definizzjoni ġdida tal-kelma "qligħ" minħabba li qed indaħħlu d-distinzjoni bejn min huwa self-employed u min huwa self-occupied.  
  Naturalment jidher ċar, anke mid-definizzjoni, li d-dħul tal-mara m'għandux jitqies u allura dan ifisser li la se titħallas kontribuzzjoni fuq id-dħul tal-mara u lanqas se jiġi meqjus id-dħul pensjonabbli.   Jiġifieri issa bil-kelma "qligħ" inkunu qed infissru  dak il-mod li hemm fl-emenda li għadni kif ippreżentajt.  

  Importanti wkoll li ninnotaw li qed inbiddlu d-definizzjoni tal-frażi "kap ta' familja"  fejn qed ngħidu li issa dan mhux bilfors se jkun il-missier.  Issa se nħallu ċerta diskrezzjoni f'idejn id-direttur, kemm minħabba ċ-ċirkostanzi partikolari li jista' jkun hemm ta' diversi każijiet, kif ukoll minħabba raġunijiet ta' diskriminazzjoni ta' sess li lum hija projbita bil-Kostituzzjoni. 

  Irrid ngħid li hemm bidla oħra fid-definizzjonijiet fejn ikun hemm każ ta' għajnuna għall-mard.   Fil-fatt inħass il-bżonn li f'każ ta' pensjonant jiġu nklużi wkoll it-tfal li ma jaħdmux.  Dan qed nagħmluh biex jiġi evitat li pensjonant li jkun għadu qed irabbi lit-tfal jitlef id-dritt ta' l-għajnuna  għall-mard minkejja li n-numru tal-membri tal-familja tiegħu li  ma jaħdmux ikun ta' iktar minn tnejn.   Fil-fatt għal din ir-raġuni se nbiddlu din id-definizzjoni.   

  L-emenda li qed inressqu f'paragrafu (f) tas-subklawsola 2 (1) hija għad-definizzjoni ta' "persuna assigurata" u din qed nagħmluha biex ikun hemm din id-distinzjoni bejn is-self-employed u s-self-occupied. 

  F'paragrafu (ġ) ta' subklawsola 2 (1) qed nagħtu d-definzzjoni ta' "dħul pensjonabbli" u minflok il-kliem "jew dħul nett" qed ngħidu li għandhom jidħlu l-kliem "jew dħul nett, jew qliegħ".  Dan qed nagħmluh  biex inkomplu norbtu mal-bidla fid-definizzjonijiet li għamilna s'issa, jiġifieri d-distinzjoni bejn "net income" u "earnings" u d-distinzjoni bejn self-employed u self-occupied.   

  F'paragrafu (h) ta' l-istess subklawsola qed nagħtu t-tifsira tal-kliem "persuna li timpjega lila nnifisha" u qed ngħidu li din il-persuna m'għandhiex tkun persuna li taħdem għaliha nnifisha.  Ir-raġuni għalfejn qed nagħmlu din l-emenda hija għall-istess raġuni, jiġifieri biex inżommu din id-distinzjoni ġdida skond dan l-abbozz bejn self-employed u self-occupied.

  Mr Chairman, f'paragrafu (i) imbagħad għandna d-definizzjoni ta' "pensjoni tas-servizz".   Din qed issir bl-iskop li ż-żidiet li jingħataw fil-pensjoni tas-servizz ma jibqgħux jiġu meqjusa bl-40% tal-parti kommutata tal-pensjoni tas-servizz imma jibdew jiġu meqjusa bil-50%.  

  Imbagħad f'paragrafu (j) qed nagħmlu emenda għad-definizzjoni ta' "persuna b'diżabilita' gravi" fejn qed ninkludu diżabilita' ġdida magħrufa bħala "Indifferenza konġenitali lejn uġigħ".  Fil-fatt ftit għandna minn dawn it-tip ta' każijiet; safejn naf jien sitt persuni biss hawn li jbatu minn din il-kondizzjoni.   Għalkemm dawn kienu ġew iddikjarati mill-bord tat-tobba li ma jistgħux jaħdmu għax għandhom diżabilita' permanenti, ma kenux koperti bil-liġi għall-finijiet ta' persuni b'diżabilita' għaliex il-liġi ma kenitx tikkonsidra din il-forma ta' kondizzjoni bħala diżabilita'.  

  Subklawsola 2 (2) qed temenda subartiklu 2 (3)  ta' l-Att prinċipali liema bidliet qed isiru biex ikun hawn distinzjoni, kif diġa' spjegajt,  bejn self-employed u self-occupied.  Nista' ngħid li din l-emenda hija meħtieġa sew biex fil-kontribuzzjonijiet toħroġ ċara d-differenza bejn self-employed u self-occupied fir-rata l-baxxa ta' kontribuzzjoni mingħajr żieda fir-rata u sew biex dawk li ma jġeddux l-eżenzjoni, minflok penali ta' Lm5 li ma ġiet imposta qatt, iħallsu l-kontribuzzjoni.  

  Klawsoli 8 u 9 ikomplu jagħmlu din id-distinzjoni bejn self-employed u self-occupied.   Irrid ngħid li se nagħmlu wkoll emenda oħra biex tagħti credit lil dawk is-self-employed li qed jirreġistraw għax-xogħol.  Fil-każ tas-self-employed li qed jirreġistraw għax-xogħol, inħasset il-ħtieġa li għalkemm dawn ma jitħallsux benefiċċju pero' xorta għandhom jingħataw credit.  

  Mr Speaker, dawn huma, biex ngħid hekk, il-punti prinċipali li issa nkunu nistgħu anke niddibattuhom.    

  THE CHAIRMAN:  L-Onor. Karmenu Mifsud Bonnici.

  ONOR. KARMENU MIFSUD BONNICI:   Issa ħalli nieħdu d-definizzjonijiet li hawn issuġġeriti waħda waħda u nibda minn paragrafu (b) ta' subklawsola 2 (1) li jgħid hekk:

"fit-tifsira tal-kliem "fuq bażi full-time u regolarment" minflok il-kliem "(b) għall-finijiet tal-artikolu 68 ta' dan l-Att, ġenitur li jkollu l-eta' ta' 60 sena jew iżjed", għandhom jidħlu l-kliem "(b) għall-finijiet tal-artikolu 68 ta' dan l-Att, qarib";"

Issa artiklu 68, anke kif se jiġi emendat b'dan l-abbozz ta' liġi, ma jikkontemplax biss "qarib" imma jikkontempla wkoll "ġenitur".  Allura fl-opinjoni tiegħi l-emenda ma tridx issir biex tbiddel il-kelma "ġenitur" bil-kelma "qarib" imma biex mal-kelma "ġenitur" iżżid il-kliem "jew qarib".  

  It-tieni rimarka li nixtieq nagħmel hija dwar il-paragrafu (ċ) kif emendat.  Dan il-paragrafu jgħid hekk:

""qliegħ" tfisser dħul minn persuna li taħdem għaliha nnifisha minn attivita' kummerċjali (inkluż l-eżerċizzju ta' xi kummerċ jew professjoni) ..."

Issa fl-Ingliż għandna l-kliem:

 "... economic activity (including the exercise of any trade or profession)..."

Jien naħseb li fit-test Malti l-kliem "attivita' kummerċjali" jrid jinbidel bil-kliem  "attivita' ekonomika li tinkludi kemm eżerċizzju ta' xi kummerċ jew professjoni".  Għalhekk il-kelma "kummerċjali" għandha tinbidel bil-kelma "ekonomika" biex tiġi taqbel mat-test Ingliż.  

  Rimarka oħra li nixtieq nagħmel hija dwar il-paragrafu (i) ta' l-emenda ġdida li fil-fatt ma tbiddel xejn mill-emenda ta' l-abbozz ta' liġi.  Din tgħid hekk:

"kull dħul li jsir permezz ta' interessi minn xi depożiti ..."

Jien ma naħsibx li l-kliem  "permezz ta' interessi" għandhom jinbidlu bil-kliem "kull dħul ta' interessi".  Jekk tgħid "dħul li jsir permezz ta' interessi" tkun qed tgħid li qed timpjega l-interessi u minn dak l-impjieg ta' l-interessi tkun qed iddaħħal dħul mentri ma tridx tinkludi d-dħul ta' l-interessi.  Fil-fatt fit-test Ingliż din il-parti qiegħda hekk:

"any income derived by way of any interests ..."

  Rimarka l-oħra li nixtieq nagħmel hija dwar il-paragrafu (ii) ta' l-istess definizzjoni li jgħid hekk:

"kull dħul ieħor, jekk ikun hemm, li mhuwiex relatat ma' dik l-attivita' kummerċjali;"

Jien qed nissuġġerixxi li l-kliem "l-attivita' kummerċjali" jinbidlu bil-kliem "l-attivita' ekonomika".  Fit-test Ingliż għandna hekk:

"any other income, if any, which is not directly related to such economic activity;"

Għalhekk bil-Malti rridu ndaħħlu l-kliem "kull dħul ieħor, jekk ikun hemm, li mhuwiex relatat direttament ma' dik l-attivita' ekonomika".

  Issa hemm xi rimarki oħra li nixtieq nagħmel dwar il-paragrafu (h) li jgħid hekk:

"fit-tifsira tal-kliem "persuna li timpjega lilha nnifisha" minnufih wara l-kliem "persuna impjegata" għandhom jiżdiedu l-kliem "u li ma tkunx persuna li taħdem għaliha nnifisha"."  

Fl-opinjoni tiegħi hemmhekk mhux il-kliem "u li ma tkunx" irid ikun hemm imma l-kliem "jew li ma tkunx" għax meta wieħed jaqra d-definizzjoni ta' "persuna li timpjega lilha nnifisha" jsib li jekk inti trid tagħmel it-tibdila, l-kelma li trid tuża hija  "jew" u mhux "u".

  Imbagħad niġu għal paragrafu (j) li jgħid hekk:   

"fit-tifsira tal-kliem "persuna b'diżabilita' gravi" għandu jiżdied ..." 

Fil-verżjoni ta' l-Att prinċipali li għandi jien m'hemmx il-kliem  "persuna b'diżabilita' gravi"  imma hemm "persuna gravament diżabilitata". Jien naħseb li din għandha tinbidel biex tkun taqbel eżatt mat-test tal-liġi.  

  Imbagħad rigward subklawsola (2) li tgħid:

"u wara l-kliem  "titqies bħala persuna li timpjega lilha nnifisha" għandhom jiżdiedu  l-kliem "; u fejn l-akbar numru ta' snin,  jew parti minnhom, kienet għaddiethom bħala persuna li taħdem għaliha nnifisha,  titqies bħala persuna li taħdem għaliha nnifisha:"",

fl-opinjoni tiegħi dik is-semicolon  m'għandhiex tkun hemmhekk għaliex jekk int tpoġġi din l-emenda fuq il-liġi kif inhi, se jiġi li jkun hemm  semicolon wara l-comma għaliex il-comma ma tneħħietx b'din l-emenda. Fil-fatt fit-test Ingliż ukoll hekk qiegħda. Jien naħseb li  trid titneħħa l-comma u tidħol is-semicolon minflokha.

  THE CHAIRMAN:  L-Onor. Farrugia.

    ONOR. MICHAEL FARRUGIA:  Mr Chairman, jien naħseb li taħt il-kategorija ta' persuni gravament diżabilitati għandhom jiġu nklużi wkoll dawk il-persuni li jbatu minn  deficienza immunologica.  Dawn huma nies li minħabba xi mard li għandhom jew inkella anke kawża sekondarja ta' xi pilloli li setgħu ħadu, tkun ifformatilhom deficienza immunologica u allura jkunu jridu jgħixu f'ambjent li jkun pjuttost protett. 

  THE CHAIRMAN:  Il-Ministru.

  ONOR. LOUIS GALEA:  Mr Chairman, rigward l-aħħar suġġeriment, filwaqt li naturalment nifhem il-kompetenza professjonali ta' l-Onor. Farrugia,  nippreferi li jkolli informazzjoni anke mid-Dipartiment tas-Saħħa  dwar x'inhi din il-kondizzjoni ta' mard jew diżabilita',  kemm hawn nies li huma milquta biha, x'inhi l-istatistika dwarhom u x'inhuma l-każijiet tagħhom. Jien naħseb li jkun aktar għaqli li wieħed jinkludi kondizzjoni ta' dan it-tip wara li jsiru ċerti konsultazzjonijiet.  

  Rigward il-kwestjoni ta' "qarib" irrid ngħid li din il-kelma f'dan il-każ dejjem tinkludi ġenitur.  Imbagħad rigward il-punti tekniċi li rrifera għalihom l-Onor. Mifsud Bonnici naħseb li l-esperti tal-liġi jaqblu magħhom kollha. Għalhekk qed tiġi drafted emenda f'dan is-sens biex inkunu nistgħu ninkorporaw dawn il-bidliet.

  THE CHAIRMAN:  Hemm iktar rimarki? L-Onor. Mifsud Bonnici.

  ONOR. KARMENU MIFSUD BONNICI:  Qabel ma nipproċedu  nixtieq ngħid xi ħaġa dwar it-tifsira tal-kelma "qligħ".  Sub-paragrafu (i) ta' din id-definizzjoni jgħid hekk: 

"... (inklużi xi assi likwidi, time deposits, bonds, stocks,  azzjonijiet jew titoli oħra), kirjiet riċevuti minn fuq proprjeta',".

Issa fit-test Ingliż f'din il-parti hemm il-kelma "rents".  Bl-Ingliż il-kelma "rent" tinkludi kemm kera kif ukoll ċens, jiġifieri ground rent.  Issa bil-Malti l-kelma "kera" ma tinkludix ground rent.  Jien naħseb li ċ-ċnus huma esklużi milli jiġu kalkolati u għalhekk irridu nispeċifikaw mhux biss kirjiet minn proprjeta' imma wkoll  ċnus  u kirjiet  minn proprjeta'.  

  ONOR. LOUIS GALEA:  Naħseb li d-drafters qed jieħdu nota ta' din il-ħaġa wkoll u għalhekk nitlob il-permess tal-Kumtiat sabiex nipposponu din il-klawsola sakemm tkun lesta l-emenda.  

  THE CHAIRMAN:  Hawn permess?  (Onor. Membri:  Iva)

Il-permess ingħata u l-klawsola ġiet posposta
Klawsola 3 - Emenda ta' l-artikolu 3 ta' l-Att prinċipali.

Clause 3     - Amendment of section 3 of the principal Act.

   ONOR. LOUIS GALEA:  Dak li ddiskutejna meta konna qed nitkellmu dwar id-definizzjonijiet issa qiegħed jidħol f'din il-klawsola.  Fil-fatt nistgħu ngħidu li f'kull waħda mill-erba' klawsoli li jmiss qegħdin indaħħlu d-distinzjoni bejn is-self-employed u s-self-occupied, jiġifieri bejn il-persuna li timpjega lilha nnifisha u l-persuna li taħdem għaliha nnifisha.  Naħseb li meta konna qed niddiskutu klawsola 2 spjegajt  li mal-kliem "persuna li timpjega lilha nnifisha" - fit-test Ingliż din qiegħda "self-employed" - qegħdin inżidu wkoll il-kliem "jew bħala persuna li taħdem għaliha nnifisha".  Dan huwa riżultat tal-miżura li daħħalna fil-klawsola tad-definizzjonijiet.  

  Mr Chairman, irrid ngħid li t-tibdil li hemm fil-klawsoli 4,5 u 6 li jmiss  huwa konsegwenzjali għal dan li semmejna.  

  THE CHAIRMAN:  L-Onor. Mifsud Bonnici.

  ONOR. KARMENU MIFSUD BONNICI:  Jien se nitkellem fuq kwestjoni teknika.  Klawsola 3 tgħid hekk:

"Fl-artikolu 3 ta' l-Att prinċipali, minnufih wara l-kliem "persuna li timpjega lilha nnifisha" għandhom jiżdiedu l-kliem "jew bħala persuna li taħdem għaliha nnifisha.".

Issa hawnhekk ħallejna l-full-stop oriġinali meta wara l-kliem "persuna li timpjega lilha nnifisha" diġa' hemm full-stop.  Issa jekk inti ddaħħal il-kliem "jew bħala persuna li taħdem għaliha nnifisha." se tiġi b'żewġ full-stops.  Għalhekk it-tieni full-stop ma tridx issir.  Il-full-stop trid tibqa' barra l-quotation mhux fil-quotation.     Din qiegħda hekk kemm fit-test Malti kif ukoll fit-test Ingliż.   

  ONOR. LOUIS GALEA:  Naqbel ma' dan li għadu kemm qal l-Onor. Mifsud Bonnici għaliex jekk inħallu l-full-stop fejn hu, allura jiġi jkollna żewġ frażijiet bejn żewġ full-stops.  Waqt li qegħdin fuq din in-nota naħseb li jkun aħjar kieku wieħed jara li ndaħħlu comma wara l-kelma "impjegata" li hemm fl-Att prinċipali.  

  Għalhekk se nipproponi din l-emenda verbali sabiex tkun tkopri dawn iż-żewġ żbalji ta' punteġġjatura:

"Fil-klawsola 3 minflok il-kliem "jew bħala persuna li taħdem għaliha nnifisha." għandhom jidħlu l-kliem ", jew bħala persuna li taħdem għaliha nnifisha".

In clause 3 for the words "or as a self-occupied person." there shall be substituted the words ", or as a self-occupied person".

  THE CHAIRMAN:  Hemm iktar rimarki, jekk jogħġobkom?  (Onor. Membri:  No)  Il-mistoqsija hija l-emenda verbali kif moqrija mill-Ministru.  Dawk favur?   (Onor. Membri:  Aye)   Dawk kontra?  Agreed.
L-emenda verbali għaddiet nem. con.

  THE CHAIRMAN:  Il-mistoqsija hija klawsola 3 kif emendata verbalment.  Dawk favur?  (Onor. Membri:  Aye)  Dawk kontra?  Agreed.
Klawsola 3, kif emendata verbalment, għaddiet nem. con. u ġiet ordnata biex issir parti mill-Abbozz ta' Liġi.

Klawsola 4 - Emenda ta' l-artikolu 6 ta' l-Att prinċipali.

Clause   4   -  Amendment of section 6 of the principal Act.

  ONOR. LOUIS GALEA:  Mr Chairman, għal din il-klawsola għandi emenda li tgħid hekk:

"B"
Minflok it-test Malti tal-paragrafu (ċ) tal-klawsola 4 għandu jidħol dan li ġej:


"(ċ)  fis-subartikolu (2) minnufih wara l-kliem "(a) u (b)", għandhom jiżdiedu l-kliem "u (e)", u minflok il-kliem "persuni li jimpjegaw lilhom infushom" għandhom jidħlu l-kliem "persuni li jaħdmu għalihom infushom".".

"B"
For the Maltese text of paragraph (c) of clause 4 there shall be substituted the following:


"(ċ)  fis-subartikolu (2) minnufih wara l-kliem "(a) u (b)", għandhom jiżdiedu l-kliem "u (e)", u minflok il-kliem "persuni li jimpjegaw lilhom infushom" għandhom jidħlu l-kliem "persuni li jaħdmu għalihom infushom".".

  THE CHAIRMAN:  Hemm aktar rimarki jekk jogħġobkom?   (Onor. Membri:  No)  Il-mistoqsija hija l-emenda kif imressqa u moqrija mill-Ministru.  Dawk favur?  (Onor. Membri:  Aye)    Dawk kontra?  Agreed.

L-emenda "B" għaddiet nem. con.

  THE CHAIRMAN:  Il-mistoqsija hija klawsola 4 kif emendata.   Dawk favur?  (Onor. Membri: Aye)   Dawk kontra?  Agreed.

Klawsola 4, kif emendata, għaddiet nem. con. u ġiet ordnata biex issir parti mill-Abbozz ta' Liġi.

Klawsola 5 - Emenda ta' l-artikolu 10 ta' l-Att prinċipali.

Clause   5   - Amendment of section 10 of the principal Act.

  ONOR. LOUIS GALEA:  Din il-klawsola qed issir ukoll biex dejjem inkomplu nagħmlu d-distinzjoni bejn self-employed u self-occupied.   

  THE CHAIRMAN:  Hemm aktar rimarki, jekk jogħġobkom?   (Onor. Membri:  No)  Il-mistoqsija hija klawsola 5.  Dawk favur?  (Onor. Membri:  Aye)   Dawk kontra?  Agreed.
Klawsola 5 għaddiet nem. con. u ġiet ordnata biex issir parti mill-Abbozz ta' Liġi.

Klawsola 6 - Emenda ta' l-artikolu 11 ta' l-Att prinċipali.
Clause   6   - Amendment of secton 11 of the principal Act.

  ONOR. LOUIS GALEA:  Mr Chairman, f'din il-klawsola wkoll bħal fil-każ tal-klawsoli ta' qabilha qed issir distinzjoni bejn self-employed u self-occupied.

  THE CHAIRMAN:  Hemm aktar rimarki, jekk jogħġobkom?   (Onor.Membri:  No)  Il-misotqsija hija klawsola 6.  Dawk favur?  (Onor. Membri:  Aye)  Dawk kontra?  Agreed.

Klawsola 6 għaddiet nem. con. u ġiet ordnata biex issir parti mill-Abbozz ta' Liġi.

Klawsola 7 - Emenda ta' l-artikolu 12 ta' l-Att prinċipali.

Clause 7    -  Amendment of section 12 of the principal Act.

  ONOR. LOUIS GALEA:  F'din il-klawsola qed nemendaw artiklu 12 ta' l-Att prinċipali li jitkellem dwar l-eżami tal-mezzi li jrid isir biex jiġi stabilit id-dħul ta' persuna assigurata, kemm jekk tkun persuna miżżewġa kif ukoll jekk ma tkunx  dwar il-kwestjoni biex joħroġ iċ-ċertifikat tad-dħul baxx bl-iskop li jkun hemm eżenzjoni  mill-ħlas tal-kontribuzzjoni tat-tieni klassi.  Din l-emenda qed nagħmluha bl-iskop li fil-kontribuzzjonijiet toħroġ ċar id-differenza bejn is-self-employed u s-self-occupied fir-rata l-baxxa tal-kontribuzzjoni mingħajr żieda fir-rata u anke biex nieħdu l-opportunita' ħalli dawk li ma jġeddux l-eżenzjoni ma jeħlux il-penali ta' Lm5 - din hija ħaġa li d-Direttur tas-Sigurta' Soċjali jidher li m'applikax - imma minflok jibdew iħallsu l-kontribuzzjoni.  Fil-fatt għalhekk qed ngħidu li minflok il-kliem "piena ta' mhux iżjed minn Lm5" jidħlu l-kliem "tħallas kontribuzzjoni tat-tieni klassi tal-kategorija SP fil-każ ta' persuna mhux miżżewġa, u tal-kategorija SA fil-każ ta' persuna miżżewġa".   

   THE CHAIRMAN:  Hemm aktar rimarki, jekk jogħġobkom?   L-Onor. Karmenu Mifsud Bonnici.

  ONOR. KARMENU MIFSUD BONNICI:  L-ewwel rimarka li ridt nagħmel tirriferi għall-paragrafu (a) li jgħid hekk:

"Fis-subartikolu (1) tiegħu minnufih wara l-kliem "Kontribuzzjonijiet tat-Tieni Klassi", għandhom jiżdiedu il-kliem "Hekk iżda, li persuna li timpjega lilha nnifisha tista' tagħżel li tħallas kontribuzzjoni tat-tieni klassi tal-kategorija ... ".

Issa meta inti tgħid il-kliem "minnufih wara l-kontribuzzjonijiet tat-tieni klassi" u ma tinkludix il-full-stop, kif għandek fil-liġi, allura se tiġi tidher li l-kliem li qed iddaħħal se jkunu mdaħħlin bejn l-aħħar kelma u l-full-stop, mentri l-full-stop għandu jibqa' hemm u l-kliem li qed jiżdiedu għandhom  jidħlu wara l-full-stop.  Jiġifieri subartiklu 12(1) tal-liġi prinċipali  jiġi jaqra hekk:

" ... għandu jkollha jedd, fuq l-applikazzjoni lid-Direttur, li tirċievi ċertifikat ta' dħul baxx li jkun validu għal tnax-il xahar u filwaqt li jkollha dak iċ-ċertifikat, u sakemm ma jkunx hemm tibdil rilevanti fiċ-ċirkostanzi, din tkun eżentata mill-ħlas tal-kontribuzzjonijiet tat-Tieni Klassi. Hekk iżda, li persuna li timpjega lilha nnifisha tista' tagħżel li tħallas kontribuzzjonijiet tat-tieni klassi tal-kategorija SP fil-każ ta' persuna mhux miżżewġa, u tal-kategorija SA fil-każ ta' persuna miżżewġa, minflok ċertifikat ta' dħul baxx.".

Jiġifieri wara l-kliem "ċertifikat tad-dħul baxx"  trid tiġi full-stop.   Issa jekk bejn il-frażi "kontribuzzjonijiet tat-tieni klassi" u l-frażi "Hekk iżjda" -  il-kelma "Hekk" trid tinkiteb b'capital letter -  ma jkunx hemm full-stop allura tiġi ma tagħmilx sens.    Jiġifieri l-full-stop trid tħalliha.   

  ONOR. LOUIS GALEA:  Mr Chairman,  jien naqbel ma' dak li qed jgħid l-Onor. Membru għaliex huwa korrett u għalhekk 

se nressaq emenda verbali li tgħid hekk: 

F'paragrafu (a) tat-test Malti tal-klawsola 7 minflok il-kliem "minflok ċertifikat ta' dħul baxx" għandhom jidħlu l-kliem "minflok ċertifikat ta' dħul baxx.".

In paragraph (a) of the Maltese text of clause 7, for the words "minflok ċertifikat ta' dħul baxx" there shall be substituted the words "minflok ċertifikat ta' dħul baxx.".
THE CHAIRMAN:  Onorevoli, se jkolli ninterrompik għaliex sar il-ħin. 

  Id-diskussjoni fuq din il-klawsola u l-emenda verbali għaliha baqgħet aġġornata.  

Fid-9.00 p.m. il-Kamra rriżumiet u l-President tal-Kumitati rrapporta progress u talab il-permess sabiex il-Kumitat jerġa' jiltaqa'.

  MR SPEAKER:  Grazzi.  Il-Ministru għall-Iżvilupp Soċjali jekk jogħġbu jressaq l-Aġġornament tal-Kamra.


AĠĠORNAMENT

  ONOR. LOUIS GALEA:  Mr Speaker, nipproponi l-Aġġornament tal-Kamra għal għada Tlieta, 23 ta' Lulju, fid-9.00 a.m. b'din l-aġenda:

Mozzjonijiet:

Riżoluzzjoni dwar policies għal trasferiment ta' art u bini akkwistat mill-Gvern skond l-Att ta' l-1992 dwar Proprjeta' ta' Entijiet Ekklesjastiċi. 

Ordnijiet tal-Ġunata

  Abbozz ta' Liġi li jemenda l-Att dwar is-Sigurta' Soċjali - Kumitat (Kont.);

  Abbozz ta' Liġi li jemenda l-Ordinanza dwar il-Professjoni Medika u l-Professjonijiet li għandhom x'jaqsmu magħha - it-Tieni Qari;

  Abbozz ta' Liġi dwar is-Serq u l-Kustodja ta' Tfal - it-Tieni Qari (Kont.);

  Abbozz ta' Liġi dwar il-Kontroll tal-Pestiċidi - it-Tieni Qari;

  Abbozz ta' Liġi li jemenda l-Ordinanza dwar il-Lottu Pubbliku - it-Tieni Qari;

  Abbozz ta' Liġi li jemenda l-Att dwar il-Pools tal-Gvern Malti fuq il-Logħob - it-Tieni Qari;

  Abbozz ta' Liġi dwar il-Konservazzjoni u l-Amministrazzjoni tas-Sajd - it-Tieni Qari;

  Abbozz ta' Liġi li jemenda l-Ordinanza dwar ir-Regolament tat-Traffiku -it-Tieni Qari;

  Abbozz ta' Liġi li jemenda l-Kostituzzjoni ta' Malta (Emenda Nru 1) (Abbozz Nru 124) - it-Tielet Qari;

  Abbozz ta' Liġi li jemenda l-Kostituzzjoni ta' Malta (Emenda Nru 2) (Abbozz Nru 125) - it-Tielet Qari;

  Abbozz ta' Liġi li jemenda l-Att dwar il-Ħabs - it-Tieni Qari; 

  Abbozz ta' Liġi li jemenda l-Att dwar l-Awtorita'  Marittima ta' Malta - it-Tieni Qari; 

  Abbozz ta' Liġi li jemenda l-Kostituzzjoni ta' Malta (Emenda Nru 2)  -  it-Tieni Qari; u

  Abbozz ta' Liġi dwar l-Awditur Ġenerali u l-Uffiċċju Nazzjonali tal-Verifika  -  it-Tieni Qari.

  MR SPEAKER:  Grazzi.  Rimarki, jekk jogħġobkom?  L-Onor. Manuel Borda.

  ONOR. MANUEL BORDA:  Mr Speaker, ma nkunx qed niżbalja meta ngħid li l-istorja tal-bniedem hija storja mimlija bi problemi soċjali.  Il-problemi soċjali kienu jeżistu matul iż-żmenijiet kollha, pero' fi żmenijiet tal-qedem, peress li ma kellhomx mezzi tat-trasport u l-progress kien għadu ma sarx - il-progress tassew kbir sar fi żmenijietna - ħafna mill-problemi li l-bniedem kien ikollu jiffaċċja ruħu magħhom kienu problemi lokalizzati.  F'dawk iż-żmenijiet ma kenitx tinħass il-ħtieġa daqshekk li teżerċita tmexxija speċjali u ma kienx hemm dak is-sens ta' leadership kbir li jinħass illum.  Illum il-ġurnata biex insolvu dawn il-problemi soċjali bilfors li jrid jiġi eżerċitat sens qawwi ta' leadership u sens ta' direzzjoni.  Allura meta llum hawn daqshekk progress xjentifiku u teknoloġiku anke f'dak li huwa  progress fil-mezzi ta' komunikazzjoni, għaliex  għandna dan il-mard soċjali kollu ma' wiċċna?  Jien ngħid li l-problemi li għandna llum huwa proprju kawża ta'  dan il-progress kbir li sar.  

  Rigward il-progress li sar fil-mezzi ta' komunikazzjoni, kulħadd jaf li  fejn qabel biex tasal aħbar minn post għal ieħor kienet tieħu mhux biss ġranet u ġimgħat imma kultant anke xhur, illum f'ħakka t'għajn nistgħu nkunu nafu x'qiegħed jiġri mad-dinja kollha.  Sfortunatament l-aktar aħbarijiet li nisimgħu huma dawk sensazzjonali u li jallarmaw u jinfluwenzaw lin-nies għal aktar mard soċjali.  Din hija l-ironija tal-ħajja; il-mezzi ta' komunikazzjoni għandhom jintużaw biex inkunu aktar ottimisti u naraw il-parti sabiħa tal-ħajja, imma minflok qed inpinġuhom b'tali mod li xejn m'hu xejn.  Donnu li llum l-enfasi qiegħda fuq id-drittijiet u nistgħu ngħidu li l-bniedem għandu d-drittijiet  kollha, imma jekk din ma tiġix kontro-bilanċjata minn enfasi simili fuq id-dmirijiet ta' kull individwu, ma nkunux nistgħu noħolqu dak il-bilanċ tant mixtieq.   L-enfasi esaġerata fuq id-drittijiet aċċellerat il-permessivita' u permezz tal-permessivita' kollox sar leċitu bil-konsegwenza li l-bniedem ħafna drabi jispiċċa b'ħafna vizzjijiet, b'ħafna frustrazzjonijiet u finalment anke jaqa' għad-droga.  

   Mr Speaker, jien għalhekk għidt li aħna f'dawn iż-żmenijiet għandna bżonn akbar ta' tmexxija għaqlija, ta' sens ta' leadership.  Meta qed nitkellem dwar mexxejja m'iniex qed nirriferi għall-mexxejja politiċi biss imma qed nirriferi għall- mexxejja f'sens aktar wiesa'.  Meta qed nitkellem fuq il-mard soċjali ma jfissirx li qed ngħid għaż-żmenijiet tal-lum għaliex ma rridx li niġi miżinterpretat mill-aspett politiku, imma qed nitkellem b'mod ġenerali għal dawn l-aħħar 20 sena f'liema żmien,  nistgħu ngħidu bla ebda tlaqliq ta' xejn, li l-permessivita' tant aċċellerat li verament wasalna f'livell tassew baxx f'dan il-mard soċjali.   Ilħaqna livelli tassew allarmanti fil-materjaliżmu u fil-konsumiżmu sfrenat u fil-ġirja għall-flus għaliex daħlet l-idea li permezz tal-flus nistgħu nilħqu ħafna affarijiet oħra.  Illum kollox sar isir b'tixħim; in-nies għandhom prezz.  Jekk inti għandek il-flus f'idejk tista' tagħmel kollox u għalhekk wasalna għal dak il-mard soċjali ta' serq, qtil u gideb għaliex kulħadd irid il-lussu u  l-kumdita'.  

  GĦall-grazzja t'Alla llum għandna għaqdiet li qed jgħinu nies li jkollhom dawn il-problemi u dawn l-għaqdiet nistgħu naqsmuhom fi tlieta - dawk volontarji, dawk governattivi u dawk tal-Knisja.  Hawnhekk ta' min wieħed isemmi li dawk in-nies li  huma f'għaqdiet governattivi qed jitħallsu tax-xogħol li jagħmlu, pero' rrid ngħid li ħafna minn dawn jieħdu x-xogħol tagħhom bħala vokazzjoni.  F'dan il-qasam jinħass ħafna l-impenn ta' dawk in-nies li jaħdmu f'għaqdiet u organizzazzjonijiet  volontarji jew tal-Knisja.  Għandna ħafna nies dedikati u impenjati li jaraw li jsibu l-aħjar modi u mezzi sabiex ifejqu dan il-mard mentali.  Aħna nafu li madwarna hawn ħafna għaqdiet.  Jekk, per eżempju, nieħdu l-problema tad-drogi nafu li għandna l-Caritas u għaqdiet oħra.  Tajjeb li wieħed jgħid li dawn l-għaqdiet qishom qed jagħmlu post-mortem, jiġifieri qed ifejqu wara li l-mard jkun daħal 'il ġewwa u m'humiex qed jieħdu ħsieb li kemm jista' jkun dan il-mard soċjali ma jidħolx fostna.  Hawnhekk jidħol is-sens ta' leadership, fis-sens li wieħed ikun kapaċi jantiċipa xi jkun ġej biex ikunu jistgħu jittieħdu l-prevenzjonijiet, ikun kapaċi jispira fiduċja fin-nies b'mod li jkun jista' jagħtihom direzzjoni biex  ma jaqgħux f'vizzji u jkun kapaċi jsib soluzzjonijiet adatti għall-mument li tkun tinsab fih dik il-persuna biex dan li qed insejjaħlu mard soċjali ma jkomplix dieħel 'l ġewwa.  Jiena nemmen fil-proverbju Ingliż li  jgħid "prevention is better than cure".  GĦandna nimmiraw għal sitwazzjoni fejn minflok nagħmlu post-mortem ta' l-affarijiet, nipprovaw nilqgħu għalihom minn qabel.   Hawnhekk jidħol l-għaqal, il-maturita', s-sens ta' tmexxija u ta' direzzjoni u s-sens ta' leadership li nippretendi li aħna għandna jkollna bħala pajjiż li minħabba ċ-ċokon tiegħu tista' tgħid li kulħadd jaf lil kulħadd.  Għalhekk dawn l-organizzazzjonijiet għandhom id-dover li jagħtu direzzjoni sabiex f'pajjiżna ma jkollniex dawk id-diffikultajiet li għandhom pajjiżi oħra.   Nixtieq issa ngħid xi ħaġa dwar l-edukazzjoni u l-familja.  

 Ħafna darbi, meta nitkellmu fuq edukazzjoni aħna nifhmu kemm wieħed ikun jaf jaqra u jikteb u kemm għandu ħila jgħaddi minn eżamijiet, pero' għalkemm dawn kollha huma affarijiet tajbin, m'għandhiex tkun dik it-tifsira ta' l-edukazzjoni.  Irridu nifhmu li kultura tfisser kemm wieħed ikollu moħħu żviluppat, kemm ikun  kapaċi jaffronta l-problemi li jkollu u jsib is-soluzzjonijiet adatti sabiex ma jaqax fi frustrazzjoni.  U huwa hawnhekk fejn tidħol ir-responsabbilta' u d-dover tal-familja.  Kemm huma preparati l-familji biex jagħtu dawn l-affarijiet?  'Il quddiem nerġa' nirriferi għall-familja għaliex nemmen li dan huwa qasam li jista' jkun ta' ġid u jinfluwenza ħafna lill-ulied.   Aħna niftaħru ħafna li għandna edukazzjoni tajba u li mexjin 'il quddiem b'mod speċjali f'dawn l-aħħar snin.  Qed niftaħru wkoll kemm qed jidħlu żgħażagħ l-Universita' u kemm iktar tfal qed jitgħallmu jużaw il-computers - jekk Alla jrid mis-sena d-dieħla tfal li jattendu l-ewwel sena tal-primarja fl-iskejjel ta' l-Istat se jibda jkollhom esperjenza fl-użu tal-computer -  pero' kif diġa' għidt l-edukazzjoni hija l-kultura ta' kif wieħed ikun kapaċi jibni bniedem billi jiżviluppalu moħħu, iġiegħlu jaħseb u anke jgħallmu jikkontrolla b'mod tajjeb il-ħin liberu tiegħu.  

  Bil-progess li sar fid-dinja llum aħna qed naħdmu inqas milli kienu jaħdmu missierjietna u riżultat ta' hekk allura għandna aktar ħin liberu.  U huwa hawnhekk fejn irridu nistaqsu jekk aħniex edukati biżżejjed biex dan il-ħin liberu  nużawh b'mod tajjeb biex ma jkunx il-kawża ta' ħafna frustrazzjonijiet li eventwalment iwassal biex wieħed jieħu d-droga.  GĦalhekk qed nenfasizza fuq l-edukazzjoni fil-familja u fuq kif aħna nistgħu nieħdu ħsieb lil uliedna.  

  Irridu nieħdu ħsieb iż-żgħażagħ tagħna sabiex meta dawn jaslu biex jifformaw il-familja  tagħhom ikunu preparati sewwa u jkunu lesti li imbagħad huma stess jieħdu ħsieb u jagħtu preparazzjoni tajba fil-ħajja ta' uliedhom.  F'dan il-qasam, nista' ngħid bil-liberta' kollha, li l-Knisja għandha monopolju assolut għaliex il-Gvern iħares lejn il-familja mill-aspett legali, jiġifieri li jagħmel il-liġijiet u fejn ikun hemm bżonn jassisti b'mezzi finanzjarji.  

  Illum kulħadd jaf li n-numru ta' separazzjonijiet qed jiżdied u dan qed jiġri għaliex ħafna koppji żgħażagħ m'hux qed ikollhom dik il-preparazzjoni u l-maturita' meħtieġa biex  jiffaċċjaw il-problemi li jiltaqgħu magħhom u huwa hawnhekk fejn il-Knisja għandha tieħu l-opportunita' sabiex verament tispeċjalizza b'mod professjonali f'din il-problema.  Jiena nemmen li l-Knisja għandu jkollha statistika adatta għall-problemi li normalment jiltaqgħu magħhom koppji żgħażagħ u anke għandha tagħmel surveys fuq dawk il-koppji li jkunu waslu biex jiżżewwġu.  Għaliex qed nagħmel din id-differenza bejn statistika u survey?  Statistika hija ġbir ta' informazzjoni wara li tkun ġrat l-azzjoni, filwaqt li survey huwa studju tal-possibilitajiet ta' l-inċidenza tal-każi li jistgħu jsiru.  Mela huwa importanti li la l-Knisja għandha l-monopolju f'dan il-qasam, għandha żżomm statistika kif ukoll tagħmel surveys sabiex tkun f'pożizzjoni li tifformola u timplimenta l-preparazzjoni għall-koppji għarajjes  b'mod aħjar.  

  Jiena nemmen li l-Knisja, speċjalment permezz tal-Moviment ta' Kana, verament qed taħdem sabiex tipprepara lill-koppji għall-ħajja miżżewġa tagħhom, pero' jien nemmen li l-kors trid tagħmlu b'mod aktar profond u intensiv u jkun mifrux fuq perijodu itwal ta' żmien.  Per eżempju, biex wieħed jilħaq tabib dan irid jagħmel bejn ħames u sitt snin jistudja l-Universita', u dan wara li jkun għamel madwar 11-il sena oħra bejn primarja u sekondarja.  

Allura meta qed nitkellmu fuq koppja miżżewġa li hija ċ-ċellola importanti tas-soċjeta' Maltija ma nistgħux inħarsu lejha bħala just a matter of course, qisha m'hija xejn.    Jiena nemmen li għandna nagħtu importanza kbira lill-formazzjoni tal-familja għaliex nemmen li minn kull familja jiddependi l-futur tas-soċjeta' Maltija.  GĦalhekk la l-Knisja għandha dan il-monopolju fil-preparazzjoni tal-koppji li jkunu se jiżżewġu għandha tara li tintensifika l-korsijiet li tagħmel.  Relazzjoni ma tikkonsistix biss f'imħabba imma tfisser ukoll djalogu dwar kif il-koppja għandhom jaqsmu x-xogħol bejniethom, ir-rwoli differenti li għandhom jassumu u l-mod kif jiftħu qalbhom ma' xulxin biex iż-żwieġ tagħhom jibnuh dejjem aħjar.  

  Ħafna drabi l-mod ta' kif koppja tħaddem flusha qed ikun il-kaġun ta' ħafna problemi għaliex biex tagħmel dan irid ikollok ċertu għarfien.   Il-koppji għandhom  ikollhom sens ta' prijoritajiet biex meta jiltaqgħu ma' problemi, jkunu kapaċi jiffaċċjawhom. Jiena nemmen li jekk koppja jkollha preparazzjoni aħjar, jonqsu  s-separazzjonijiet u titbiegħed l-idea tad-divorzju minn pajjiżna, li hija pjaga għal kull soċjeta'.  Qed ngħid hekk għaliex minn dak li naqraw fil-gazzetti nafu li ħafna pajjiżi barranin qed isofru minn din il-pjaga tad-divorzju u qed tikkawża ħafna tbatija lit-tfal.    Illum kulħadd jitkellem fuq id-drittijiet tal-koppji, pero' mbagħad rari jitkellmu fuq id-drittijiet tat-tfal.  Nafu bid-diżastri li dawn id-divorzji qed jikkaġunaw lis-soċjeta.  Per eżempju, konna smajna u skandalizzajna ruħna bil-każ ta' James Bulger fl-Ingilterra u llum qed nisimgħu bil-każ ta' Jade Matthews, tifla ta' disa' snin li ġiet maqtula minn tifel ta' 13-il sena.  Dawn il-problemi huma kaġun ta' nuqqas ta'   mħabba u attenzjoni li twassal għal insikurezza li l-effett tagħha jkun tassew determinanti.    Jiena nemmen li għalhekk il-Knisja għandha tuża l-influwenza u l-ħidma tagħha sabiex pajjiżna jkun jista' jkollu familji aktar b'saħħithom, pero' mhux il-Knisja biss trid taħdem biex tkun tista' tissaħħaħ il-familja Maltija. 

  F'pajjiżna għandna  organi oħra, bħall-gazzetti, it-televiżjoni u ċ-ċinema li kollha jistgħu jinfluwenzaw lis-soċjeta' b'mod pożittiv.  Per eżempju, il-gazzetti bis-sens ta' direzzjoni li jagħtu jistgħu jinfluwenzaw b'mod pożittiv lill-qarrejja tagħhom u jien ngħid li gazzetta għandha qawwa aktar minn radju għaliex dak li jkun hemm miktub jibqa' printed f'moħħ il-qarrej. Jekk gazzetta tirrapporta ħażin jew tagħti misinterpretazzjoni jew agħar minn hekk tgħid nofs gidba jew inkella tipprova tappella għas-sentimenti tan-nies, allura bilfors li l-qarrej jinfluwenza ruħu b'mod ħażin.   X'tip ta' soċjeta' tistenna li jkollok meta inti tinqeda bil-gazzetta tiegħek biex tinfluwenza b'mod ħażin u b'mod malinn?  

  Jien jiddispjaċini ngħid li l-ġimgħa l-oħra kien hemm gazzetta li ppubblikat li fil-qorti deher każ veru tal-biki.  Għalfejn taw daqshekk dettalji ċari?  Il-liberta' ta' l-espressjoni hija dik li semmejt fil-bidu meta għidt li aħna għandna ħafna drittijiet.  Waħda minnhom hija d-dritt tal-liberta' ta' l-espressjoni, pero' imbagħad hemm mod u mod kif tesprimi ruħek.  Hemm mod prudenti kif inti tista' twassal il-messaġġ mingħajr ma tinfluwenza ħażin u tqajjem l-immaġinazzjoni tan-nies.  Il-gazzetti għalhekk għandhom dover u dmir lejn is-soċjeta' Maltija sabiex huma wkoll jaħdmu u jirsistu sabiex ma jħallux il-mard soċjali jidħol fostna.  

  Naturalment minbarra dawn l-organizzazzjonijiet u setturi li jistgħu jinfluwenzaw lis-soċjeta' tagħna hemm il-qrati.  Aħna normalment inħarsu lejn il-qrati mill-aspett negattiv u kultant issib min jgħidlek li ma jixtieqx jersaq lejn il-qorti.  Dan għaliex il-qorti ma tantx għandha konnotazzjoni sabiħa għaliex ikun hemm min jgħidlek li ħafna drabi min ikun onest jispiċċa biex jitlef fil-qorti.  Kultant dan huwa  veru għaliex min ikun irresponsabbli u jkun jaf kif taħdem is-sistema u jkun kapaċi jigdeb u jieħu l-ġuramenti foloz jasal biex dejjem jirbaħ  u min ikun onest u jgħid il-verita' - kultant anke jpoġġulu l-kliem f'ħalqu l-avukati esperti - jispiċċa biex jitlef il-kawża.  Fil-fatt ftit snin ilu kellna ħafna każijiet ta' swat  politiku  - ma xtaqx insemmihom imma se jkolli nsemmihom - fejn min kien jitla' l-qorti biex jieħu raġun kienu jagħmlulu ħafna domandi bħal, per eżempju, jekk ikunx ra min kien qed isawtu.   Meta imbagħad dak li jkun kien iwieġeb li dak il-ħin li kien qed jiġi msawwat ma setax jara min kien qed isawtu - dik li nsejħula circumstantial evidence -  allura l-qorti kienet tispiċċa tillibera l-parti l-oħra mill-akkuża.    

  Jien nemmen li biex il-qrati jkunu jistgħu jinfluwenzaw b'mod pożittiv, in-nies irid ikollha il-perception  li l-ġustizzja verament qed issir.  Jekk in-nies jieħdu l-impressjoni li mill-qrati ma tieħux dak li ħaqqek, allura mbagħad il-qrati mhux talli ma jkunux ta' influwenza tajba għas-soċjeta' talli jkunu ta' deterrent li jġiegħlu lin-nies jitbiegħdu u jibżgħu minnhom għaliex jibdew jaraw li minflok tkun qed issir ġustizzja  tkun qed issir inġustizzja.  Forsi jkun hawn min jgħid li m'huwiex xogħol il-qorti li tidħol fil-profond tal-provi għaliex dak huwa xogħol il-pulizija li tissottometti l-provi, pero' l-ġudikant qabel ma jaqta' s-sentenza għandu jkun ċert mill-provi kollha li jkun sema'.  F'pajjiżna dejjem konna mdorrijin b'sentenzi ta' multi jew ta' ħabs u issa daħħalna wkoll l-idea tas-suspended sentence, pero' issa huwa importanti li nimxu pass ieħor 'il quddiem u nibdew nagħtu sentenzi ta' xogħol fil-komunita'.  

  Fil-fatt diġa' kellna każi fejn ġudikanti prorpju qabdu din il-linja u taw bħala sentenza xogħol komunitarju li jġiegħel lil dak li jkun jirriabilita' ruħu billi jagħmilha iktar man-nies u jagħti servizz lis-soċjeta'.  Huwa veru li meta jsir hekk l-Istat ikollu spiża akbar, pero' jekk irridu nagħmlu l-ġid hemm bżonn li nkunu pożittivi fl-azzjonijiet tagħna.  Jiena nemmen li l-qorti tista' tilħaq dan l-iskop permezz tas-sentenzi li tagħti.  Bl-esperjenza vasta li għandhom il-ġudikanti dawn jistgħu jirrikkmandaw lill-eżekuttiv x'inhu l-aħjar mod kif għandha ssir ir-reġistrazzjoni.  

  Finalment, jiena nemmen li l-onus aħħari biex jitfejjaq il-mard soċjali huwa tal-Gvern u ta' l-Oppożizzjoni; tal-Gvern għaliex hija r-responsabbilta' finali tiegħu li  jkun pożittiv għaliex għandu l-għodda kollha f'idejh sabiex jagħmel implimentazzjonijiet u b'hekk ikun jista' jagħti ħafna taħriġ liż-żgħażagħ ...  Il-Gvern jista' jagħmel enfasi fuq  it-tagħlim lejn iż-żgħażagħ tagħna billi jikkontrolla aktar il-ħin liberu tagħhom.  Allura b'dan qed ngħidu li se jikkondizzjonahom?  Le, ma jfissirx hekk.  Per eżempju, il-Ministru Michael Falzon din is-sena qed juża l-iskejjel għal tagħlim matul is-sajf, perijodu fejn fih l-investiment qabel kien ikun rieqed.  Dan huwa eżempju tajjeb ħafna u ta' min jinkoraġġixxi lill-Ministru sabiex jekk jista' jkun juża wkoll il-baħar u l-isports għal dan il-għan.  B'hekk  kull min  għandu xi talent ikun jista' jiżviluppah.  

  Jiena nemmen li anke l-Oppożizzjoni tista' tagħti s-sehem tagħha f'dan ir-rigward.   L-Oppożizzjoni m'hijiex qiegħda hemmhekk biss biex tikkritika lill-Gvern imma trid ukoll tagħti ideat alternattivi għat-tmexxija tal-Gvern u għalhekk hemm bżonn li tkun pożittiva.  Jekk minflok tkun pożittiva, toqgħod tara biss il-ħażin, in-nies tkun qed tinfluwenzahom b'mod negattiv u minflok noħolqu ambjent li fih kulħadd ikun ċittadin ta' l-istess pajjiż, noħolqu ambjent fejn qisna żewġ popli f'pajjiż wieħed.  Aħna dan ma rriduhx imma rridu li nkunu pożittivi fl-approach tagħna u  rridu ninfluwenzaw lin-nies tagħna b'mod għaqli u matur fejn inġiegħluhom jaħsbu b'moħħhom u mhux nipprovaw naħsbu aħna minflokhom.   

  Mr Speaker, biex nagħlaq ngħid li aħna għandna l-mezzi f'idejna biex negħlbu dan il-mard soċjali u bil-progress kbir li sar il-Gvern jista' jagħmel dan flimkien ma' organizzazzjonijiet oħra li kollha għandhom il-mod tagħhom kif jinfluwenzaw lin-nies.  Jekk kulħadd jiġbed l-istess ħabel inkunu nistgħu nagħmlu ħafna ġid u nġiegħlu lil kulħadd jaħseb b'mod pożittiv għall-ġid ta' pajjiżna.  Grazzi.

  MR SPEAKER:  Grazzi.  Sar il-ħin.  

  Il-Kamra hija aġġornata għal għada t-Tlieta, 23 ta' Lulju, fid-9.00 a.m. bl-aġenda kif komunikata mill-Ministru għall-Iżvilupp Soċjali.

Fid-9.30 p.m. il-Kamra aġġornat mingħajr ma saret il-mistoqsija. 




MISTOQSIJIET-IMWIEĠBA BIL-MIKTUB

PERITI - EŻAMIJIET TAL-PERITI

34296.  L-ONOR.  EDWIN S. GRECH staqsa lill-Ministru għall-Ambjent:    Jista' l-Ministru jgħid meta se jiġu mogħtija l-warrant dawk il-periti li għamlu l-eżami għall-istess warrant f'Diċembru, 1995?  Jista' l-Ministru jgħid jekk l-għoti tal-warrant lil dawn il-periti huwiex se jiġi regolat taħt ir-regolamenti l-qodma jew taħt il-liġi li għada kemm għaddiet mill-Parlament?  Il-maġġoranza tal-gradwati jħossu li għandhom jaqgħu taħt ir-regolamenti l-antiki?

  ONOR.  FRANCIS ZAMMIT DIMECH:   Nixtieq ninforma lill-Onor. Interpellant li l-warrant tal-Periti li gradwaw mill-Universita' f'Ottubru ta' l-1995 ingħataw lilhom fl-20 ta' Ġunju 1996 u ngħataw bis-saħħa tar-regolamenti l-antiki.

MELLIEĦA - TRASPORT PUBBLIKU

34510.  L-ONOR.  EVARIST BARTOLO staqsa lill-Ministru għat-Trasport, Kommunikazzjoni u Teknologija:    Jista' l-Ministru jgħid x'pjani hemm biex is-servizz tat-trasport pubbliku li suppost jaqdi lir-residenti tal-Mellieħa jiġi estiż għal dawk il-partijiet ġodda tal-Mellieħa peress li s-servizz eżistenti jaqdi biss il-parti antika tal-Mellieħa?

  ONOR.  MICHAEL FRENDO: Jien infurmat li l-Awtorita` dwar it-Trasport Pubbliku għandha policy li tikkonsulta mal-Kunsilli Lokali dwar xi tibdil f'rotot jew estensjonijiet.   L-Awtorita` qed tistenna li tiltaqa' mal-Kunsill Lokali tal-Mellieħa sabiex isiru diskussjonijiet rigward l-estensjonijiet msemmija mill-Onor. Interpellant.

Fil-preżent il-Mellieħa hija moqdija b'dawn ir-rotot:

   43   Valletta > Mellieħa u vv

   44   Valletta > Għadira u vv

   45   Valletta > Ċirkewwa u vv

   48   Buġibba > Ċirkewwa (servizz dirett) u vv

   50   Valletta > Armier u vv (sajf biss)

  452   Ċirkewwa > Valletta (via Universita`)

  645   Sliema > Ċirkewwa (via Baħar iċ-Ċagħak - servizz dirett)

        u vv

Dawn kollha jammontaw għal aktar minn 270 vjaġġ kull jum.

BUĠIBBA - TRASPORT PUBBLIKU

34548.  L-ONOR.  EVARIST BARTOLO staqsa lill-Ministru għat-Trasport, Kommunikazzjoni u Teknologija:    Peress li numru sostanzjali ta' Mellieħin jaħdmu f'diversi oqsma f'Buġibba (banek, lukandi, ristoranti eċċ), jista' l-Ministru jgħid x'possibbilta' hemm li fil-għodu jkun hemm servizz tat-trasport pubbliku proprju għal dawn il-ħaddiema u mpjegati biex ikunu jistgħu jivvjaġġjaw direttament bejn il-Mellieħa u Buġibba?

  ONOR.  MICHAEL FRENDO: Jien infurmat li diġa teżisti r-rotta 48 li hija servizz dirett minn Buġibba għaċ-Ċirkewwa.   Din tista faċilment tintuża mill-ħaddiema u l-impjegati msemmija mill-Onor. Interpellant.   Din ir-rotta tagħmel medja ta' ħamsin (50) vjaġġ kull jum.

WSC/POLYMETRICS LTD - REVERSE OSMOSIS

34549.  L-ONOR.  EVARIST BARTOLO staqsa lill-Ministru għall-Ambjent:    Jista' l-Ministru issa jwieġeb il-mistoqsija parlamentari tiegħi numru 33552 dwar il-futur ta' l-impjegati tal-Polymetrics Ltd fid-dawl tan-negozjati bejn il-kumpannija u l-Water Services Corporation?

  ONOR.  FRANCIS ZAMMIT DIMECH:   Nassigura l-Onor. Interpellant li ħadd mill-ħaddiema tal-Polymetrics Seawater Systems Inc ma jitlef il-post tax-xogħol tiegħu minħabba bidla fit-tmexxija ta' l-Impjanti tar-Reverse Osmosis.

  Il-kundizzjonijiet tax-xogħol ta' dawn in-nies jiġu trattati mal-Union tagħhom.

EDUKAZZJONI - WIRJA '96

34550.  L-ONOR.  EVARIST BARTOLO staqsa lill-Ministru ta' l-Edukazzjoni u Riżorsi Umani:    Jista' l-Ministru jgħid kemm hu mistenni jonfoq il-Ministeru fuq il-Wirja Eduka '96 li se tiġi organizzata bejn it-12 u l-15 ta' Settembru, 1996?

  Saru taħdidiet ma' l-organizzaturi tal-Book Fair ta' l-istess ministeru biex Eduka '96 ma ttellifx il-Book Fair peress li l-istess kumpanniji ġew mistiedna jesebixxu fl-Eduka '96?

  ONOR.  MICHAEL FALZON: Jien infurmat li n-nefqa tal-Ministeru għall-parteċipazzjoni fil-Wirja Eduka '96 hija mistennija li tlaħħaq is-somma ta' madwar LM6,000.

Ma jidhirlix li Eduka '96 għandha ttellef il-Book Fair li ssir għall-aħħar ta' Ottubru. Il-mira prinċipali ta' Eduka '96 hija l-edukazzjoni ġenerali.

SAĦĦA - PHARMACY TECHNICIANS

34551.  L-ONOR.  EVARIST BARTOLO staqsa lill-Ministru għall-Iżvilupp Soċjali:    Jista' l-Ministru jgħid jekk hemmx bżonn ta' aktar Pharmacy Technicians għall-għoti tal-mediċini fis-servizz tas-saħħa pubblika?  Kemm hemm bżonn?  Meta se jiġu reklutati?

  ONOR.  LOUIS GALEA:   Ninsab informat li filwaqt li l-iżviluppi tas-Servizzi Farmaċewtiċi, li għalihom kont aċċennajt fir-tweġiba tiegħi għall-Mistoqsija Parlamentari Nru. 29613, għadhom qed jevolvu, il-'complement' tal-'Pharmacy Technicians' issa laħaq għal 96.  Peress li hemm numru ta' dawn l-impjegati fuq 'parental leave' id-Diviżjoni tas-Saħħa qed tipproċessa sejħa għall-applikazzjonijiet biex jiġu mpjegati 'Pharmacy Technicians'.

MELLIEĦA - TRIQ IL-GĦASEL - DAWL

34552.  L-ONOR.  EVARIST BARTOLO staqsa lill-Ministru għall-Ambjent:    Tista' l-Korporazzjoni Enemalta tagħmel arranġamenti differenti fi Triq il-Għasel, Mellieħa biex tgħaddi d-dawl b'mod li ma jkollhiex għalfejn twaħħal l-arblu tad-dawl li waħlet ħdejn id-dar Nru. 116 ("Paulmar") peress li kif twaħħal l-arblu u l-ħadid miegħu qed ikun ta' periklu għal min joħroġ fit-terrazin tad-dar Nru. 117 u r-residenti qed jibżgħu wkoll li l-arblu se jagħmilha faċli biex ħallelin jidħlu fid-dar Nru. 116?

  ONOR.  FRANCIS ZAMMIT DIMECH:   Ninsab infurmat li dan l-arblu huwa l-uniku mezz biex ikunu appoġġati l-linji tad-dawl li hemm fl-inħawi u dan minħabba li l-faċċata hija fuq sular wieħed. Ma hemmx periklu minn dan l-arblu u twaħħal ukoll "anti climb guard" biex ħadd ma jkun jista' jixxabbat miegħu.
KUMPANNIJI PARASTATALI - KAŻ TA' 113 ĦADDIEM

34568.  L-ONOR.  RENO CALLEJA staqsa lill-Ministru tal-Finanzi:    Jista' l-Ministru jagħti tagħrif dwar il-113 ħaddiem li spiċċa minn ma' kumpanniji parastatali u li fuqhom qamet il-kwestjoni bejn it-Teżor u l-Awditur dwar il-pensjoni taż-żewġ terzi?

  ONOR.  JOHN DALLI: Nirreferi lill-Onorevoli Interpellant  għar-risposti li tajt għall-mistoqsijiet tiegħu numri 34562, 34566  u 34567.

MELĦ - PRODUZZJONI TAL-MELĦ
34631.  L-ONOR.  RENO CALLEJA staqsa lill-Ministru għas-Servizzi Ekonomiċi:    Jista' l-Ministru jgħid xi protezzjoni qed jagħti jew beħsiebu jagħti lill-produzzjoni tal-melħ f'Malta?  Jaf li minħabba li qed jinġieb il-melħ ta' barra, ħafna mis-salini li hija industrija tadizzjonali Maltija, ilhom snin ma joħorġu xogħol għal bejgħ?  Ma jidhirlux il-Ministru li kif sar f'każ ta' industriji oħra, għandu jagħti xi forma ta' protezzjoni lil din l-industrija żgħira, iżda importanti għall-istorja u t-tradizzjoni Maltija, billi jimponi levies jew xi miżuri oħra fuq il-melħ ta' barra?

  ONOR. JOSEF BONNICI : Tajjeb li wieħed jinnota li l-Onorevoli Interpellant qed jitlobni biex nimponi levies fuq l-importazzjoni ta' oġġett essenzjali bħalma huwa l-melħ, waqt li l-Oppożizzjoni innifisha tiddikjara, f'dokument uffiċjali (Iċ-Ċittadin l-Ewwel p. 29), li l-"levies issa spiċċaw biss bħala taxxa li qiegħed ibatiha l-konsumatur, u għandhom jitneħħew".  Jekk l-Oppożizzjoni jidhrilha li l-levies huma taxxa, kif issa qed titlob biex il-Gvern jintaxxa lill-konsumatur fuq prodott ta' użu essenzjali?  Minbarra li din hija inkonsistenza kbira, meta wieħed jara li skond iċ-ċifri pubblikati ta' dawn l-aħħar għaxar snin l-produzzjoni tal-melħ f'pajjiżna żammet stabbli għal madwar 30,000 kg u jqabbilha ma' l-importazzjoni fl-1995 ta' 1,147,000 kg f'melħ għall-konsum uman, jifhem li l-produzzjoni lokali hija biss frazzjoni żgħira minn dak li jiġi kkonsmat.

ŻURRIEQ - ĦAL FARRUĠ - SIĠAR TAL-ĦARRUB

34632.  L-ONOR.  RENO CALLEJA staqsa lill-Ministru għall-Ambjent:    B'riferenza għall-mistoqsija parlamentari tiegħi numru 33652, jista' l-Ministru jgħidli kif baqa' l-każ imsemmi?  L-uffiċjal tal-Ministeru tiegħu tela' l-Qorti?  L-akkużat tela'?  Jekk le, x'passi se jieħu l-Ministeru biex dan il-każ jiġi konkluż?  Meta deher l-ewwel darba l-qorti dan il-każ?

  ONOR.  FRANCIS ZAMMIT DIMECH:   Ninsab infurmat l-każ imsemmi għadu għaddej bil-proċeduri l-Qorti. L-uffiċjali f'din il-kawża huma rappreżentanti ta' l-Awtorita' ta' l-Ippjanar kif ukoll rappreżentant tad-dipartiment ta' l-Agrikoltura. L-akkużat ma deherx fis-seduta tal-25 ta' April 1996 filwaqt li fis-seduta tal-11 ta' Ġunju 1996 il-Qorti ddiferiet is-seduta. Dan il-każ deher l-ewwel darba l-Qorti fi Frar ta' l-1995.

MARSAXLOKK - SERVIZZI ĠODDA TAT-TELEFON

34633.  L-ONOR.  RENO CALLEJA staqsa lill-Ministru għat-Trasport, Kommunikazzjoni u Teknologija:    B'riferenza għall-mistoqsija parlamentari tiegħi numru 33739, jista' l-Ministru jgħid jekk ix-xogħol għas-servizzi ġodda tat-telefons f'Marsaxlokk tlestiex?  Jekk iva, jista' jgħid jekk issa nqediex kulħadd bil-linja ġdida tat-telefon?

  ONOR.  MICHAEL FRENDO: Jien infurmat li x-xogħlijiet tal-proġett kollu msemmi fir-risposta għall-mistoqsija nru 33739 huma maħsuba li jitlestew għal nofs Awissu 1996.   Immedjatament wara, kull applikazzjoni pendenti tiġi pproċessata biex tingħata s-servizz tat-telefon.

MALTIN F'ĦABSIJIET BARRANIN  

34634.  L-ONOR.  RENO CALLEJA staqsa lill-Viċi Prim Ministru u Ministru ta' l-Affarijiet Barranin:    Jista' l-Viċi Prim Ministru jirrispondi l-mistoqsija parlamentari tiegħi numru 33780 u ċioe' jista' jgħid kemm hemm Maltin iservu sentenzi ta' ħabs minn Malta?  F'liema pajjiżi qegħdin dawn il-Maltin?

  ONOR.  GUIDO DE MARCO: Jien informat li n-numru ta'Maltin iservu sentenzi ta' habs f'pajjizi barranin huma kif indikat hawn taht:

PAJJIZ                     NUMRU

L-Awstralja                   35

Franza                             1

Il-Marokk                        3

Renju Unit                      12

Stati Uniti ta' l-Amerika    3

SAJD - SAJD MINN SAJJIEDA TALJANI

34635.  L-ONOR.  RENO CALLEJA staqsa lill-Ministru għall-Ikel, Agrikoltura u Sajd:    B'riferenza għall-mistoqsija parlamentari tiegħi numru 33188, jista' l-Ministru jgħid x'irriżulta mill-investigazzjonijiet li suppost għamel id-Dipartiment tas-Sajd  dwar is-sajd illegali minn sajjieda Taljani?  Inżammu records ta' kemm inqabad tonn din is-sena, li normalment jinqabad f'Ġunju?  Veru dak li qaluli xi sajjieda li l-qabda din is-sena kienet fqira għas-sajjieda Maltin, proprju għax it-Taljani dawwru t-tonn kollu u qabduh huma?

  ONOR.  CENSU GALEA:  Jien infurmat li minn investigazzjonijiet  li għamel id-Dipartiment tas-Sajd instab li dawn is-sajjieda Taljani qed jistadu f'ibħra internazzjonali u mhux f'ibħra Maltin, għalhekk il-Gvern Malti ma għandu l-ebda ġurisdizzjoni fuq dan is-Sajd.  Il-qbid tat-Tonn minn sajjieda Maltin f'Gunju din is-sena kien ta' 94849 kilogrammi waqt li l-ammont ta' tonn maqbud is-sena l-oħra kien ta' 160464 kilogrammi. Kif inhu magħruf il-qbid tal-ħut minn staġun għal l-ieħor ivarja, u jiddependi minn diversi fatturi differenti.

VALLETTA - BUST TA' PAPA PIJU V

34729.  L-ONOR.  SANDRO SCHEMBRI ADAMI staqsa lill-Ministru tal-Ġustizzja u Kultura:    Jidhirlu l-Gvern li l-bust/monument ta' Papa Piju V għandu jitpoġġa f'post ċentrali fil-Belt u mhux jitħalla hekk abbandunat kif inhu?

  ONOR.  MICHAEL ANGELO REFALO: Qabel ma nwieġeb għall-din il-mistoqsija nixtieq li l-Onor. Interpellant ġentilment jelabora dwar l-aħħar sitt kelmiet tal-mistoqsija tiegħu.

SIGURTA' SOĊJALI - PERSUNI FUQ IR-RELIEF

34730.  L-ONOR.  SANDRO SCHEMBRI ADAMI staqsa lill-Ministru għall-Iżvilupp Soċjali:    Jista' l-Ministru jgħid kemm hu n-numru ta' dawk fuq relief?  Kemm żdied jew naqas dan in-numru tul is-snin 1987-1996 sena b'sena?

  ONOR.  LOUIS GALEA:   Ninsab informat li n-numru ta' dawk il-persuni li kienu jieħdu l-Għajnuna Soċjali ('Relief') mill-1987 'l quddiem huwa kif jidher hawn taħt:

  1987                   6361

  1988                   6373             + 12

  1989                   6556             +183

  1990                   7120             +564

  1991                   7049             - 71

  1992                   7324             +275

  1993                   8107             +783

  1994                   7867             -240

  1995                   7353             -514

  1996                   7613             +260

IMPJIEGI - STUDENTI

34731.  L-ONOR.  SANDRO SCHEMBRI ADAMI staqsa lill-Ministru ta' l-Edukazzjoni u Riżorsi Umani:    Jista' l-Ministru jgħid kemm hu n-numru ta' studenti fuq impjiegi temporanji (1996)?  Kemm kien dan in-numru tul is-snin 1987-1996 sena b'sena?  Għaliex din iż-żieda/tnaqqis skond il-każ?

  ONOR.  MICHAEL FALZON: L-informazzjoni mitluba qed tinġabar. Tweġiba tingħata f'seduta oħra.

SPTAR SAN LUQA - OPERAZZJONIJIET TAL-QALB

34732.  L-ONOR.  SANDRO SCHEMBRI ADAMI staqsa lill-Ministru għall-Iżvilupp Soċjali:    Jista' l-Ministru jgħid kemm saru operazzjonijiet tal-qalb fl-Isptar San Luqa tul is-snin 1987-1996 sena b'sena?  Kemm minnhom saru fuq Maltin?  Kemm minnhom saru fuq nisa?

  ONOR.  LOUIS GALEA:   Ninsab informat li l-Operazzjonijiet tal-Qalb li saru fl-iSptar San Luqa mill-1987 sal-1995 kien hekk:

  1987  -  80

  1988  -  80

  1989  -  90

  1990  -  80

  1991  -  90

  1992  -  90

  1993  -  80

  1994  -  90

  1995  - 226

  Fis-sena 1995 saru operazzjonijiet fuq 44 nisa.

  Mill-operazzjonijiet li saru fis-sena 1995 tlieta kienu fuq pazjenti barranin.

  Għas-snin l-oħra ma nżammitx statistika kif mitluba.

ETC - REĠISTRAZZJONI GĦAX-XOGĦOL

34733.  L-ONOR.  SANDRO SCHEMBRI ADAMI staqsa lill-Ministru ta' l-Edukazzjoni u Riżorsi Umani:    Jista' l-Ministru jgħid kemm hu n-numru uffiċjali ta' dawk li jirreġitraw għax-xogħol?  Kemm taħt (i) Part I, (ii) Part 2?  Kemm taħt l-20 sena?  Kemm 'il fuq minn 50 sena?

  ONOR.  MICHAEL FALZON: Jien infurmat li n-numru ta' persuni li kienu qed jirreġistraw għax-xogħol f'Ġunju 1996 kien:

   Part 1                     5,037 li minnhom:

   (i)  taħt l-20 sena               742

   (ii) 'il fuq minn 50 sena     652

  Part 2                                  597

SIGURTA' SOĊJALI - BENEFIĊĊJI SOĊJALI

34734.  L-ONOR.  SANDRO SCHEMBRI ADAMI staqsa lill-Ministru għall-Iżvilupp Soċjali:    Jista' l-Ministru jgħid kemm hu n-numru ta' nies li tul is-snin 1985-1995 sena b'sena gawdew mill-benefiċċji ta' (i) diżimpjieg, (ii) mard, (ii) maternita', (iii) korriment, (iv) pensjoni ta' armla, (v) benefiċċji ta' armli, (vi) pensjoni ta'l-invalidita, (vii) pensjoni ta' l-inkapaċita'?

  ONOR.  LOUIS GALEA:   L-informazzjoni mitluba ser titpoġġa fuq il-Mejda tal-Kamra waqt il-Ħin ta' Tqiegħed ta' Karti f'xi seduta.

SERVIZZ ĊIVILI - POST TA' CLERK I

34793.  L-ONOR.  MARIO GALEA staqsa lill-Prim Ministru:    Jista' l-Prim Ministru ġentilment jgħid x'inhi r-raġuni għad-dewmien biex jiġu impjegati fis-Servizz Pubbliku dawk il-kandidati li għaddew għall-post ta' Clerk I mal-gvern?  Kemm iddaħlu s'issa u kemm jonqos?  Il-Gvern se jimpjega lil kull min għadda mill-eżami?

  ONOR.  EDDIE FENECH ADAMI: Jien infurmat li d-dħul tal-"Clerks" il-ġodda kien marbut ma' eżerċizzju kumpless ta' promozzjonijiet interni skond il-Ftehim li kien intlaħaq dwar ir-Riforma.

Mill-513 li kkwalifikaw biex isiru "Clerks", intbagħtu għall-ewwel 300; il-"Management and Personnel Office" ser jibda jibgħat għal kumplament sa l-aħħar ta' Lulju.

Il-Gvern ser jimpjega lil kull min ikkwalifika.  Dan mistenni li jseħħ sa l-aħħar ta' Awissu 1996.

PRODOTT DOMESTIKU  

34794.  L-ONOR.  MARIO GALEA staqsa lill-Ministru għas-Servizzi Ekonomiċi:    Jista' l-Ministru jgħid kemm kien il-prodott domestiku gross, sena b'sena, fis-snin ta' bejn l-1986 u l-1995?

  ONOR. JOSEF BONNICI: "It-tagħrif mitlub mill-Onorevoli Interpellant għall-mistoqsija Parlamentari Numru 34794 huwa kif gej:

PRODOTT DOMESTIKU GROSS

Sena              Lm'000

1986              511,869

1987              549,171

1988              606,451

1989              670,139

1990              734,745

1991              806,875

1992              874,750

1993              940,034

1994            1,019,153

1995            1,139,352

PRODOTT DOMESTIKU GROSS  

34795.  L-ONOR.  MARIO GALEA staqsa lill-Ministru għas-Servizzi Ekonomiċi:    Jista' l-Ministru jgħid kemm kien il-prodott domestiku gross, min ras għal ras, sena b'sena, bejn l-1986 u l-1995?

  ONOR. JOSEF BONNICI: "It-tagħrif mitlub mill-Onorevoli Interpellant għall-mistoqsija Parlamentari Numru 34795 huwa kif gej:

PRODOTT DOMESTIKU GROSS RAS GĦAL RAS:

Sena                    Lm

1986                    1491

1987                    1589

1988                    1738

1989                    1901

1990                    2064

1991                    2244

1992                    2410

1993                    2565

1994                    2759

1995                    3062

PRODOZZJONI INDUSTRIJALI  

34796.  L-ONOR.  MARIO GALEA staqsa lill-Ministru għas-Servizzi Ekonomiċi:    Jista' l-Ministru jgħid kemm kienet iż-żieda f'perċentwali tal-produzzjoni industrijali fis-snin ta' bejn l-1986 u l-1995?

  ONOR. JOSEF BONNICI: "It-tagħrif mitlub mill-Onorevoli Interpellant għall-mistoqsija Parlamentari Numru 34796 huwa kif gej:

ZJIEDA PERCENTWALI TAL-PRODUZZJONI INDUSTRIJALI:

       Sena                            %

       1986                            7.5

       1987                            5.9

       1988                           10.6

       1989                           16.4

       1990                           16.3

       1991                           12.7

       1992                           15.4

       1993                            5.4

       1994(provizorja)               12.4

       1995(provizorja)                9.8

PRODOTT DOMESTIKU  

34797.  L-ONOR.  MARIO GALEA staqsa lill-Ministru għas-Servizzi Ekonomiċi:    Jista' l-Ministru jgħid x'kienet il-bidla perċentwali fil-prodott domestiku gross at constant market prices ta' kull persuna li taħdem bejn is-snin 1986 u l-1995?  X'kien il-bilanċ/sbilanċ fil-kont kurrenti bħala perċentwali tal-prodott domestiku gross fis-snin ta' bejn l-1986 u l-1995?  X'kien il-bilanċ/sbilanċ fil-kont kurrenti bħala perċentwali tal-prodott domestiku gross fis-snin ta' bejn l-1986 u l-1995?

  ONOR. JOSEF BONNICI: "It-tagħrif mitlub mill-Onorevoli Interpellant għall-mistoqsija Parlamentari Numru 34797 huwa kif gej:

Bidla percentwali fil-prodott domestiku gross `at consant market prices' għall kull persuna li tahdem:

                   Sena                         %

                   1986                       -0.2

                   1987                       -1.7

                   1988                        5.8

                   1989                        7.2

                   1990                        5.4

                   1991                        3.7

                   1992                        3.7

                   1993                        4.0

                   1994                        2.7

                   1995                        3.2

Bilanċ / żbilanċ fil-kont kurrenti bħala perċentwali tal-prodott domestiku gross

                   Sena                          %

                   1986                         0.9

                   1987                         1.7

                   1988                         3.7

                   1989                         0.2*

                   1990                         2.4*

                   1991                         0.3*

                   1992                         1.1

                   1993                         3.4*

                   1994                         4.9*

* zbilanc fil-kont kurrenti

IMPIEGI - REĠISTRAZZJONI GĦAX-XOGĦOL

34798.  L-ONOR.  MARIO GALEA staqsa lill-Ministru ta' l-Edukazzjoni u Riżorsi Umani:    Jista' l-Ministru jgħid x'kienet ir-rata tal-persuni bla xogħol għal aktar minn sena fis-snin ta' bejn l-1986 u l-1995?

  ONOR.  MICHAEL FALZON: Jien infurmat li l-għadd tal-persuni li kienu jirreġistraw għax-xogħol għal aktar minn 48 ġimgħa mill-1986 sa l-1995 huwa kif ġej:

DIĊEMBRU                TOTAL

          1986                     4,418

          1987                     2,763

          1988                     2,331

          1989                     2,277

          1990                     2,501

          1991                     2,064

          1992                     2,249

          1993                     3,128

          1994                     3,004

          1995                     2,385

POSTA LTD. - RAPPORT TA' L-AWDITUR

34804.  L-ONOR.  LEO BRINCAT staqsa lill-Prim Ministru:    Jista' l-Prim Ministru jgħid x'passi se jieħu issa li ħareġ ir-Rapport ta' l-Awditur dwar Posta Ltd., fejn jidher ċar li l-Ministru responsabbli awtorizza li jinkiser il-Kodiċi ta' Etika tal-Gvern ta' sentejn ilu li jagħmilha ċara li xirjiet bħal dawn suppost iwasslu għal ħruġ tat-tenders?

  ONOR.  EDDIE FENECH ADAMI: Mhux minnu li l-Ministru responsabbli awtoriżża li jinkisru il-Kodiċi ta' Etika li għalih qed jirreferi l-Onor Interpellant.

SIGURTA' SOĊJALI - KAŻ TA' PENSJONI 02/48130

34805.  L-ONOR.  LEO BRINCAT staqsa lill-Ministru għall-Iżvilupp Soċjali:    B'riferenza għall-pensjoni 02/48130 tal-persuna - id-dettalji tal-persuna qed nibgħathomlok  taħt separate cover - kif jispjega l-fatt il-Ministru li huwa ġie mgħarraf li l-pensjoni tiegħu ġiet maħduma fuq dik ta' Joinwell Ltd. - l-aħħar post li okkupa qabel irtira (13.12.78-7.3.86) - meta din suppost inħadmet fuq l-aħjar tliet snin ta' l-aħħar għaxar snin?  Dan meta sa ftit qabel kien membru tal-Pulizija (25.3.59-6.2.78).

  ONOR.  LOUIS GALEA:   Ninsab informat li l-benefiċċjarju ġie informat biċ-ċirkostanzi kollha tal-każ mid-Dipartiment tas-Sigurta' Soċjali.

SAN ĠWANN - PERMESS TA' GARAGE (2594/95)

34806.  L-ONOR.  LEO BRINCAT staqsa lill-Ministru għall-Ambjent:    Jista' l-Ministru jgħid kif jispjega l-fatt li l-permess għal change of use ta' garage fi Triq Mensija, San Ġwann ġie rrifjutat (2594/95) meta kemm qrib tiegħu stess kif ukoll f'Naxxar Road, San Ġwann għadhom kif inħarġu permessi simili mingħajr ma nġabu l-istess argumenti dwar off-street parking?  Fiex waslet ir-reconsideration request ta' l-applikanti?

  ONOR.  FRANCIS ZAMMIT DIMECH:   Ninsab infurmat li l-applikazzjoni PA 2594/95 ġiet rifjutata mill-Awtorita' ta' l-Ippjanar għaliex il-bdil ta' użu kif propost kien ser ineħħi l-parking space meħtieġ għad-djar illi hemm fis-sulari ta' fuq.

  Ir-reconsideration request ser tidher quddiem id-DCC fit-2 ta' Awissu 1996.

MELLIEĦA - TA' BRAĠĠ - TISWIJA TA' TOROQ

34807.  L-ONOR.  NOEL FARRUGIA staqsa lill-Ministru għall-Ambjent:    Billi ħafna toroq fl-inħawi ta' Qasam tad-Djar ta' Braġġ, fil-Mellieħa jeħtieġu li jiġu rranġati minħabba l-ħofor li fihom bħal fil-każ ta' Triq ta' Braġġ, jista' d-dipartiment jikkordina l-manutenzjoni meħtieġa mal-kunsill tal-lokal?  Jekk fl-affermattiv, meta?

  ONOR.  FRANCIS ZAMMIT DIMECH:   Nirreferi l-Onor. Interpellant għat-tweġiba li tajt għall-Mistoqsija Parlamentari Nru 34443 Seduta Nru 561.

TADAM - PRODUZZJONI TAT-TADAM

34808.  L-ONOR.  NOEL FARRUGIA staqsa lill-Ministru għall-Ikel, Agrikoltura u Sajd:    Jista' d-dipartiment jinformani x'kienet il-produzzjoni tat-tadam  xahar b'xahar, matul dawn l-ewwel sitt xhur tas-sena?  X'kienu l-prezzijiet ta' l-istess prodott għall-istess perjodu?

  ONOR.  CENSU GALEA:  Jien infurmat li ma tinġabarx statistika dwar il-produzzjoni totali tat-tadam xahar b'xahar.  Iżda l-bejgħ tat-tadam mill-pitkaliji u mill-koperattivi jagħti indikazzjoni ċara tal-livel tal-produzzjoni.  Il-bejgħ tat-tadam mill-pitkaliji u koperattivi fl-ewwel sitt xhur tas-sena kien hekk:

	
	Kilogrammi
	Lm
	Prezz medju

	
	
	
	

	Jannar
	170,282
	45,428
	26c7

	Frar
	180,473
	62,837
	34c8

	Marzu
	152,305
	66,689
	 43c8

	April
	158,292
	114,648
	72c4

	Mejju
	243,720
	104,423
	42c8

	Ġunju
	602,487
	59,053
	09c8


BAĦRIJA - TINDIF TA' ĦAXIX

34809.  L-ONOR.  NOEL FARRUGIA staqsa lill-Ministru għall-Ambjent:    Jista' d-dipartiment jara li jsir it-tindif tal-ħaxix għoli li hemm fil-ġnub tat-triq tal-Baħrija li tibda minn ħdejn il-Fiddien?  Billi dan il-ħaxix jista' jikkawża inċidenti tat-traffiku għaliex f'ċerti bnadi l-karozzi jkollhom joħorġu f'nofs it-triq imsemmija, jista' d-dipartiment jagħmel dan ix-xogħol immedjatament?  Jekk fl-affermattiv, meta?

   ONOR.  FRANCIS ZAMMIT DIMECH:   It-triq li qed jirreferi għaliha l-Onor. Interpellant tinsab fil-konfini tal-Kunsill  tar-Rabat (Malta). Kull xogħol ta' tindif kif ukoll qtugħ ta' ħaxix f'din it-triq illum jaqa' taħt ir-responsabbilta' diretta tal-Kunsill Lokali.

BIDNIJA - XOGĦLIJIET TA' MANUTENZJONI

34810.  L-ONOR.  NOEL FARRUGIA staqsa lill-Ministru għall-Ambjent:    Jista' l-Ministru jinvestiga u jikkordina programm ta' xogħlijiet ta' manutenzjoni  flimkien mal-kunsill lokali kkonċernat, sabiex fit-triq prinċipali tal-Bidnija jsiru: bdil ta' arbli msadda, jiżdiedu u jitnaddfu l-bozoz tad-dawl, jitnaddaf il-ħaxix tal-ġnub tat-triq u jinbnew il-ħitan tas-sejjieħ biex din it-triq tieħu xejra aħjar?  Jekk fl-affermattiv, meta?

  ONOR.  FRANCIS ZAMMIT DIMECH:   Għaddejt dan is-suġġeriment lill-Korporazzjoni Enemalta.

RABAT - ĊIMITERJU ĠDID

34811.  L-ONOR.  NOEL FARRUGIA staqsa lill-Ministru għall-Iżvilupp Soċjali:    B'riferenza għat-talbiet/mistoqsijiet parlamentari tiegħi dwar ċimiterju ġdid fir-Rabat, jista' l-Ministru jinformani:- kemm se jkun in-numru ta' oqbra pjantati f'dan iċ-ċimiterju; meta huwa pproġettat li jibdew ix-xogħlijiet u  jekk ir-residenti Rabtin humiex se jkollhom xi priferenza fuq l-applikazzjonijiet li jissottomettu lid-dipartiment konċernat peress li huma residenti tal-lokal?

  ONOR.  LOUIS GALEA:   Peress li t-tagħrif mitlub għadu qed jinġabar, tweġiba tingħata f'xi seduta oħra.

BAĦRIJA - XIRI TA' ART/RABA'

34812.  L-ONOR.  NOEL FARRUGIA staqsa lill-Ministru għall-Ikel, Agrikoltura u Sajd:    B'riferenza għall-problemi li ltaqgħu magħhom il-bdiewa tal-Baħrija fir-rigward taċ-ċirkostanzi li nqalgħu dwar l-art/raba' li huma ilhom is-snin jikkoltivaw meta hemm persuni privati li qed jingħad li xtraw l-imsemmija art/raba' in kwestjoni, jista' l-Ministru jinformani bl-aħħar informazzjoni/żviluppi li għandu l-ministeru dwar dan il-każ?

  ONOR.  CENSU GALEA: Jien infurmat li l-Ministeru mhux uffiċċjalment infurmat bl-ebda żviluppi dwar dan il-każ.

DWANA - IMPORTATUR TAL-"FRUIT JUICES"

34815.  L-ONOR.  ALFRED SANT staqsa lill-Ministru tal-Finanzi:    Jista' l-Ministru jinvestiga x'inhu jiġri mill-importazzjoni ta' "fruit juices"  li saret  fis-7 ta' Mejju, 1996?  (Isem l-importatur qed nibagħtu taħt separate cover).  Peress li l-importatur hu negozjant żgħir, li jidher li nqabad f'distinzjoni teknika dwar jekk huwiex jimporta "juices" jew "minerali", u peress li jidher li kien "bona fide" f'li għamel, jista' l-Ministru jgħid x'se tkun id-deċiżjoni tad-Dwana dwar il-każ tiegħu?  Għaliex wara li fuq talba tad-Dwana ħallas Lm4,600 f'levy u dazji biex il-merkanzija tiġi mgħoddija, xorta waħda fl-14 ta' Ġunju, 1996 din reġgħet inżammet?

  ONOR.  JOHN DALLI: Ninforma lill-Onorevoli Interpellant li  l-importazzjoni li saret fis-16 ta' Mejju , 1996 kienet dikjarata bħala "Fruit Juices".  Iżda wara li ġew eżaminati kampjuni fil-laboratorju, irriżulta li d-dikjarazzjoni ma kienetx tajba għaliex il-prodott kien  "Soft Drinks".  Bħala tali, "soft drinks" jeħtieġ liċenzja ta' importazzjoni, iżda billi l-prodott kien f'bottijiet din il-liċenzja ma' setgħetx tinħareġ peress li din toħroġ biss jekk il-prodott ikun fi fliexken.

Għalhekk il-merkanzija nġabret mid-Dwana, minbarra parti li kienet diġa mqassma fi ħwienet.  Għalkemm l-importatur kien diġa' ħallas Lm4590, jekk tasal biex tinħareġ l-liċenzja għad iridu jitħallsu  ' l fuq  minn Lm6000 oħra.  Jekk ma tinħariġx liċenzja , l-importatur jista' , jekk irid, jerġa jesporta l-merkanzija u jieħu lura  il-parti relattiva ta' dak li ħallas.

MOSTA - TALBA GĦAL AKKOMODAZZJONI ALTERNATTIVA

34816.  L-ONOR.  ALFRED PORTELLI staqsa lill-Ministru għall-Ikel, Agrikoltura u Sajd:    Jista' l-Ministru jgħid fiex wasal il-każ għal post ta' akkomodazzjoni alternattiva għall-applikant mill-Mosta bl-I.D. Card No. 286995(m) u bil-file No. H12005 peress li ilu japplika xi tliet snin quddiem id-Dipartiment għall-Akkomodazzjoni Soċjali u qed igħix mal-familja f'post "bħal remissa" b'kera ta' Lm50 fix-xahar?

  ONOR.  CENSU GALEA:  Jien infurmat li d-Dipartiment m'għandu l-ebda applikazzjoni mingħand xi persuna bl-I.D. Card numru 286995(m).  L-applikazzjoni H 12005 tirreferrixxi għal applikant minn Raħal Ġdid li mhux joqgħod f'remissa.

POSTA LTD. - ĦADDIEMA

34817.  L-ONOR.  ALFRED PORTELLI staqsa lill-Ministru għat-Trasport, Kommunikazzjoni u Teknologija:    Jista' l-Ministru jgħid kemm telqu ħaddiema minn meta saret Posta Ltd.?  Kemm hemm ħaddiema li ffirmaw biex jitilqu?  Kemm daħlu ħaddiema ġodda?

  ONOR.  MICHAEL FRENDO: Jien infurmat li minn mindu twaqqfet il-Kumpannija Posta Limited, sas-17 ta' Lulju 1996, kien hemm 230 ħaddiem li fuq talba tagħhom stess ġew trasferiti ma xi Dipartiment ieħor tal-Gvern.   Kien hemm 44 impjegat ieħor tal-Gvern li rreżenjaw, irtiraw bl-eta' mis-servizz, jew irtiraw minħabba raġunijiet ta' mard.   Kien hemm 42 ħaddiem ieħor impjegati direttament ma Posta Ltd li rriżenjaw minn mal-Kumpannija.

Fil-preżent hemm 24 talba oħra pendenti minn li wrew ix-xewqa li jiġu trasferiti ma xi Dipartiment ieħor tal-Gvern.

Sas-17 ta' Lulju 1996 kien hemm 341 ħaddiem li daħlu jaħdmu ma' Posta Ltd.

KORP TAL-PULIZIJA - MEMBRI

34819.  L-ONOR.  MICHAEL BONNICI staqsa lill-Ministru ta' l-Intern:    B'riferenza għall-mistoqsija parlamentari numru 19424, jista' l-Ministru jagħti l-informazzjoni dwar il-pożizzjoni llum, ċioe' kemm hu l-għadd tal-membri fil-Korp tal-Pulizija, skond id-diversi gradi, maqsuma f'irġiel u nisa, illum?

  ONOR.  TONIO BORG: L-Għadd ta' membri tal-Korp tal-Pulizija skond il-Gradi sal-lum huwa kif ġej:-

Kummissarju



1

Deputat Kummissarju


Nil

Assistent Kummissarju

2

Supretendenti



11

Spetturi (Erbgħa minnhom nisa)
67

Surġenti Maġġuri


12

Surġenti Rġiel



274

Surġenti Nisa



30

Kuntistabblijiet Rġiel


1311

Kuntistabblijiet Nisa


173

Total




1881

FORZI ARMATI - MEMBRI

34820.  L-ONOR.  MICHAEL BONNICI staqsa lill-Prim Ministru:    B'riferenza għall-mistoqsija parlamentari numru 19423, jista' l-Prim Ministru jgħid kif inhi l-pożizzjoni llum, ċioe' jgħid kemm hu l-għadd tal-membri fil-Forzi Armati ta' Malta skond id-diversi gradi mqassma f'irġiel u nisa llum?

  ONOR.  EDDIE FENECH ADAMI: Ninsab infurmat li l-għadd ta' membri fil-Forzi Armati ta' Malta, skond id-diversi gradi, mqassma f'irġiel u nisa, fit-17 ta' Lulju 1996, huwa kif muri fit-tliet skedi "A", "B", u "C" li qed inpoġġi fuq il-mejda tal-Kamra.

QRATI - IMĦALLFIN/MAĠISTRATI/AVUKATI TAR-REPUBBLIKA

34821.  L-ONOR.  MICHAEL BONNICI staqsa lill-Ministru tal-Ġustizzja u Kultura:    B'riferenza għall-mistoqsija parlamentari numru 21310, jista' l-Ministru jgħid kif inhi l-pożizzjoni llum, ċioe' jagħti dettalji ta' kemm hemm imħallfin, maġistrati u avukati fl-Uffiċċju ta' l-Avukat tar-Repubblika maqsuma f'irġiel u nisa llum?

  ONOR.  MICHAEL ANGELO REFALO: L-informazzjoni mitluba hija hekk:-

Imħallfin

Irġiel



Nisa

15



0

Maġistrati

Irġiel



Nisa

14



2

Avukati fl'Uffiċċju ta' l-Avukat Ġenerali

Irġiel



Nisa

8



1

IMPJEGATI - FULLTIME/PART-TIME

34822.  L-ONOR.  MICHAEL BONNICI staqsa lill-Ministru ta' l-Edukazzjoni u Riżorsi Umani:    Jista' l-Ministru jgħid kemm kien l-għadd ta' persuni jaħdmu fulltime u part-time maqsuma bejn irġiel u nisa fl-aħħar ta' l-1985 u fl-aħħar ta' l-1995?

  ONOR.  MICHAEL FALZON: L-informazzjoni mitluba mill-Onorevoli Interpellant hija kif ġej:

DIĊEMBRU         PERSUNI            PERSUNI

                           LI JAĦDMU        LI JAĦDMU

                           FULL TIME        PART TIME

  1985   Irġiel           83,076           5,955

             Nisa            27,547           2,583

             Total           110,623           8,538

  1986   Irġiel            86,785           5,884

             Nisa             28,324           2,672

             Total           115,109           8,556

  1987   Irġiel             91,133           5,834

             Nisa              30,788           2,502

             Total           121,921           8,336

  1988   Irġiel             93,475           5,959

             Nisa              31,498           2,593

             Total           124,973           8,552

  1989   Irġiel              93,980           6,086

             Nisa               32,155           2,804

             Total           126,135           8,890

  1990    Irġiel              94,331           6,356

              Nisa               32,865           3,178

             Total              127,196           9,534

  1991   Irġiel                96,029           7,146

               Nisa                34,309           3,987

              Total               130,338          11,133

  1992   Irġiel                  96,982           7,268

             Nisa                    34,627           4,438

              Total               131,609          11,706

  1993   Irġiel                   96,813           8,916

             Nisa                    35,446           5,502

              Total               132,259          14,418

  1994   Irġiel                  97,734           9,170

             Nisa                    36,166           6,249

             Total                133,900          15,419

  1995   Irġiel               101,070          13,190

             Nisa                   38,413           8,588

             Total                139,483          21,778

* L-għadd ta' persuni li jaħdmu part-time jinkludi wkoll dawk il-persuni li għandhom full-time bħala xogħol primarju.

BENEFIĊĊJI SOĊJALI - KAŻ B'ID CARD NUMBER 110660(M)

34823.  L-ONOR.  JOE CILIA staqsa lill-Ministru għall-Iżvilupp Soċjali:    Jista' l-Ministru jagħti r-raġuni għalfejn l-individwu li għandu l-ID card no. 110660(M) li kien jaħdem bħala fitter mal-garaxx tal-gvern f'Ħal Kirkop u li telaq l-impjieg għaliex ħass li qed isiru ħafna inġustizzji miegħu ma ngħatax is-somma ta' Lm3000 li kienet offruta dak iż-żmien lil min jitlaq l-impjieg tiegħu mal-gvern, meta oħrajn bħalu kollha ngħataw dan l-ammont ta' terminal benefit?

  ONOR.  LOUIS GALEA:   Nitlob l-Onor. Interpellant jirreferi l-Mistoqsija lill-Ministru konċernat.

INCOME TAX - ĊITTADINI AWSTRALJANI PENSJONANTI

34824.  L-ONOR.  JOE CILIA staqsa lill-Ministru tal-Finanzi:    Jista' l-Ministru jgħid jekk ċittadini Awstraljani li jgħixu bil-pensjoni f'Malta humiex soġġetti għall-income tax f'pajjiżna?

  L-agreement bilaterali li għandna ma' l-Awstralja jneħħi dan id-dover?

  ONOR.  JOHN DALLI: Ninforma lill-Onorevoli Interpellant li l-Artiklu 18 tal-Ftehim bejn Malta u l-Awstralja għall-Ħelsien minn Taxxa Doppja jgħid li "Pensjonijiet (inkluż pensjonijiet tal-Gvern).... imħallsa lil residenti ta' wieħed mill-Istati Kontraenti, għandhom ikunu taxxabbli biss f'dak l-Istat.

  Għalhekk ċittadini Awstraljani li huma residenti f'Malta u qed jirċievu pensjoni f'Malta, kemm jekk il-pensjoni hija lokali u kemm jekk hi Awstraljana, huma soġġetti għall-income tax f'Malta, anzi f'Malta biss.

FORZI ARMATI - SEHEM FIL-PFP

34827.  L-ONOR.  WISTIN ABELA staqsa lill-Prim Ministru:    Jista' l-Prim Ministru jgħid kemm qamet il-mawra tiegħu fil-Bulgarija minħabba l-Partnership for Peace?  Jista' jagħti breakdown dettaljat ta' x'kienu u kemm kienu dawn l-ispejjeż?  Taħt liema vot ġew allokati?

  ONOR.  EDDIE FENECH ADAMI: Id-delegazzjoni għall-Bulgarija kienet magħmula minn tmien membri u kienet tinkludi lill-Kap Kmandant tal-Forzi Armati u lill-Ambaxxatur Malti għall-Bulgarija.

L-ispiża għal kull membru tad-delegazzjoni kienet ta' Lm437 għat-titjira u Lm76 għall-akkomodazzjoni, ikel u spejjez oħra.

Dawn l-ispejjez ġew allokati taħt il-Vot 4 (Rikurrent) Uffiċċju tal-Prim Ministru.

FORZI ARMATI - SEHEM FIL-PFP

34828.  L-ONOR.  WISTIN ABELA staqsa lill-Prim Ministru:    Jista' l-Prim Ministru jgħid kemm qam l-eżerċizzju kollu tas-suldati Maltin li marru l-Bulgarija għall-eżerċizzji li saru minħabba l-Partnership for Peace?

  ONOR.  EDDIE FENECH ADAMI: Ninsab infurmat li l-eżerċizzju kollu li ħadu sehem fih suldati Maltin fil-Bulgarija, bħala parti mill-programm "Partnership for Peace", sewa Lm16,593.

QRENDI - TRIQ IL-KABIRI - SERVIZZ TA' ILMA/DRENAĠĠ
34829.  L-ONOR.  CHARLES BUHAGIAR staqsa lill-Ministru għall-Ambjent:    Jista' l-Ministru jara li s-servizz ta' l-ilma u d-drenaġġ jingħataw lil persuni li joqogħdu fi Triq il-Kabiri, Qrendi (murija fis-site plan li qed nibgħatlek taħt separate cover) peress li mingħajr dawn is-servizzi essenzjali r-residenti ma jistgħux jgħixu b'mod diċenti?

  ONOR.  FRANCIS ZAMMIT DIMECH:   Ninsab infurmat li l-estensjoni tad-Drenaġġ msemmija qatt qabel ma ġiet mitluba. Id-Dipartiment tad-Drenaġġ qed jistħarreġ il-possibbilta' li x-xogħol jiddaħħal f'tender dalwaqt

  Rigward is-servizz ta' l-ilma għaddejt din it-talba lill-Korporazzjoni għas-Servizzi ta' l-Ilma.

SPTAR ĠENERALI - KAŻ TA' PAZJENTA LI WELDET TARBIJA

34830.  L-ONOR.  ANTON REFALO staqsa lill-Ministru għall-Iżvilupp Soċjali:    Wara li fil-5 ta' Lulju, 1996, l-omm li isimha (qed nibagħtu taħt separate cover) weldet tarbija fl-Isptar Ġenerali ta' Għawdex, jista' l-Ministru jikkonferma li meta ssejjaħ il-Konsulent tal-Maternita' u Ġinekoloġija li kien on duty dan irrifjuta li jeżamina u jassisti lil dik l-omm għaliex il-każ ma kienx taħt idejh?  Din it-tarbija twieldet, irċeviet is-sagrament tal-magħmudija u s-sagrament tal-griżma qabel ma mietet.  Jista' l-Ministru jispjega għaliex il-ġisem tagħha ma ngħatax lill-membri tal-familja tagħha għad-difna?

  ONOR.  LOUIS GALEA:   Filwaqt li ġejt assigurat li l-asserzjoni fl-ewwel parti tal-Mistoqsija ma tirriżultax, dwar l-aħħar parti tal-Mistoqsija l-Awtoritajiet tas-Saħħa lesti jagħtu t-tagħrif mitlub jekk jintwera l-kunsens bil-miktub tal-ġenituri konċernati.

GĦAWDEX - RABAT - GĦASSA TAL-PULIZIJA

34831.  L-ONOR.  ANTON REFALO staqsa lill-Ministru ta' l-Intern:    B'riferenza għall-mistoqsija parlamentari tiegħi numru 34711, jista' l-Ministru jikkonferma jekk dawn il-kmamar għandhomx il-permess mill-Planning Authority?

  ONOR.  TONIO BORG: Għadu ma sar l-ebda bini ta' l-ebda kmamar fl-għassa tar-Rabat Għawdex.

PULIZIJA - ABBUŻ TA' TELEFONATI

34832.  L-ONOR.  ANTON REFALO staqsa lill-Ministru ta' l-Intern:    Jista' l-Ministru jispjega kif nonostante d-diversi mistoqsijiet parlamentari biex jittieħdu passi kriminali kontra min abbużivament kien iċempel lill-abbonat tat-telefon bin-numru 555551, sal-lum baqa' ma sar xejn f'dan ir-rigward?

  ONOR.  TONIO BORG: F'dan il-każ il-pulizija s'issa m'għandiex provi biżżejjed biex tipproċedi fil-Qorti.

MOSTA - SAN PAWL TAL-QLEJJA - PROVVISTA TA' ILMA

34833.  L-ONOR.  MICHAEL FARRUGIA staqsa lill-Ministru għall-Ambjent:    Peress li San Pawl tal-Qlejja (Ta' Xkora) fil-Mosta ilhom disa' ġimgħat bla ilma u dan minkejja li l-Korporazzjoni għas-Servizzi ta' l-Ilma kellha diversi ilmenti, inkluż bil-miktub liċ-Chairman, x'inhi tistenna l-korporazzjoni biex dawn il-familji jkollhom il-problema tagħhom solvuta?

  ONOR.  FRANCIS ZAMMIT DIMECH:   Għaddejt dan l-ilment lill-Korporazzjoni għas-Servizzi ta' l-Ilma.

SAĦĦA - CHILD CARERS

34834.  L-ONOR.  MICHAEL FARRUGIA staqsa lill-Ministru għall-Iżvilupp Soċjali:    Jista' l-Ministru jgħid minn min kien iffurmat il-Bord ta' l-Għażla fil-każ taċ-child carers li ntagħżlu biex jagħmlu kors f'dan il-mistier?

  ONOR.  LOUIS GALEA:   Peress li l-għażla saret kif titlob is-Sejħa għall-Applikazzjonijiet ma kienx il-każ li jkun hemm Bord ta' Għażla.
PERSUNI BID-DIJABETE - ŻJAJJAR FID-DJAR MILL-INFERMIERA

34835.  L-ONOR.  MICHAEL FARRUGIA staqsa lill-Ministru għall-Iżvilupp Soċjali:    Peress li sa ftit ilu n-nurses li jżuru persuni li jbatu bid-Dijabete kienu jagħmlu check-up lil dawn il-persuni kull xahar u dan l-aħħar dan iċ-check-up qed isir kull erba' xhur, jista' l-Ministru jgħid x'wassal għal bdil f'din il-policy?

  ONOR.  LOUIS GALEA:   Ninsab informat li l-viżti fid-dar fuq nies li jbatu mid-dijabete huma ko-ordinati mill-MMDNA.  L-iskeda ta' viżti hija ta' waħda fix-xahar.  Dan l-aħħar kien hemm riżenji ta' 'żewġ nurses' u allura kien hemm bżonn li titnaqqas il-frekwenza ta' viżiti lil dawk in-nies li joqgħodu fl-inħawi ta' fejn kienu jaħdmu dawn in-'nurses'.  Fil-fatt dawk id-dijabetiċi li huma kontrollati tajjeb qed jiġu invistati kull 3 xhur filwaqt li dawk li l-kontroll tal-marda mhux daqshekk tajjeb qed jiġu invistati aktar spiss skond kif jeħtieġ.

MELLIEĦA - DIPARTIMENT TAX-XOGĦLIJIET

34836.  L-ONOR.  MICHAEL FARRUGIA staqsa lill-Ministru għall-Ambjent:    Jista' l-Ministru jieħu l-passi neċessarji peress li fid-Dipartiment tax-Xogħlijiet (Sezzjoni Tarmak), fil-Mellieħa, l-ħaddiema m'għandhomx fejn jinħaslu jew ibiddlu?

  ONOR.  FRANCIS ZAMMIT DIMECH:   Ninsab infurmat li fil-Mellieħa, it-Taqsima tax-Xogħlijiet qed tirranġa sit fl-area imsejħa tat-Tomna bħala uffiċċju għas-sezzjoni ta' l-LCCU minħabba l-fatt li s-sit tax-Xemxija kellu jiġi evakwat. Il-bini għandu l-faċilitajiet kollha sanitarji.

NAXXAR - TRIQ SAN PUBLJU - DAWL

34837.  L-ONOR.  MICHAEL FARRUGIA staqsa lill-Ministru għall-Ambjent:    Peress li fi Triq San Publju, fin-Naxxar hemm bozza li ilha ħames xhur maqtugħa, jista' l-Ministru jieħu l-passi neċessarji ħalli din tinbidel?

  ONOR.  FRANCIS ZAMMIT DIMECH:   Din il-bozza ġiet irranġata fit-2 ta' Lulju 1996.

NAXXAR - TRIQ SAN PUBLJU - PROVVISTA TA' ILMA

34838.  L-ONOR.  MICHAEL FARRUGIA staqsa lill-Ministru għall-Ambjent:    Peress li f'partijiet tat-Triq San Publju, Naxxar, residenti qed jikkomplejnjaw li spiss ikollhom nuqqas ta' pressa ta' ilma, jista' l-Ministru jieħu l-passi  neċessarji ħalli din il-problema tittaffa?

  ONOR.  FRANCIS ZAMMIT DIMECH:   Għaddejt dan l-ilment lill-Korporazzjoni għas-Servizzi ta' l-Ilma.

DIPARTIMENT TAL-GVERN - DIRETTURI

34846.  L-ONOR.  ANTON REFALO staqsa lill-Prim Ministru:    Jista' l-Prim Ministru jgħid liema kienu dawk id-dipartimenti li d-diretturi ġenerali - Skala 3 - tagħhom ingħataw performance bonus?  Kemm-il darba ngħata dan il-performance bonus u x'perċentwali tal-paga kien?  Liema kienu dawk id-dipartimenti li d-diretturi ġenerali tagħhom ma ngħataw ebda performace bonus u għaliex?

  ONOR.  EDDIE FENECH ADAMI: Il-ħatra ta' Diretturi Ġenerali, bħal dik ta' Diretturi u ta' Segretarji Permanenti, hija fuq bażi ta' "performance agreement" għal tliet snin u jingħata "performance bonus" skond il-"performance" tul is-sena.

Għal xogħol normali u sodisfaċenti ma jitħallas l-ebda bonus, waqt li bonus ta' 5%, 10% jew 15% jitħallas lil dawk li x-xogħol tagħhom jiġi "rated "commendable, superior" jew "exceptional" rispettivament.  Il-"performance bonus" jingħata għal kull sena u l-ewwel darba li ngħata kien għas-sena 1992/93.

Ma jidhirlix li hu sew li l-eżitu ta' dan l-eżerċizzju personali jixxandar ma' l-erbat irjieħ.

DIPARTIMENT TAL-GVERN - DIRETTURI

34847.  L-ONOR.  ANTON REFALO staqsa lill-Prim Ministru:    Jista' l-Prim Ministru jgħid kemm kienu u liema kienu dawk id-dipartimenti f'Malta u Għawdex li d-diretturi tagħhom - skala 4 u skala 5 - ingħataw performance bonus?

  Kemm-il darba ngħata dan il-performance bonus u x'perċentwali tal-paga kien?

  Liema kienu dawk id-dipartimenti li d-diretturi tagħhom ma ngħataw ebda performance bonus u għaliex?

  ONOR.  EDDIE FENECH ADAMI: Nirreferi l-Onor Membru għat-tweġiba li tajt għal Mistoqsija Nru 34846.

MINISTERI - PERFORMACE BONUS

34848.  L-ONOR.  ANTON REFALO staqsa lill-Prim Ministru:    Jista' l-Prim Ministru jgħid kemm kienu u liema kienu dawk il-ministeri li s-segretarji permanenti tagħhom ingħataw performance bonus?

  Kemm-il darba ngħata dan il-performance bonus u x'perċentwali fuq il-paga kien f'kull każ?

  Liema kienu dawk il-ministeri li s-segretarji permanenti tagħhom ma ngħataw ebda performance bonus u għaliex?

 ONOR.  EDDIE FENECH ADAMI: Nirreferi l-Onor Membru għat-tweġiba li tajt għal Mistoqsija Nru 34846.

PACEVILLE - ĦWIENET BLA PERMESS

34850.  L-ONOR.  LEO BRINCAT staqsa lill-Ministru ta' l-Intern:    Il-Gvern għandu statistika dwar kemm hemm ħwienet f'Paceville joperaw mingħajr permess?

  ONOR.  TONIO BORG: Fil-każ li ħanut jinstab jopera bla permess il-pulizija tieħu passi quddiem il-Qorti.

Fil-fatt ittieħdu passi kontra sid ta' post li nqabad jopera bla permess.

B'KARA - TRASPORT PUBBLIKU

34851.  L-ONOR.  MICHAEL ASCIAK staqsa lill-Ministru għat-Trasport, Kommunikazzjoni u Teknologija:    Fid-data fuq imsemmija in-numru tal-linja No. 58 wara il-4.45 p.m. ma ħadmitx u ma għaddietx minn B'Kara Bypass, jista' l-Ministru jagħti raġun għalfejn?  Jista' l-Ministru jara tistax issir bus stop viċin Triq it-Torri, B'Kara għall-istess rotta tal-karozza tal-linja?

  ONOR.  MICHAEL FRENDO: Jien infurmat li fid-data msemmija mill-Onor. Interpellant parti minn Triq Dun Karm Psaila (ex B'Kara Bypass) kienet magħluqa għat-traffiku minħabba xogħlijiet mid-Dipartiment tat-Toroq.   Għalhekk ir-rotta tas-soltu ma setgħetx issir.

Jien infurmat ukoll li l-Awtorita` dwar it-Trasport Pubbliku qed tinvestiga l-possibbilta li jsir bus stop fil-post imsemmi.

TOROQ - TISWIJA TA' TOROQ

34853.  L-ONOR.  MICHAEL BONNICI staqsa lill-Ministru għall-Ambjent:    Jista' l-Ministru jagħti dawk l-ordnijiet xierqa u spediti sabiex fit-trejqa bejn Triq l-Imdina u t-triq għar-Rabat, sewwa sew quddiem il-Knisja ta' San Ġakbu, l/o Ħaż-Żebbuġ, tiġi msewwija wara li tbiddel main ta' l-ilma minħabba ħsara?  Min għamel ix-xogħol ta' tiswija, il-Water Service Corporation jew kuntrattur privat?  Għaliex tħalla bosta terrapien u biċċiet ta cast iron pipes ħoxnin għal għonq it-triq li kważi ġabu din it-triq inaċċessibbli?

  ONOR.  FRANCIS ZAMMIT DIMECH:   Tlabt lill-Korporazzjoni għas-Servizzi ta' l-Ilma biex tieħu l-passi meħtieġa.

SANTA VENERA - ST. JOSEPH HIGHT RD

34854.  L-ONOR.  CHARLES MANGION staqsa lill-Ministru ta' l-Intern:    Jista' l-Ministru jordna li jsiru "No parking signs" fuq in-naħa ta' l-arkati f'St. Joseph High Rd, Santa Venera peress li l-parking bla rażan qed ikun ta' periklu għall-pedestrians?

  ONOR.  TONIO BORG: Din il-materja taqa' taħt il-Bord għall-Kontroll tat-Traffiku u għalhekk nitlob lill-Onorevoli Interpellant jirreferi din il-Mistoqsija lill-Ministru għat-Trasport, Komunikazzjoni u Teknoloġija.

LIĠI DWAR IL-KOPERATTIVI  

34856.  L-ONOR.  FREDDIE MICALLEF staqsa lill-Ministru ta' l-Edukazzjoni u Riżorsi Umani:    Jista' l-Ministru jgħid jekk il-liġi dwar il-koperattivi tippermettix li individwu li jkun qiegħed fuq Bord ta' Koperattiva jservi f'xi kariga ta' koperattiva fl-istess żmien?

  Matul dawn l-aħħar snin kien hemm din is-sitwazzjoni u jekk iva liema kienu dawn il-każi?

  ONOR.  MICHAEL FALZON: L-artiklu 71 ta' l-Att 26 ta' l-1978 dwar l-Għaqdiet Koperattivi jippermetti li individwu li jkun qiegħed fuq il-Kumitat tat-Tmexxija ta' Koperattiva iservi f'xi kariga tal-Koperattiva fl-istess żmien.

Matul dawn l-aħħar snin kien hemm din is-sitwazzjoni f'kull Koperattiva reġistrata.

DIPARTIMENTI TAL-GVERN - IMPJEGATI

34857.  L-ONOR.  ALFRED SANT staqsa lill-Prim Ministru:    Jista' l-Prim Ministru jgħid kemm hu l-complement attwali ta' nies ma' dipartimenti u ministeri tal-Gvern impjegati b'kuntratt part-time u b'kuntratt casual?  Fiż-żewġ każi, jista' jgħid kemm min dawk impjegati b'dan il-mod huma nisa u kemm huma rġiel?  Jista' jagħti breakdown dipartiment b'dipartiment (jew ministeru) tan-nisa/rġiel impjegati b'dan il-mod skond humiex casual/part-time, nisa/irġiel?

  Jista' l-Prim Ministru jipprovdi l-istess informazzjoni għall-korporazzjonijiet tal-gvern imwaqqfa b'liġi; għall-fondazzjonijiet imwaqqfa mill-gvern; għall-MSU Ltd;  għal Posta Ltd u għall-Freeport?

  ONOR.  EDDIE FENECH ADAMI: L-informazzjoni mitluba qegħeda tinġabar u risposta tingħata f'xi seduta oħra.
SAN ĠILJAN - SAN ĠORĠ HE/RESIDENTI

34862.  L-ONOR.  LEO BRINCAT staqsa lill-Ministru għall-Iżvilupp Soċjali:    Jista' l-Ministru jara li jittieħdu passi flimkien mal-kunsill lokali konċernat dwar il-problema akuta ta' ġrieden li għandhom ir-residenti ta' San Ġorġ Housing Estate kollu, l-aktar qrib il-garage li għandha t-Telemalta?

  ONOR.  LOUIS GALEA:   Ġejt informat li minn investigazzjonijiet li saru jirriżulta li l-problema ta' grieden f'San Ġorġ Housing Estate, San Ġiljan, ġiet ittrattata fil-ġranet li għaddew minn impjegati ta' dan id-Dipartiment u nassigura lill-Onor. Interpellant li din ser tibqa' tiġi sorveljata sakemm il-problema tiġi solvuta darba għal dejjem.

SAN ĠILJAN - SAN ĠORĠ HE/RESIDENTI

34863.  L-ONOR.  LEO BRINCAT staqsa lill-Ministru ta' l-Intern:    Jista' l-Ministru jara li l-Pulizija tieħu passi biex matul il-lejl il-fetħa li hemm qrib San Ġorg Housing Estate ma tintużax bħala venda għall-mini buses u mini vans li jkunu qed irikkbu lill-istudenti għaliex dan qed joħloq inkonvenjent kbir għar-residenti?

  ONOR.  TONIO BORG: Il-Pulizija qed tieħu ħsieb sabiex dan l-inkonvenjent jitnaqqas kemm jista' jkun.

LUQA - ESTENSJONI TA' DRENAĠĠ
34927.  L-ONOR.  CHARLES MANGION staqsa lill-Ministru għall-Ambjent:    Jista' l-Ministru jgħid meta se jiġi estiż id-drenaġġ prinċipali tal-gvern kif ukoll is-servizz ta' l-ilma fi triq ġdida li tagħti fuq Gate Street, Luqa?

  Japprezza l-Ministru illi persuni ma jistgħux jabitaw fi djarhom lesti minħabba dan in-nuqqas?

  ONOR.  FRANCIS ZAMMIT DIMECH:   Tlabt lid-Dipartiment jinvestiga l-possibilta' li ssir l-estensjoni msemmija billi qatt qabel ma waslet talba għal dan ix-xogħol.

SHOWROOMS - SPARAR TA' BULLETS/ĦRUQ TA' TYRES

34944.  L-ONOR.  SALVU SANT staqsa lill-Prim Ministru:    Nirriferi għall-mistoqsija parlamentari numru 17833 tal-25 ta' April, 1995  dwar sparar ta' bullets u ħruq ta' tyres ma' showrooms ta' diversi aġenti.  Imbilli fir-risposta l-Prim Ministru kien qal li l-Pulizija rċeviet rapporti dwar dan il-każ u kienet qed tinvestiga, jista' għalhekk issa l-Prim Ministru jgħid x'kienu l-konklużjonijiet tal-Pulizija dwar dawn il-każi?

  ONOR.  EDDIE FENECH ADAMI: L-Onor Interpellant huwa mitlub jagħmel id-domanda tiegħu lil Ministru ta' l-Intern.

SKEJJEL - GĦALLIEMA

34945.  L-ONOR.  MICHAEL BONNICI staqsa lill-Ministru ta' l-Edukazzjoni u Riżorsi Umani:    Jista' l-Ministru jgħid kemm huwa n-numru ta' għalliema u heads of schools (skejjel primarji, sekondarji, tas-snajja', eċċ) u kemm kien in-numru fl-1985 u l-1990?  Jista' l-Ministru jagħti din l-informazzjoni maqsuma bejn irġiel u nisa f'kull grad?

  ONOR.  MICHAEL FALZON: Jien infurmat li n-numru ta' għalliema u kapijiet ta' skejjel fis-snin imsemmija huwa hekk:

SKEJJEL POST-SEKONDARJI

 KAPIJIET    GĦALLIEMA      TOTAL         TOTAL

   Irġiel  Nisa   Irġiel  Nisa     Irġiel  Nisa

1985  4      1     131     18       135     19      154

1990  4      2     204     53       208     55      263

1996  6      3     237     56       240     59      299

SKEJJEL SEKONDARJI

 KAPIJIET   GĦALLIEMA      TOTAL         TOTAL

  Irġiel  Nisa   Irġiel  Nisa   Irġiel  Nisa

1985    8     11     716    320     724    331     1055

1990   14     13     682    491     696    504     1200

1996   18     14     765    836     783    850     1633

SKEJJEL PRIMARJI

KAPIJIET    GĦALLIEMA      TOTAL         TOTAL

     Irġiel  Nisa   Irġiel  Nisa   Irġiel  Nisa

1985   31    28     477    749     508    777     1285

1990  35     40     321    961     356   1001     1357

1996  50     30     228    932     278    962     1240

SKEJJEL TAS-SNAJJA'

KAPIJIET    GĦALLIEMA      TOTAL         TOTAL

        Irġiel  Nisa   Irġiel  Nisa   Irġiel  Nisa

1985   6      5        333     92     339     97      436

1990   7      4        387    136     394    140    534

1996   8      2        330     58     338     60      398

PROJECT MANAGEMENT OFFICE - COMPUTER CONSULTANT

34954.  L-ONOR.  CHARLES BUHAGIAR staqsa lill-Ministru ta' l-Edukazzjoni u Riżorsi Umani:    Jista' l-Ministru jikkonferma jekk hux minnu li fi ħdan il-Project Management Office hemmx persuna li taħdem bħala computer consultant li hi ta' nazzjonalita' barranija u li titħallas mijiet ta' liri kull xahar għal ftit sigħat li taħdem?  Jekk fl-affermattiv, b'liema mod ġiet imgaġġata din il-persuna?

  ONOR.  MICHAEL FALZON: Jien infurmat li l-"Project Mangement Office" m'għandu l-ebda 'computer consultant' ta' nazzjonalita' barranija jaħdem miegħu.

DJAR - RIFUŻJONI TA' VAT FUQ DJAR

34960.  L-ONOR.  ALFRED PORTELLI staqsa lill-Ministru għall-Ikel, Agrikoltura u Sajd:    Jista' l-Ministru jgħid kemm-il talba saret sat-30/6/96 fuq il-VAT li weħlu n-nies fuq bini tal-post residenzjali tagħhom?  Kemm hu l-ammont  fi flus mitlub?  Kemm hemm minnhom li t-talba tagħhom ġiet milqugħa u kemm hu dan l-ammont fi flus?  Kemm minn dawn it-talbiet kienu minn koppji miżżewġin u minn koppji għarajjes rispettivament?

  ONOR.  CENSU GALEA: Jien infurmat li sat-30 ta' Ġunju, 1996 daħlu 363 applikazzjoni taħt l-iskema msemmija.  194 minn dawn kienu ta' koppji miżżewġa u 169 minn għarajjes.  S'issa ġew approvati 142 applikazzjoni u dawn tħallsu ammont ta' Lm 76850.

DJAR - TALBIET GĦAL AKKOMODAZZJONI ALTERNATTIVA

34961.  L-ONOR.  ALFRED PORTELLI staqsa lill-Ministru għall-Ikel, Agrikoltura u Sajd:    Jista' l-Ministru jgħid kemm-il talba hemm għal post ta' akkomodazzjoni alternattiva min-nies li jgħixu f'kerrejjiet?  F'liema bliet u rħula jinsabu dawn in-nies?  Kemm hu t-total ta' nies li qed igħixu fihom?  Kemm minnhom qed igħixu f'kerrejjiet  tal-Joint Office?

  ONOR.  CENSU GALEA: Nirreferi lill-Onor. Interpellant għar-risposta tal-P.Q. Numru 34773.

AWTORITA' TA' L-IPPJANAR - PERMESSI TAL-BINI

34962.  L-ONOR.  ALFRED PORTELLI staqsa lill-Ministru għall-Ambjent:    Jista' l-Ministru jgħid kemm inġabru flus sat-30/6/96 minn fees fuq permessi tal-bini eċċ. mill-Awtorita' ta' l-Ippjanar mindu saru l-fees ġodda?

  ONOR.  FRANCIS ZAMMIT DIMECH:   Il-flus miġbura minn "fees" fuq permessi tal-bini mill-Awtorita' ta' l-Ippjanar mindu saru l-fees il-ġodda jiġifieri mill-24 Ġunju  1996 sat-30 ta' Ġunju 1996 huma:

  Development Permit Fees - Lm19,438.45

  Infrastructure Service Contribution

  Drainage - Lm13,368.60

  Street   - Lm 6,843.4

DJAR/ISTITUTI - PERSUNI HOMELESS

34963.  L-ONOR.  ALFRED PORTELLI staqsa lill-Ministru għall-Iżvilupp Soċjali:    Jista' l-Ministru jgħid liema huma dawk id-djar jew istituti li jilqgħu fihom lil dawk li m'għandhomx fejn joqogħdu?  Fejn jinsabu?  Min qed imexxihom?  Kemm hemm nies jgħixu fihom rispettivament?  Hemm xi talba pendenti għal ftuħ ta' aktar djar fejn ċerti nies jistgħu jsibu kenn?

  ONOR.  LOUIS GALEA:   Ninsab informat li ma teżisti l-ebda Dar li ġiet imwaqqfa bl-iskop ewlieni li tilqa' fiha nies li jkunu sfaw mingħajr dar.

  Id-Djar Residenzjali li jeżistu għal nies li għalqu t-18-il sena, jilqgħu fihom nies li għandhom problemi personali, familjari jew soċjali li minħabba fihom sfaw ukoll mingħajr dar.

  Dawn id-Djar huma:

  Merħba Bik - Balzan - għal nisa msawta u bi problemi soċjali u tfal tagħhom ta' eta' inqas minn 10 snin.  Merħba Bik hija mmexxija mis-Sorijiet tar-Ragħaj it-Tajjeb.  Preżentament hemm 11-il mara, 6 ibniet u 5 subien ilkoll taħt it-18-il sena.

  Ċini Home - Santa Venera - Din id-Dar tilqa' nisa miżżewġin bi tfal f'każijiet speċjali ommijiet mhux miżżewġa bit-tfal.  Ċini Home hija mmexxija minn koppja miżżewġa taħt id-Direzzjoni ta' l-Uffiċċju Ċentrali Djoċesan.  Preżentament hemm 15-il mara, raġel, 7 bniet u 2 subien ilkoll taħt it-18-il sena.

  Lourdes Home - Għawdex - F'każijiet speċjali jilqgħu nisa bi tfal u tfajliet ommijiet.  Id-Dar m'hiex miftuħa prinċipalment għal każijiet bħal dawn iżda hija Dar Residenzjali għat-tfal.  Lourdes Home hija mmexxija mis-Sorijiet Dumnikani.  Preżentament hemm 7 tfajliet, 7 bniet u 4 subien taħt it-18-il sena.

  Dar San Gużepp - Santa Venera - Din hija Dar Residenzjali għal subien iżda jkomplu jżommu residenti li jkunu għalqu t-18-il sena jekk dawn ma jkollhomx fejn joqgħodu.  Dar San Gużepp hija mmexxija mill-patrijiet MSSP.  Preżentament hemm 2 ġuvintur u 22 tifel taħt it-18-il sena.

  Frate Francesco - B'Kara - Hija Dar Residenzjali li tilqa' fiha rġiel li jkunu sfaw mingħajr dar minħabba xi problema.  Frate Francesco hija mmexxija mill-Patrijiet Franġiskani.  Preżentament fid-Dar Frate Francesco hemm 7 irġiel.

  Welcome Home - Fgura - Welcome Home hija Dar Residenzjali għal irġiel li sfaw mingħajr dar minħabba xi problema personali jew familjari u wkoll għall-ex-residenti tal-Faċilita' Korrettiva ta' Kordin li ma jkollhomx fejn joqgħodu wara li jkunu skontaw is-sentenza.  Din id-Dar hija mmexxija mill-Parijiet Franġiskani u preżentament hemm 5 irġiel.

  Hostel - Raħal Ġdid - Din hija Dar li tilqa' fiha nisa u rġiel li jkunu sfaw mingħajr dar minħabba xi problema personali jew familjari.  Din il-'hostel' hija mmexxija minn persuna lajka taħt id-direzzjoni tal-'Youth Hostels Association'.  Preżentament hemm jgħixu 7 rġiel u 5 nisa.

  Preżentament ma hemm l-ebda talba pendenti sabiex jinfetħu aktar djar għal persuni li jkunu sfaw mingħajr dar.

FGURA - TRIQ SAN XMUN - SID TA' GARAGE

34966.  L-ONOR.  JOE CILIA staqsa lill-Ministru għall-Ambjent:    Jista' l-Ministru jgħid x'inhi r-raġuni li qed issir azzjoni ta' enforcement mill-Planning Authority kontra sid ta' garaxx li jinsab fi Triq San Xmun, il-Fgura biex jaqla' fence li waħħal quddiem il-garaxx meta oħrajn fl-istess kondizzjoni fl-istess triq mhux qed issir l-istess pressjoni fuqhom?

  ONOR.  FRANCIS ZAMMIT DIMECH:   Ninsab infurmat li nħareġ Avviż Biex Tieqaf u ta' Twettieq kontra dan is-sid minħabba li għalaq il-front garden bil-fence meta dan ma hux permissibbli. Ittieħdu ukoll l-istess passi kontra persuni oħra li għandhom xogħlijiet simili fl-istess triq.

  Is-sit qed jiġi spezzjonat minn żmien għal żmien sabiex tiġi assigurata l-osservanza ta' l-ordni li nħareġ.

TARXIEN - TRIQ IL-KNISJA - GĦALQA

34967.  L-ONOR.  JOE CILIA staqsa lill-Ministru għall-Ambjent:    Jista' l-Ministru jara li titnaddaf l-għalqa li tinsab fi Triq il-Knisja wara Villa Barbara ta' Triq id-Dejma, Ħal Tarxien u din l-art tinqata' minn mat-triq permezz ta' ċint?

  ONOR.  FRANCIS ZAMMIT DIMECH:   Nirreferi l-Onor. Interpellant għat-tweġiba li tajt għall-Mistoqsija Partamentari Nru. 34443 Seduta Nru 561.

TARXIEN - TRIQ IL-KAVALLIER DE GUARAS

34968.  L-ONOR.  JOE CILIA staqsa lill-Ministru għall-Ambjent:    Jista' l-Ministru jara jekk jistgħux jittieħdu miżuri konkreti biex l-għalqa li tinsab f'nofs il-bini mat-triq fi Triq il-Kavallier De Guaras, Ħal Tarxien, titnaddaf darba għal dejjem u tinqata' permezz ta' ċint minn mat-triq peress li din qed isservi ta' miżbla b'ħafna ntejjen u r-residenti ta' l-inħawi ilhom iż-żmien jilmentaw dwar dan bla ma jittieħdu passi konkreti?

 ONOR.  FRANCIS ZAMMIT DIMECH:   Nirreferi l-Onor. Interpellant għat-tweġiba li tajt għall-Mistoqsija Parlementari Nru 34443 Seduta Nru 561.

TARXIEN - TRIQ LEONARDU ABELA

34969.  L-ONOR.  JOE CILIA staqsa lill-Ministru għall-Ambjent:    Jista' l-Ministru jgħid jekk hux possibbli li titwitta ħofra kbira li tinsab int u tikser minn ġo Triq Leonardu Abela għal ġo Triq il-Kavallier De Guaras, Tarxien li hija kemm ta' periklu kif ukoll qed tagħmel ħsara lil karozzi li jsibuha ma wiċċhom?

  ONOR.  FRANCIS ZAMMIT DIMECH:   Nirreferi l-Onor. Interpellant għat-tweġiba li tajt għall-Mistoqsija Parlamentari Nru 34443 Seduta Nru 561.

BULGARIJI - EŻERĊIZZJI TAL-PFP

34974.  L-ONOR.  KARMENU MIFSUD BONNICI staqsa lill-Prim Ministru:    Jista' l-Prim Ministru jgħid jekk barra mill-Prim Ministru tal-Bulgarija marx xi prim ministru ieħor jara t-truppi ta' pajjiżi fl-eżerċizzji tal-Bulgarija dan l-aħħar?

  ONOR.  EDDIE FENECH ADAMI: Għall-okkazjoni li qed jirreferi għaliha l-Onor Interpellant, kienu mistiedna jattendu personalitajiet politiċi għolja mill-pajjiżi li pparteċipaw fit-taħriġ militari tal-programm Sħubija għal Paċi, fosthom Ministri tad-Difiża tal-pajjiżi rispettivi.

Bħala l-Ministru responsabbli mid-Difiża ta' Malta, ħassejtni fid-dmir li nżur is-suldati Maltin li ħadu seħem f'dan l-ewwel eżerċizzju ta' l-Armata barra l-pajjiz f'sitta u għoxrin sena, kif ukoll li nattendi għal parti mit-taħriġ li huma, flimkien ma' suldati ta' pajjiżi oħra, ipparteċipaw fih.

Kien hemm Ministri tad-Difiża ta' żewġ pajjiżi oħra.

DJAR - MARSA: SPENCER HILL - FOND NRU. 12

34995.  L-ONOR.  CHARLES MANGION staqsa lill-Ministru għall-Ikel, Agrikoltura u Sajd:    Jista' l-Ministru jispjega kif post No. 12, Spencer Hill, Marsa HMR 12, okkupat minn individwu li għandu l-ID No. 555347(M) u li għandu soqfa kkundannati u minħabba x-xogħol ħażin fis-saqaf, irid jinbidel?  Possibbli li l-Gvern japprova akkomodazzjoni alternattiva lill-individwu sakemm titranġa l-ħsara?  Għaliex it-tiswijiet mhux se jsiru b'mod komplut?

  ONOR.  CENSU GALEA: Jien infurmat li m'hemm l-ebda applikazzjoni għal akkomodazzjoni alternattiva minn min joqgħod fl-indirizz imsemmi jew għandhu n-numru tal- I.D. mogħti.  Barra minn hekk hija l-policy tad-Dipartiment tat-Tiswijiet, illi meta jibdel soqfa ta' xi kmamar, ma jesiġix li jitbattal il-fond kollu.

ĦAMRUN - PJAZZA KAPPILLAN MUSCAT - XOGĦOL

35007.  L-ONOR.  LOUIS CUSCHIERI staqsa lill-Ministru għall-Ambjent:    Jista' l-Ministru jgħid meta se jibda x-xogħol fuq Pjazza Kappillan Muscat, Ħamrun peress li din ilha mwiegħda li se ssir snin twal?

  ONOR.  FRANCIS ZAMMIT DIMECH:   Ninsab infurmat li x-xogħol fuq Pjazza Kappillan Muscat Ħamrun mistenni li jibda f'Ottubru li ġej.

PIETA' - TRIQ MARINA - DAWL

35008.  L-ONOR.  LOUIS CUSCHIERI staqsa lill-Ministru għall-Ambjent:    Jista' l-Ministru jara li jiġu rranġati d-dwal li hemm fil-ġnien ta' Marina Street, tal-Pieta' faċċata ta' Sa Maison Hotel peress li dawn ma jixgħelux u qed jagħtu lok għal ċertu abbużi minħabba d-dlam li hemm?

  ONOR.  FRANCIS ZAMMIT DIMECH:   Għaddejt l-ilment ta' l-Onor. Interpellant lit-taqsima konċernata tal-Korporazzjoni Enemalta fejn ser tieħu passi.

ISTITUT TA' STUDJI FORENSIĊI - GĦALLIEMA

35009.  L-ONOR.  LOUIS CUSCHIERI staqsa lill-Ministru ta' l-Edukazzjoni u Riżorsi Umani:    Jista' l-Ministru jgħid għaliex il-persuni magħżula biex jgħallmu fl-Istitut ta' Studji Forensiċi mill-15 ta' Marzu, 1995 għadhom ma ngħataw l-ebda risposta biex jibdew l-impjieg tagħhom?  Jaf il-Ministru li kien hemm somma vvotata biex dawn jibdew bix-xogħol tagħhom?

  ONOR.  MICHAEL FALZON: Is-sejħa għall-applikazzjonijiet għal postijiet fix-Xjenzi Forensiċi taħt l-Istitut fl-Univerista' saret f'Novembru 1994.

Kien hemm tnax-il tweġiba għal din is-sejħa, li minnhom intgħażlu sitta li kienu jikkwalifikaw, biex kif kien maħsub, jgħaddu għall-istudji prattiċi barra minn Malta. Minħabba li ma kienx hemm provduti l-finanzi li kienu meħtieġa, ma setgħux isiru n-nomini għall-postijiet.

Madankollu uħud mill-kandidati applikaw għal borżi ta' studju f'dawn ix-xjenzi u kandidat wieħed irnexxielu jakkwista borża ta' studju. L-Universita' appuntatu bħala 'assistant lecturer designate in Forensic Studies' bil-kundizzjoni li hu jkompli jgħaddi għall-istudju tiegħu barra minn Malta. Dan qiegħed isegwi l-istudji tiegħu bl-għajnuna ta' borża ta' studju taħt il-ftehim ma' l-Italja u għadu qed ikompli dawn l-istudji fl-'Istituto di Medicina Legale' ta' Padova.

Fiċ-ċirkostanzi preżenti, l-Universita' ma setgħetx tinnomina l-ħadd aktar minn fost dawk li kienu ġew magħżula.

SKEJJEL - ASSENTEIŻMU

35010.  L-ONOR.  JOE MIZZI staqsa lill-Ministru ta' l-Edukazzjoni u Riżorsi Umani:    B'riferenza għall-mistoqsija parlamentari numru 34374, Seduta Nru. 564, jista' l-Ministru jagħti r-rata ta' l-assenteiżmu fis-Sixth Forms, fl-iskejjel tal-Knisja u dawk privati fil-31 ta' Jannar 1996 u fil-31 ta' Mejju 1996?  Kemm minnhom f'kull każ kienu bniet?

  ONOR.  MICHAEL FALZON: Hemm diffikultajiet ta' natura prattika biex tinġabar l-informazzjoni mitluba minn diversi skejjel billi bħalissa bdew il-vaganzi tas-sajf.

Tweġiba tingħata f'xi seduta oħra.

SIGURTA' SOĊJALI - CHILDREN'S ALLOWANCE

35011.  L-ONOR.  CHARLES BUHAGIAR staqsa lill-Ministru għall-Iżvilupp Soċjali:    Jista' l-Ministru jgħid x'inhi r-raġuni li l-familja li toqgħod "Edelweiss", Triq Sindku P. Vella, Żebbuġ twaqqfilha l-ħlas taċ-children's allowance minkejja li dawn għandhom tifla b'diżabilita'?

  ONOR.  LOUIS GALEA:   Ninsab informat li l-Benefiċċjarju ġie informat biċ-ċirkostanzi kollha tal-każ mid-Dipartiment tas-Sigurta` Soċjali.

DROGA - TRAFFIKAR TA'

35033.  L-ONOR.  SALVU SANT staqsa lill-Prim Ministru:    B'riferenza għall-mistoqsija parlamentari tiegħi numru 13915 u r-risposta għaliha, jista' l-Prim Ministru jgħid jekk wara dak li ġie żvelat fil-gazzetti lokali dan l-aħħar għandux xi jżid mar-risposta li kien ta?  Hemm xi raġuni għaliex il-Gvern qatt ma għamel stqarrija uffiċjali sabiex jiġu ċċarati l-affarijiet?  Jidhirlu l-Prim MInistru li s-sitwazzjoni għandha tiġi diskussa fil-Parlament, l-aktar dwar dawn il-każi?

  ONOR.  EDDIE FENECH ADAMI: Ir-risposta għall-ewwel u t-tielet domanda ta' l-Onor Interpellant hija fin-negattiv.  Dwar it-tieni domanda, r-risposta hija li ma hemm ebda ħtiega li ssir xi stqarrija.

TARZNA TA' MALTA - RISTRUTTURAZZJONI TA' PAGI

35034.  L-ONOR.  MANUEL BORDA staqsa lill-Ministru tal-Finanzi:    Nagħmel riferenza għat-tweġiba tal-mistoqsija parlamentari numru 34500 u nistaqsi lill-Ministru jekk hemmx xi raġuni għaliex il-corresponding point system ġiet applikata biss fl-1993?

  Ma jidhirlux il-Ministru li b'dik id-deċiżjoni ta' l-1993 setgħet saret inġustizzja ma' dawk li rtiraw bejn l-1980 u l-1992 għaliex iħossuhom li ġew downgraded u għalhekk jaħsbu li marru ħażin?

  ONOR.  JOHN DALLI: Ninforma lill-Onorevoli Interpellant li m'għandi xi nżid xejn mar-risposta li tajt għall-mistqosija  numru 34500.

BENEFIĊĊJI SOĊJALI - IMPJEGATI ĊIVILI

35035.  L-ONOR.  MANUEL BORDA staqsa lill-Ministru għall-Iżvilupp Soċjali:    Jista' l-Ministru jgħid kemm trid taħdem fis-settur pubbliku persuna biex tkun tista' tikkomputa l-pensjoni tagħha?

  Liema hu l-proporzjon massimu u minimu tal-pensjoni li għandha dritt għalih biex tieħu somma?

  ONOR.  LOUIS GALEA:   Nitlob l-Onor. Interpellant jirreferi din il-Mistoqsija lill-Ministru tal-Finanzi.

SEA MALTA - ĦADDIEMA SEKONDATI MA' TAL-GASS

35036.  L-ONOR.  MANUEL BORDA staqsa lill-Ministru tal-Finanzi:    Nagħmel riferenza għall-mistoqsija parlamentari numru 34502.  Jista' l-Ministru issa jagħtini tweġiba għaliha?

  ONOR.  JOHN DALLI: Ninforma lill-Onorevoli Interpellant li ninsab infurmat li  ma hemm l-ebda impjegat tas-Sea Malta sekondat ma' l-Enemalta. Li hemm huwa baħri li kien jaħdem fuq  "bunkering  tanker" ta'l-MOBC li jixtieq jibqa' jaħdem ma' l-Enemalta. Is-Sea Malta qiegħda tara ma' l-Enemalta x' jista' jsir f'dan il-każ.

SEA MALTA - ĦADDIEMA

35037.  L-ONOR.  MANUEL BORDA staqsa lill-Ministru tal-Finanzi:    Nagħmel riferenza għall-mistoqsija parlamentari numru 34503.  Jista' l-Ministru issa jagħtini tweġiba għaliha?

  ONOR.  JOHN DALLI: Ninforma lill-Onorevoli Interpellant li ninsab infurmat li s-Sea Malta għandha żewġ każijiet ta' impjegati li ressqu xi lment quddiem xi tribunal.  Iż-żewġ każijiet tressqu  quddiem it-Tribunali Industrijali.  L-ewwel każ beda jinstema fis- 26 ta' Frar 1996 u għadu għaddej bis-smiegħ.  L-ieħor ġie appuntat għall-ewwel seduta fit-18 ta' Lulju 1996.

BENEFIĊĊJI SOĊJALI - IMPJEGATI ĊIVILI U PRIVATI

35038.  L-ONOR.  MANUEL BORDA staqsa lill-Ministru għall-Iżvilupp Soċjali:    Jista' l-Ministru jgħid kemm hu n-numru ta' snin li wieħed irid jaħdem kemm fis-settur pubbliku kif ukoll fis-settur privat biex jieħu pensjoni?

  ONOR.  LOUIS GALEA:   Ninsab informat li skond l-Att dwar is-Sigurta' Soċjali (Kap 318) ir-rata sħiħa tal-Pensjoni taż-Żewġ Terzi titħallas lil dik il-persuna li jkollha mħallsa jew akkreditati, medja ta' 50 kontribuzzjoni fuq perijodu ta' 30 sena.  Fejn hemm Pensjoni tas-Servizz, din tiġi mnaqqsa mir-rata tal-Pensjoni taż-Żewġ Terzi.

  Fil-każ ta' pensjoni b'rata fissa, persuna irid ikollha medja ta' 50 kontribuzzjoni kif indikat hawn fuq jew mis-7 ta' Mejju, 1956 jew mit-2 ta' Frar 1965, skond kif ikun l-aktar jaqblilha, sa dak in-nhar li tirtira.

  Dawn iż-żewġ tipi ta' pensjonijiet ma jiddistingwux jekk persuna kienitx impjegata fis-Settur Pubbliku jew fis-Settur Privat.

ANZJANI  

35039.  L-ONOR.  MANUEL BORDA staqsa lill-Ministru għall-Iżvilupp Soċjali:    Nagħmel riferenza għall-mistoqsija parlamentari numru 34487.  Jista' l-Ministru issa jweġibni għaliha?

  ONOR.  LOUIS GALEA:   Qabel ma nħoloq is-Segretarjat għall-Anzjani, il-kura ta' l-anzjani kienet tagħmel parti mid-Dipartiment tas-Saħħa.

  Is-Segretarjat għall-Anzjani twaqqaf fl-1987 iżda d-Dipartiment għall-Anzjani beda jopera bħala entita' għalih fl-1990.  In-numru ta' ħaddiema mediċi u paramediċi jaħdmu f'dan il-qasam fl-1990 u fl-1996 huwa hekk:

                                   1990      1996

  Mediċi                          14        19

  Paramediċi                 465       473

  In-nefqa kapitali u dik rikorrenti fil-qasam ta' l-anzjani mill-1990 'l hawn kienet hekk:

              Nefqa Kapitali        Nefqa Rikorrenti

                       Lm                     Lm

  1990          709.038               3,790,833

  1991          949,969               4,422,803

  1992         669,751               6,282,764

  1993         320,747               6,127,439

  1994         856,264               6,765,428

  1995        198,854                7,420,347

  In-nefqa kapitali għall-1995 hija inqas mis-snin ta' qabel għax il-flus ivvutati għad-Dar ta' Bormla ma ntefqux għax ma kienx għadu beda x-xogħol.

  Bħala konsegwenza ta' din ir-Riforma fil-Qasam ta' l-Anzjani bdew jingħataw dawn is-servizzi:

1.  Djar għall-Anzjani:  Infetħu Djar għall-Anzjani fil-Floriana, il-Gżira, l-Imsida, il-Mosta, iż-Żejtun u l-Imtarfa.  Jiddaħħlu f'dawn id-Djar anzjani li l-iktar għandhom bżonn, għax ma jkunux jistgħu aktar jgħixu fil-kommunita`.

2.  Is-Servizz ta' Kura u Għajnuna fid-Dar jingħata lill-persuni anzjani li jgħixu waħedhom u li bi ftit għajnuna jkun jistgħu jkomplu jgħixu fil-komunita`.

3.  Is-Servizz tat-'Telecare' jingħata lill-anzjani bl-iskop li dawn ikomplu jgħixu f'darhom b'moħħhom mistrieħ li jekk jinqala' xi ħaġa jistgħu jikkommunikaw maċ-Ċentru tat-'Telecare'.

4.  Il-'Meals on Wheels' hija ikla sħuna li tingħata lill-anzjani li ma jistgħux jippreparaw l-ikel tagħhom.

5.  Is-Servizz tal-'Handyman' jingħata b'xejn lill-anzjani li għandhom il-Karta r-Roża u bi ħlas sussidjat lill-anzjani li laħqu l-Eta' tal-Pensjoni Nazzjonali iżda li m'għandhomx il-Karta r-Roża.

6.  Is-Servizz ta' l-Inkontinenza hija skema ġdida ta' għoti ta' ħrieqi bi prezz sussidjat lill-anzjani li jbatu mill-inkontinenza.

7.  Ċentri ta' Matul il-Jum.  S'issa infetħu ċentri fiż-Żejtun, fil-Ħamrun u f'Ħad-Dingli, fejn l-anzjani jistgħu jgħaddu l-ħin liberu tagħhom fil-kumpaniji ta' anzjani oħra.

8.  Il-Kartanzjani hija Karta ta' Identita' Speċjali għall-anzjani li għalqu s-60 sena.  Il-Kartanzjan tintitolhom għall-konċessjonijiet soċjali u finanzjarji.

XGĦAJRA - DAWRIET IX-XATT - ĦRUĠ TA' ILMA

35043.  L-ONOR.  SALVU SANT staqsa lill-Ministru għall-Iżvilupp Soċjali:    Jista' d-Dipartiment tas-Sanita' jiżgura lir-residenti tal-parti ta' Dawriet ix-Xatt, Xgħajra (wara l-ġnien) li xi ħadd se jieħu passi bis-serjeta' dwar ilma ħiereġ fit-triq u ħmieġ ieħor mitfugħ fuq debris fl-istess area peress li dan qed jikkawża wkoll numru kbir ta' ġrieden fl-istess post?

  ONOR.  LOUIS GALEA:   Peress li t-tagħrif mitlub għadu qed jinġabar, tweġiba tingħata f'xi seduta oħra.

XGĦAJRA - DAWRIET IX-XATT - TISWIJA TA' TRIQ

35044.  L-ONOR.  SALVU SANT staqsa lill-Ministru għat-Trasport, Kommunikazzjoni u Teknologija:    Jista' l-Ministru jordna li biċċa triq żgħira f'parti ta' Dawriet ix-Xatt, Xgħajra (wara l-ġnien) tiġi rranġata għaliex qed tkun kawża ta' ġbir ta' żibel u kolonja ta' ġrieden?

  ONOR.  MICHAEL FRENDO: Tajt struzzjonijiet lid-Dipartiment tat-Toroq biex jinvestigaw l-ilment ta' l-Onor. Interpellant.

SERVIZZ ĊIVILI - IMPJEGAT B'I.D. NO. 110660(M)

35045.  L-ONOR.  SALVU SANT staqsa lill-Prim Ministru:    Imbilli xi żmien ilu l-Gvern kien offra somma ta' Lm300 lill-impjegati tiegħu li jridu jħallu l-impjieg tal-Gvern, jista' l-Prim Ministru jinvestiga għaliex l-impjegat b'I.D. No. 110660(m) li dak iż-żmien kien jaħdem mal-Works Department ma ngħatax din is-somma għalkemm kien għamel it-talba?

  ONOR.  EDDIE FENECH ADAMI: Iċ-ċirkolari OPM 7/89 li tirregola l-iskemi ta' inċentivi li għalihom qed jirreferi l-Onorevoli Interpellant, kienet tirrikjedi li l-impjegati jkunu attwalment qegħdin jaħdmu mal-Gvern/Korpi Statutori biex jibbenefikaw mill-iskemi.

Ninsab infurmat li peress li l-impjegat b'ID Nru 110660 (M) kien bil-"leave" bla ħlas u kien qed jaħdem mal-privat meta applika għall-inċentiv, ma setax jibbenefika mill-inċentiv, li inċidentalment kien jammonta għal Lm3000.


